
ᒥᓂᔅᑕᐅᑉ ᑐᓴᒐᒃᓴᖏᑦ 
 
ᑭᒡᒐᖅᑐᖅᖢᒋᑦ ᓄᓇᕗᑦ ᒐᕙᒪᒃᑯᖏᑦ, ᐅᐱᒍᓱᒃᐳᖓ ᓴᖅᑭᑦᑎᔪᓐᓇᕋᒪ 
ᐅᔭᕋᖕᓂᐊᖅᑐᓕᕆᓂᕐᒧ ᐃᓕᓐᓂᐊᕈᑎᒃᓴᓂᒃ ᐅᐸᓗᖓᐃᔭᐅᑕᐅᓂᐊᖅᑐᓂᒃ. 
ᑐᕌᕆᔭᐅᔪᖅ ᖃᓄᐃᓕᐅᖅᑕᐅᔪᒪᔪᒧᑦ ᓇᓗᙱᑦᑎᐊᕈᒪᓂᐅᕗᖅ ᐃᓄᐃᑦ 
ᓈᒻᒪᒃᑐᓂᒃ ᐊᔪᙱᓐᓂᖃᕋᓗᐊᕐᒪᖔᑕ ᐃᓚᐅᓂᐊᕐᓗᑎᒃ ᐊᖏᓛᒥ 
ᐱᓕᕆᕝᕕᒋᔭᐅᔪᒥ ᐊᕕᒃᓯᒪᓂᕆᔭᐅᔫᑉ ᑮᓇᐅᔭᓕᐅᕋᓱᒃᐸᖕᓂᕆᔭᖓᓂ. 
ᑕᐅᑐᖅᑰᖅᑕᐅᔪᖅ ᐅᔾᔨᕈᓱᓕᕐᓗᑎᒃ ᓄᓇᕗᑦ ᐱᓂᐊᕐᓇᕋᖅᓯᒪᔭᖓᓂᒃ ᐊᒻᒪ 
ᓴᖅᑭᑐᐃᓐᓇᕆᐊᖃᖅᑐᒥᒃ ᐃᓚᓕᐅᔾᔨᓯᒪᓂᒃᑯᑦ ᐃᖅᑲᓇᐃᔮᖃᕈᓐᓇᖅᑐᓂᒃ ᐊᒻᒪ 
ᑮᓇᐅᔭᓕᐅᕈᑎᒃᓴᓂᒃ ᑐᓂᐅᖅᑲᐃᕙᒃᑐᓂᒃ ᓄᓇᕗᒻᒥ ᐊᔪᖅᓴᙱᓐᓂᐅᔪᓂᒃ ᐊᒻᒪ 
ᐊᔪᖅᓴᕈᓐᓃᖅᐹᓪᓕᖅᑎᑦᑎᔪᓂᒃ ᓄᓇᕗᒻᒥᐅᓕᒫᓄᑦ. 
 
ᐱᕙᓪᓕᐊᑎᑦᑎᓂᖅ ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐅᑎᒃᓴᓂᒃ ᐊᑑᑎᖃᑦᑎᐊᓛᖑᖃᑕᐅᔪᖅ ᐱᖁᓪᓗᒍ 
ᐅᓄᖅᑐᑦ ᐃᖅᑲᓇᐃᔮᒃᓴᑦ ᐱᕕᒃᓴᑦ ᐊᑐᐃᓐᓇᐅᓗᑎᒃ ᓄᓇᕗᒻᒥᐅᓄᑦ ᐱᕚᓪᓕᕈᑎᓄᓪᓗ 
ᐅᔭᕋᖕᓂᐊᕐᓂᕐᒥ ᑕᐃᑲᓃᖏᓐᓇᕐᓗᑎᒃ ᓴᙱᒃᑎᒋᐊᕐᓗᒍᓗ ᓄᓇᕗᒻᒥ ᓄᓇᓕᖏᑦ. ᐅᔭᕋᖕᓂᐊᕐᓂᕐᒧᑦ 
ᐊᔪᕈᓐᓃᖅᓴᕐᓂᖅ ᐃᑲᔪᖅᑐᐃᔾᔪᑕᐅᓇᓱᒃᐳᖅ ᑕᒪᐃᓐᓄᑦ ᐃᖅᑲᓇᐃᔭᕈᒪᔪᓄᑦ ᐅᔭᕋᖕᓂᐊᕐᕕᖕᓂ 
ᐊᐅᓚᓂᕆᔭᐅᔪᓂ, ᓄᓇᒥᙶᖅᑐᓂᒃ ᕿᓂᕐᓂᕐᒧᑦ ᐱᓕᕆᓂᕆᔭᐅᕙᒃᑐᓂ, ᐱᑎᑦᑎᕙᒃᑐᓂᒡᓗ 
ᐅᔭᕋᖕᓂᐊᕐᓂᕐᒧᑦ ᐱᖁᑎᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᓄᓇᕗᒻᒥ, ᐊᒻᒪᓗᑦᑕᐅᖅ ᒐᕙᒪᒃᑯᓐᓂ 
ᐃᓂᒋᔭᐅᔪᓂᒡᓗ ᑭᒃᑯᑐᐃᓐᓇᓄᑦ ᒐᕙᒪᒋᔭᐅᔪᒥ ᐅᖃᐅᓯᖃᕐᓂᐊᕐᓗᓂ ᐅᔭᕋᖕᓂᐊᕐᓂᕐᒧᑦ 
ᐊᑐᖅᑕᐅᔪᓐᓇᖅᑐᓂᒃ ᐊᐅᓚᑦᑎᕝᕕᖃᕐᓂᕐᒥᒃ. 
 
ᐊᖅᑯᑎᒃᓴᖅ ᓯᕗᒻᒧᑦ ᑲᑐᔾᔨᖃᑎᒌᒍᑕᐅᔭᕆᐊᖃᖅᐳᖅ ᐊᒻᒪ ᐱᓕᕆᖃᑎᒌᒍᑕᐅᓗᓂ. ᑖᒃᑯᐊ ᓄᓇᕗᒻᒥᑦ 
ᐅᔭᕋᖕᓂᐊᖅᑐᓕᕆᓂᕐᒧᑦ ᐱᓕᒻᒪᒃᓴᐅᑎᒃᓴᑦ ᐅᐸᓗᖓᐃᔭᐅᑎᒃᑯᑦ ᓯᕗᓪᓕᖅᐹᖑᕗᑦ ᐊᖏᓂᖅᓴᒧᑦ 
ᐅᔭᕋᕐᓂᐊᕐᓂᕐᒧᑦ ᐱᓕᒻᒪᒃᓴᐃᓂᕐᒧᑦ ᐅᐸᓗᖓᐃᔭᐅᑎᒥᒃ ᓄᓇᕗᒻᒧᑦ ᐃᓚᖃᖅᑐᒥᒃ 
ᐃᓚᐅᑦᑎᐊᖃᑦᑕᕐᓂᖏᓐᓄᑦ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᐅᔭᕋᖕᓂᐊᖅᑏᑦ ᐊᒻᒪᓗ 
ᐅᔭᕋᒃᓯᐅᖅᑏᑦ, ᐅᔭᕋᖕᓂᐊᖅᑏᑦ ᑳᓐᑐᕌᒃᑏᑦ, ᐱᕙᓪᓕᐊᔪᓕᕆᔨᐅᔪᑦ, ᕼᐋᒻᒪᓚᒃᑯᑦ, ᐊᒻᒪᓗ ᐊᓯᖏᑦ 
ᐱᖃᖅᑎᐅᖃᑕᐅᔪᑦ.  
 
ᐅᐸᓗᖓᐃᔭᐅᑎ ᓴᓇᔭᐅᓚᐅᖅᑐᖅ ᐅᖃᖃᑎᖃᓚᐅᖅᑎᓪᓗᒋᑦ 50 ᐅᖓᑖᓂᑦ ᐃᓄᖕᓂᑦ 27−ᓂᑦ 
ᐊᔾᔨᒌᙱᑦᑑᑎᓂᑦ ᑲᑐᔾᔨᖃᑎᒌᓂᑦ. ᓇᓗᓇᐃᔭᐃᓯᒪᔪᖅ ᐱᒻᒪᕆᐅᔪᓂᑦ ᖃᓄᐃᓕᐅᕈᑕᐅᓂᐊᖅᑐᓂᑦ 
ᓇᓗᓇᐃᖅᓯᓂᕐᒥᑦ ᓄᓇᕗᒻᒥᐅᑦ ᐊᔪᙱᑕᖃᕐᓂᕐᒥᑦ ᐱᔪᓐᓇᕐᓂᕐᒥᓪᓗ ᐱᔭᕆᐊᖃᖅᑐᓂᑦ 
ᐃᖅᑲᓇᐃᔭᕐᕕᖕᓄᑦ ᐱᕈᖅᑎᑦᑎᓂᕐᒥᑦ ᒪᑭᒪᔾᔪᑎᑦᑎᓐᓂᑦ, ᓴᖅᑭᑎᑦᑎᓂᕐᒥᑦ ᐃᖅᑲᓇᐃᔮᓂᑦ, 
ᓴᖅᑭᔮᖅᑎᑦᑎᓂᕐᒥᓪᓗ ᐱᕈᖅᐸᓪᓕᐊᑦᑎᐊᖅᑐᓂᑦ ᓄᓇᓕᖕᓂᑦ ᐃᓘᓐᓇᑎᒃ ᐃᓄᐃᑦ 
ᖁᕕᐊᒋᔭᖃᕈᓐᓇᖁᓪᓗᒋᑦ ᐃᓅᓯᖃᑦᑎᐊᕐᓂᕐᒥᑦ.  
 
ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᒐᒃᓴᓄᑦ ᐸᕐᓇᐅᑎᑦ ᐃᑲᔫᑎᖃᕐᓂᐊᖅᐳᑦ ᑲᑐᔾᔨᓪᓗᑕ ᓴᙱᓂᖏᓐᓂᑦ, 
ᐃᑲᔪᖅᓱᕈᑕᐅᓗᓂ ᐱᕈᖅᐸᓪᓕᐊᓂᖓᓄᑦ ᓄᓇᓕᖕᓂᑦ ᖃᐅᔾᔨᑎᖃᕐᓂᖅ, ᐊᒻᒪ ᓴᖅᑭᑦᑎᓗᑕ 
ᓯᕗᓂᒃᓴᑦᑎᐊᕙᖕᒥᑦ ᓄᓇᕗᒻᒧᑦ. ᐱᓕᕆᖃᑎᒌᒡᓗᑕ, ᓄᓇᕗᒻᒥᐅᑦ ᐃᑲᔪᕈᓐᓇᖅᑕᕗᑦ ᐊᔪᖅᓴᙱᓐᓂᒃᑯᑦ 
ᐊᔪᖅᓴᙱᓐᓂᒃᑯᓪᓗ ᓴᖅᑭᓯᒪᔪᑦ ᓄᓇᕘᑉ ᐅᔭᕋᖕᓂᐊᒐᒃᓴᖏᓐᓂᑦ. 

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ 
 
ᐅᔭᕋᖕᓂᐊᕐᓂᖅ ᐊᖏᓛᖑᕗᖅ ᓄᓇᕗᒻᒥ ᒪᑭᒪᔾᔪᑎᖏᓐᓂ. ᐱᖓᓱᓂᑦ ᐅᔭᕋᖕᓂᐊᕐᕕᖕᓂᑦ ᓄᓇᕗᒻᒥᑦ 
ᐊᐅᓚᑦᑎᓛᕈᒪᔪᑦ ᐅᑭᐅᓄᑦ 15−ᓄᑦ ᐅᖓᑖᓄᓪᓘᓐᓃᑦ ᓄᑖᒥᑦ ᒎᓗᓯᐅᕐᕕᖕᒥᑦ ᕿᑎᕐᒥᐅᓂᑦ 
ᐱᒋᐊᓛᕋᓱᒋᔭᐅᔪᑦ 2025−ᒥᑦ. ᖃᐅᔨᓴᒃᑲᓐᓂᕐᓂᒃᑯᑦ, ᕿᓂᕐᓂᒃᑯᑦ, ᐊᒻᒪ ᑮᓇᐅᔭᓕᐅᕈᑕᐅᒃᑲᓂᕋᓱᒃᑯᑦ, 
ᐱᑕᖃᑐᐃᓐᓇᕆᐊᓕᒃ ᓄᑖᓂᒃ ᐊᑕᐅᓯᐅᙱᑦᑐᒃᑯᑦ−ᐊᐅᓚᔪᓐᓇᐅᑎᓂᒃ ᐅᔭᕋᖕᓂᐊᕐᕕᖕᓄᑦ 
ᐱᓕᕆᐊᒃᓴᓂᒃ ᓯᕗᒻᒧᐊᒍᑎᒃᓴᓂᒃ ᓴᖅᑭᑎᑦᑎᕙᓪᓕᐊᓂᕐᒧᑦ ᐊᕐᕌᒍᕋᓴᖕᓄᑦ ᐊᒡᒋᖅᑐᓄᑦ. 
 
ᐃᒪᓐᓇᐅᔭᕇᖅᑐᖅ, ᓄᓇᕗᒻᒥ ᐅᔭᕋᖕᓂᐊᕐᕖᑦ ᐃᖅᑲᓇᐃᔭᖅᑎᖃᖅᐳᑦ ᑕᐅᓴᖏᓐᓃᑦᑐᓂᒃ 
ᐃᖅᑲᓇᐃᔮᒃᓴᓂᒃ ᐃᓐᓄᒃᑕᐅᓯᒪᔪᓂᒃ ᓄᓇᕗᒥᐅᓄᑦ. ᓄᓇᕗᒻᒥ ᐅᔭᕋᖕᓂᐊᕐᕖᑦ 2,921-ᓂᒃ 
ᐃᖅᑲᓇᐃᔮᒃᓴᓂᒃ ᓴᖅᑭᑦᑎᓚᐅᖅᐳᑦ 2017-ᒥ, 504-ᓂᒃ ᐅᕝᕙᓘᓐᓃᑦ 17-ᐳᓴᓂᒃ 
ᐃᖅᑲᓇᐃᔭᖅᑎᖃᖅᖢᑎᒃ ᓄᓇᕗᒻᒥᐅᓂᒃ.1 ᐱᓕᒻᒪᒃᓴᒃᑲᓐᓂᖅᑎᓪᓗᒋᑦ ᐊᒻᒪ ᐃᑲᔪᖅᑐᐃᑎᓪᓗᒋᑦ 
ᐃᓕᓐᓂᐊᖅᑎᓄᑦ, ᐱᕈᖅᐹᓪᓕᕐᕕᒃᓴᖃᖅᐳᖅ ᓄᓇᓕᖕᓂ ᐃᖅᑲᓇᐃᔭᖅᑎᑦ ᓄᓇᓕᖕᓂ 
ᐃᖅᑲᓇᐃᔭᖅᑎᒋᔭᐅᔪᑦ ᐊᐅᓚᑦᑎᕙᒌᖅᑐᓂᒃ ᐊᒻᒪ ᐅᔭᕋᖕᓂᐊᕐᕕᖕᓂ ᐃᖅᑲᓇᐃᔭᖅᑎᑦᑎᔨᓂᒃ 
ᐅᓄᖅᓯᒋᐊᖅᑎᑦᑎᔪᒪᓪᓚᑦᑖᖅᐳᑦ ᑖᒃᑯᓂᖓ ᓈᓴᐅᑎᓂᒃ. 
 
ᓇᓗᓇᐃᖅᓯᓂᕐᒥᑦ ᓄᓇᕗᒻᒥᐅᑦ ᐱᔪᓐᓇᕐᓂᖃᕐᓂᕐᒥᑦ ᐱᕚᓪᓕᕈᑎᒃᓴᓂᒃ ᐃᖅᑲᓇᐃᔭᖅᑎᐅᖃᑕᐅᓗᑎᒃ 
ᐅᔭᕋᖕᓂᐊᕐᕕᖕᒥᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᖃᑎᖃᖅᑐᑦ ᐃᓄᓕᕆᔨᒃᑯᓐᓂᑦ 
ᓄᓇᕗᒻᒥᓪᓗ ᓯᓚᑦᑐᖅᓴᕐᕕᖕᒥᑦ ᐊᑐᓕᖅᑎᑦᑎᓂᕐᒥᑦ ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ 
ᖃᓄᐃᓕᐅᕈᑕᐅᔪᒪᔪᓂᑦ ᑭᒡᒐᖅᑐᐃᓗᑎᒃ ᒐᕙᒪᒃᑯᓐᓂᑦ ᓄᓇᕗᒻᒥ. ᐊᑕᐅᑦᑎᒃᑯᑦ, ᐋᖅᑭᒃᓯᓯᒪᔪᑦ 
ᐊᔾᔨᒌᓂᒃ ᑕᐅᑐᙳᐊᖅᑕᐅᔪᒥᒃ ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᕐᒧᑦ ᖃᓄᐃᓕᐅᕈᑕᐅᔪᒪᔪᒥᒃ: 
 
 
 
 
 
 
 
 
ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐸᕐᓇᐅᑦ ᓴᖅᑭᓯᒪᔪᖅ ᐅᖃᖃᑎᖃᖃᑦᑕᓚᐅᖅᑎᓪᓗᒋᑦ 
ᐃᓄᖕᓂᒃ ᐊᒻᒪ ᑎᒍᒥᐊᖅᑎᐅᖃᑕᐅᔪᓂᑦ ᐊᔾᔨᒌᙱᑦᑐᓂᑦ ᑲᑐᔾᔨᖃᑎᒌᓂᑦ. ᑖᒃᑯᐊ ᐅᖃᖃᑎᒌᖕᓂᒃᑯᑦ, 
ᐊᖏᖃᑎᒌᓚᐅᖅᑐᑦ ᑐᕌᒐᕆᔭᐅᔪᑦ ᐅᐸᓗᖓᐃᔭᐅᑎᒥᑦ ᓇᓕᒧᓪᓗᐊᕐᓂᖏᓐᓂᑦ ᑎᓴᒪᓄᑦ 
ᐱᓕᒻᒪᒃᓴᕐᓂᕐᒧᑦ:  
 
 
 
 
 
 

 
1ᓄᓇᑦᓯᐊᖅ ᐊᒻᒪ ᓄᓇᕗᑦ ᒪᓕᒐᓕᐅᖅᑎᕐᔪᐊᑦ ᑲᑎᒪᕝᕕᖓᑦ ᐅᔭᕋᖕᓂᐊᕐᓂᕐᒧᑦ! ᓄᓇᕗᒻᒥ ᐅᔭᕋᖕᓂᐊᒐᒃᓴᑦ ᓴᓇᕝᕕᐊᓗᖕᓂ 
ᐃᖅᑲᓇᐃᔮᕆᔭᐅᔪᒪᔪᑦ, ᒪᒃᐱᖅᑐᒐᖅ 5. (https://miningnorthworks.com/wp-
content/uploads/2019/05/2019-04-30_MNW_NWT_Career-Catalogue_Low_Resolution_FINAL.pdf) 

ᑕᐅᑐᖅᑰᖅᑕᐅᔪᖅ ᓄᓇᕗᒥᐅᓕᒫᑦ ᐊᔾᔨᒌᒥᒃ ᐊᑐᐃᓐᓇᖃᕈᓐᓇᖅᑐᑦ ᐊᒻᒪᓗ 
ᐱᔭᕇᖅᓯᓗᑎᒃ ᐃᓕᓐᓂᐊᕈᒪᔭᒥᓂᒃ ᐊᒻᒪᓗ ᑕᒪᓐᓇ ᐃᑲᔫᑎᖃᕆᐊᖃᖅᖢᓂ 
ᐅᔭᕋᕐᓂᐊᕐᓂᕐᒧᑦ ᐃᖅᑲᓇᐃᔮᒃᓴᐅᔪᓂᒃ ᓄᓇᕗᒻᒥ. 

ᖃᐅᔨᓴᖃᑦᑕᖅᑐᑦ ᐊᔾᔨᒌᙱᑦᑐᓂᑦ ᐊᖅᑯᑎᓂᑦ ᓄᓇᕗᒻᒥᐅᓄᑦ ᕿᓂᖅᑐᓄᑦ ᐅᔭᕋᖕᓂᐊᕐᓂᕐᒧᑦ 
ᐃᓕᓐᓂᐊᕐᓂᕐᒥᑦ ᐅᔭᕋᖕᓂᐊᕐᓂᕐᒧᓪᓗ ᐊᒃᑐᐊᓂᓕᖕᓂᑦ ᐃᖅᑲᓇᐃᔮᓂᑦ, ᐃᓚᒋᔭᐅᓪᓗᓂ 
ᓅᑉᐸᓪᓕᐊᓂᖅ ᐃᓐᓇᕐᓄᑦ ᐃᓕᓐᓂᐊᕐᓂᕐᒧᑦ ᐃᓕᓐᓂᐊᓕᓵᖅᑐᓄᓪᓗ ᖁᕝᕙᓯᖕᓂᓕᖕᓄᑦ 12-ᒧᑦ 
ᐃᓕᓐᓂᐊᕐᓂᕐᒧᑦ ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᓂᑦ ᐅᔭᕋᖕᓂᐊᕐᓂᕐᒧᑦ 
ᐊᒃᑐᐊᓂᓕᖕᓂᑦ ᐃᖅᑲᓇᐃᔮᓂᑦ ᑭᒃᑯᑐᐃᓐᓇᕐᓄᑦ ᓇᖕᒥᓂᖃᖅᑎᓄᓪᓘᓐᓃᑦ.  
 
ᐱᔾᔪᑎᖓ ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᖅ ᐱᕙᒌᔭᕐᓗᒋᑦ ᓄᓇᕗᒻᒥᐅᑦ 
ᐅᔭᕋᖕᓂᐊᕐᓂᕐᒧᑦ−ᐊᒃᑐᐊᔪᓄᑦ ᐃᖅᑲᓇᐃᔮᓄᑦ ᓇᖕᒥᓂᕆᔭᕐᓂ ᑭᒃᑯᑐᐃᓐᓇᕐᓄᓪᓘᓐᓃᑦ 
ᐱᓕᕆᕝᕕᖕᓂ. ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᖅ ᐃᑲᔪᖅᑐᐃᔾᔪᑕᐅᓇᓱᒃᐳᖅ ᑕᒪᐃᓐᓄᑦ 
ᐃᖅᑲᓇᐃᔭᕈᒪᔪᓄᑦ ᐅᔭᕋᖕᓂᐊᕐᕕᖕᓂ ᐊᐅᓚᓂᕆᔭᐅᔪᓂ, ᓄᓇᒥᙶᖅᑐᓂᒃ ᕿᓂᕐᓂᕐᒧᑦ 
ᐱᓕᕆᓂᕆᔭᐅᕙᒃᑐᓂ, ᐱᑎᑦᑎᕙᒃᑐᓂᒡᓗ ᐅᔭᕋᖕᓂᐊᕐᓂᕐᒧᑦ ᐱᖁᑎᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ 
ᓄᓇᕗᒻᒥ, ᐊᒻᒪᓗᑦᑕᐅᖅ ᒐᕙᒪᒃᑯᓐᓂ ᐃᓂᒋᔭᐅᔪᓂᓗ ᑭᒃᑯᑐᐃᓐᓇᓄᑦ ᒐᕙᒪᒋᔭᐅᔪᒥ 
ᐅᖃᐅᓯᖃᕐᓂᐊᕐᓗᓂ ᐅᔭᕋᖕᓂᐊᕐᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ ᐊᐅᓚᑦᑎᕝᕕᖃᕐᓂᕐᒥᒃ.  
 
ᓄᓇᕗᒻᒥᐅᑦ ᐱᕚᓪᓕᕈᑎᖃᖁᓪᓗᒋᑦ ᐱᑕᕐᑳᓂᒃᑐᓂᒃ ᓯᕗᓂᒃᓴᒥᓗ ᐃᖅᑲᓇᐃᔮᒃᓴᓂᒃ ᐅᔭᕋᖕᓂᐊᕐᕕᖕᓂ, 
ᐱᓕᒻᒪᒃᓴᐃᖏᓐᓇᕆᐊᖃᖅᑐᑦ ᐃᑲᔪᖅᓱᐃᔾᔪᑎᓪᓗ ᐱᔭᕆᐊᓕᑦ. ᑕᐃᒪᐃᓐᓂᖓᓄᑦ, ᐱᔾᔪᑎᓪᓗᐊᑕᐅᔪᖅ 
ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᓂᕐᒧᑦ ᐅᐸᓗᖓᐃᔭᐅᑎᒥᑦ ᑖᒃᑯᐊ ᐊᑐᒐᒃᓴᐃᑦ 
ᐊᑐᐃᓐᓇᐅᒐᓗᐊᕆᐊᒃᓴᖏᓐᓂᑦ ᐃᑲᔪᖅᑐᐃᓂᐊᕐᓗᑎᒃ ᐃᓕᓐᓂᐊᖅᑎᑦ ᑲᔪᓯᑦᑎᐊᖁᓪᓗᒋᑦ. 
ᓇᓗᓇᐃᕐᓗᒋᑦ ᐱᓕᕆᐊᒃᓴᑦ ᑲᒪᒋᔭᒃᓴᓪᓗ ᐱᑎᑦᑎᓗᑎᒃᓗ ᕿᑎᐊᓃᑦᑐᒥᒃ ᐊᐅᓚᑦᑎᓂᕐᒧᑦ ᐊᑐᒐᒃᓴᒥᒃ 
ᐱᖁᓪᓗᒍ ᐱᑕᕐᑳᓂᒃᑐᑦ ᓄᑖᓪᓗ ᑮᓇᐅᔭᖃᖅᑎᑕᐅᔾᔪᑎᑦ, ᐱᓕᕆᐊᒃᓴᑦ, ᐱᔨᑦᑎᕋᐅᑎᑦ, ᐅᐸᒐᑦ 
ᑲᑎᖅᓱᖅᓯᒪᔪᓪᓗ ᐊᑐᖅᑕᐅᑦᑎᐊᕐᓗᑎᒃ ᐊᑑᑎᖃᑦᑎᐊᕐᓗᑎᒡᓗ, ᒪᕐᕈᐃᖅᑕᙱᓪᓗᑎᒃ ᐱᓇᔪᒃᑕᐅᔪᑦ. 
 
  

ᐅᔾᔨᕈᓱᖕᓂᖅ ᐱᓕᒻᒪᒃᓴᐃᓂᕐᒥᑦ (ᓲᕐᓗ, ᓄᓇᕗᒻᒥᐅᑦ ᐅᔾᔨᕈᓱᖕᒪᑕ 
ᑐᑭᓯᐅᒪᓪᓗᑎᒡᓗ ᐃᓕᓐᓂᐊᕐᓂᕐᒥᑦ ᐊᒃᑑᑎᔪᓂᒡᓗ ᐃᖅᑲᓇᐃᔮᒃᓴᐅᔪᓐᓇᖅᑐᓂᑦ) 

 
ᐊᑐᕈᓐᓇᕐᓂᖅ ᐱᓕᒻᒪᒃᓴᕐᓂᕐᒧᑦ (ᓲᕐᓗ ᐃᒪᓐᓇ, ᓇᓗᙱᑦᑎᐊᖅᑐᖃᕐᓗᓂ 
ᓄᓇᕗᒻᒥᐅᑦ ᐊᑐᕈᓐᓇᕋᓗᐊᕐᒪᖔᑕ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᖑᕙᒃᑐᓂᒃ) 

 
ᐱᔭᕇᖅᓯᓂᖅ ᐱᓕᒻᒪᒃᓴᕐᓂᕐᒥᑦ (ᓲᕐᓗ ᐃᑲᔪᖅᓱᐃᓂᖅ ᐃᓕᓐᓂᐊᖅᑎᓂᒃ 
ᐱᔭᕇᖅᓯᓂᕐᒧᑦ ᐱᓕᒻᒪᒃᓴᓂᕐᒥ ᐱᓕᕆᐊᒃᓴᒥᑦ), ᐊᒻᒪᓗ 

 
ᓯᕗᒻᒧᐊᖅᐸᓪᓕᐊᓂᖅ ᐱᓕᒻᒪᒃᓴᕐᓂᒃᑯᑦ (ᓲᕐᓗ ᐱᔪᓐᓇᕐᓂᖃᕐᓂᖅᓴᓂᒃ ᐊᒻᒪ 

ᐱᒋᐊᕐᓂᖓ 
 
ᖃᓄᐃᒻᒪᑦ ᐅᔭᕋᖕᓂᐊᓂᕐᒧᑦ ᐱᓕᒻᒪᒃᓴᕐᓂᕐᒧᑦ ᐸᕐᓇᐅᑎᓕᐅᕆᐊᖃᖅᐸᑦ? 
 
ᓄᓇᕗᑦ ᓯᕗᓕᖅᑎᑐᖃᐅᖃᑦᑕᖅᓯᒪᕗᖅ ᑭᒡᒐᖅᑐᐃᔨᒋᔭᐅᖃᑦᑕᖅᓯᒪᓪᓗᓂᓗ ᐱᓕᕆᖃᑎᒌᒃᐸᒃᖢᑎᒃ 
ᐱᔪᒃᓯᑎᑦᑎᔪᒪᓪᓗᑎᒃ ᐊᓯᒥᓂᒃ ᐱᓕᕆᐊᖃᓕᕈᒪᓪᓗᑎᒃ, ᓄᓇᕗᒻᒥᓗ ᐊᖏᖃᑎᒌᒍᑕᐅᓯᒪᔪᖅ 
ᑎᑎᕋᐅᔭᖅᓯᒪᔪᖅ ᑕᐅᑐᖅᑰᖅᑕᖏᓐᓄᑦ. ᑖᒃᑯᐊ ᐊᖏᕈᑏᑦ ᑐᑭᒧᐊᒍᑕᐅᕗᑦ ᑎᑎᖅᑲᓄᑦ ᐊᑐᐊᒐᕐᓄᑦ 
ᐊᒻᒪ ᐱᓕᕆᐊᓄᑦ ᐋᖅᑭᒃᑕᐅᓯᒪᔪᓄᑦ ᐃᑲᔫᑎᖃᕐᓂᐊᖅᖢᑎᒃ ᓄᓇᕗᒥᐅᓄᑦ ᐊᒻᒪ ᐃᓚᖏᓐᓄᑦ ᐊᒻᒪ 
ᓄᓇᓕᖏᓐᓄᑦ.  
 
ᓴᖅᑭᑕᐅᓪᓗᓂ ᐱᓕᕆᐊᖑᖁᔭᐅᔪᖅ ᐃᓕᖅᑯᓯᕐᒧᑦ ᔭᒐᑎᑦᑎᑦᑕᐃᓕᒪᓂᕐᒥᒃ ᐊᒻᒪ ᓇᖕᒥᓂᖅᓱᕈᒪᓂᕐᒥᒃ, 
ᓄᓇᕗᒻᒥ ᐊᖏᖃᑎᒌᒍᑎ ᐋᖅᑭᒃᓯᓚᐅᖅᐳᖅ ᑕᐃᒎᓯᕐᓂᒃ ᓄᓇᕗᑦ ᐱᙳᖅᑎᑕᐅᓂᖓᓄᑦ ᓄᓇᕘᖑᓗᓂ 
ᐊᒻᒪ ᐃᓕᑕᕆᔭᐅᖁᓪᓗᒋᑦ ᐃᓄᐃᑦ ᐱᔪᓐᓇᐅᑎᖏᑦ ᐊᒻᒪ ᐱᓕᕆᐊᒃᑯᒥᒋᔭᖏᑦ ᐊᕕᒃᑐᖅᓯᒪᔪᓂ. ᑖᓐᓇ 
ᐃᓚᒋᔭᖃᖅᑐᖅ ᐱᔪᓐᓇᐅᑎᖏᓐᓂᑦ ᐃᓄᐃᑦ ᐱᕚᓪᓕᑎᑦᑎᓂᕐᒥᑦ ᓄᓇᒥᑦ ᒪᓕᑦᑎᐊᕐᓗᑎᒃ ᐃᓕᖅᑯᓯᕐᒥᑦ, 
ᐃᓅᖃᑎᒌᖕᓂᕐᒥᑦ, ᑮᓇᐅᔭᓕᐅᕋᓱᐊᕐᓂᕐᒧᓪᓗ ᐱᔭᕆᐊᓕᖏᓐᓂᑦ ᐱᔪᒪᔭᖏᓐᓂᓪᓗ.  
 
ᐃᑲᔪᖅᑐᕐᓂᐊᕐᓗᒋᑦ ᐃᓅᓯᖏᑦ ᐊᒻᒪᓗ ᐱᕙᓪᓕᐊᔪᓕᕆᓂᖅ, ᑕᒪᕐᒥᒃ ᐊᖏᖃᑎᒌᒍᑏᑦ ᐃᓗᓕᖃᖅᑑᒃ 
ᐱᕕᖃᖅᑎᑦᑎᔾᔪᑕᐅᔪᓂᒃ ᐃᓕᓐᓂᐊᕐᓂᕐᒧᑦ2 ᐊᒻᒪᓗ ᒐᕙᒪᒃᑯᑦ ᖃᐅᔨᓴᑦᑎᐊᖁᓪᓗᒋᑦ ᐃᓄᐃᑦ ᓄᓇᕗᒻᒥ 
ᐊᑐᐃᓐᓇᖃᕈᓐᓇᖁᓪᓗᒋᑦ ᐃᓕᓐᓂᐊᒐᒃᓴᓂᒃ ᓲᕐᓗ ᐅᔭᕋᕐᓂᐊᕐᓂᕐᒥᒃ, ᐃᒡᓗᓕᐅᕐᓂᕐᒥᒃ, ᒐᕙᒪᓂᒃ, 
ᐊᒻᒪᓗ ᐊᓯᖏᓐᓂᒃ ᐱᓕᕆᕕᖕᓂᒃ ᐃᖅᑲᓇᐃᔮᒃᓴᖅᑕᖃᖅᑎᓪᓗᒍ.  
 
ᓄᓇᕗᒻᒥ ᐱᓕᒻᒪᒃᓴᕈᑎ ᐋᖅᑭᒃᓯᒪᓚᐅᖅᑐᖅ ᒪᓕᒃᖢᒍ ᐱᔾᔪᑎᒋᓪᓗᐊᑕᖅᑕᖓ ᐱᓕᒻᒪᒃᓴᕐᓂᖅ ᓄᓇᕘᑉ 
ᑐᙵᕕᖏᓐᓂ ᒪᓕᒐᓕᐊᓂᑦ ᐃᑲᔪᖅᓱᖅᑕᐅᓪᓗᓂᓗ ᐊᑐᐊᒐᒃᑯᑦ, ᐱᓕᕆᐊᒃᓴᑎᒍᑦ, 
ᑮᓇᐅᔭᓕᐅᕈᑕᐅᓇᓱᐊᖅᑐᓄᓪᓗ ᓴᓇᔭᐅᔪᓄᑦ ᐊᔾᔨᒌᙱᑦᑐᓄᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ 
ᑐᑦᑕᕐᕕᖏᓐᓄᓪᓗ, ᐊᒻᒪᓗᑦᑕᐅᖅ ᐃᓄᐃᑦ ᑲᑐᔾᔨᖃᑎᒌᖏᑦ ᐅᔭᕋᖕᓂᐊᕐᓂᕐᒧᓪᓗ 
ᐃᖅᑲᓇᐃᔭᖅᑎᑦᑎᔨᓄᑦ. ᑐᕌᕆᔭᐅᔪᖅ ᐊᕕᒃᓯᒪᓂᕆᔭᐅᔫᑉ ᐊᔪᕈᓐᓃᖅᓴᕐᓂᕐᒧᑦ ᐊᑐᖅᐸᒃᑕᖓᓄᑦ 
ᐱᑎᑦᑎᔪᒪᓂᐅᕗᖅ ᓄᓇᕗᒻᒥᐅᓂᒃ, 85%−ᒋᔭᖏᑦ ᐃᓅᓪᓗᑎᒃ, ᐱᓕᕆᔾᔪᑎᓄᑦ 
ᐃᖅᑲᓇᐃᔭᖅᑎᐅᓂᕐᒧᓪᓗ ᐊᔪᕈᓐᓃᖅᓴᖅᑎᑕᐅᓯᒪᔭᕆᐊᓖᑦ ᐱᓯᒪᓕᕈᒪᓂᕐᒧᑦ ᐊᔪᕈᓐᓃᖅᑕᐅᕙᒃᑐᓂᒃ 
ᓇᓗᓇᐃᒃᑯᑕᖅᑖᕆᔭᐅᔭᕆᐊᓕᖕᓂᒡᓗ ᐱᔭᐅᓯᒪᔭᕆᐊᓕᖕᓂᒃ ᐱᓯᒪᓕᕈᒪᓂᕐᒧᑦ 
ᐊᑭᓕᖅᓱᖅᑕᐅᑦᑎᐊᕐᓂᐊᕐᓗᓂ ᐃᖅᑲᓇᐃᔮᒃᓴᓂᒃ.  
 

 
2 ᓄᓇᕗᒻᒥ ᐊᖏᖃᑎᒌᒍᑎ, ᒪᓕᒃᖢᒍ ᑲᓇᑕᒥ ᒐᕙᒪᒃᑯᑦ ᐱᓕᕆᐊᒃᓴᖃᖅᐳᑦ ᐃᑲᔪᖅᑐᐃᒋᐊᖃᖅᖢᑎᒃ ᐱᕙᓪᓕᐊᑎᑕᐅᔪᓂᒃ 
ᐊᔪᙱᑦᑐᓂᒃ ᐊᔪᙱᑦᑐᓂᒡᓗ ᐃᖅᑲᓇᐃᔭᖅᑎᓂᒃ ᓄᓇᕗᒻᒥ. ᑕᒪᓐᓇ ᐃᓚᖃᖅᐳᖅ ᐱᑎᑦᑎᓂᕐᒥᒃ ᐃᓕᓐᓂᐊᖅᑎᑦᑎᓂᕐᒥᒃ 
ᐊᔪᕈᓐᓃᖅᓴᕐᓂᕐᒧᓪᓗ ᐱᕕᒃᓴᐅᕙᒃᑐᓂᒃ ᐃᓄᖕᓄᑦ ᐊᓯᖏᓐᓄᓪᓗ ᑕᒫᓂᕐᒥᐅᑕᓄᑦ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ. 
ᐊᖏᖃᑎᒌᒍᑎ ᐃᓕᓴᖅᓯᕗᖅ ᐱᒻᒪᕆᐅᓂᖓᓂᒃ ᐃᓕᖅᑯᓯᓕᕆᓂᖅ ᐅᖃᐅᓯᓕᕆᓂᕐᓗ ᑲᔪᓯᔭᕆᐊᖃᕐᓂᖏᓐᓂᒃ ᐃᓄᐃᑦ ᐊᒻᒪ 
ᒐᕙᒪᒃᑯᑦ ᓇᓗᓇᐃᖅᓯᔭᕆᐊᖃᖅᐳᑦ ᐃᓕᓐᓂᐊᕈᑎᒃᓴᑦ ᐊᒻᒪ ᐱᓕᒻᒪᒃᓴᐅᑎᑦ ᐊᒃᑐᐊᓂᖃᕐᓂᖏᓐᓂᒃ ᐊᒻᒪ ᐊᑐᐃᓐᓇᐅᓗᑎᒃ 
ᓄᓇᓕᖕᓂ ᐃᓄᖏᓐᓄᑦ. ᐊᖏᕈᑎ ᐱᑎᑦᑎᖕᒥᔪᖅᑕᐅᖅ ᓴᖅᑭᑎᑦᑎᓂᕐᒥᒃ ᐊᔾᔨᐅᙱᑦᑐᓂᒃ ᑮᓇᐅᔭᖃᖅᑎᑕᐅᔾᔪᑎᓂᒃ 
ᐃᑲᔪᕐᓗᒍ ᐃᓕᓐᓂᐊᕐᓂᖅ ᐱᓕᒻᒪᒃᓴᐃᓂᕐᓗ ᐱᓕᕆᐊᒃᓴᓂᑦ ᓄᓇᕗᒻᒥ. ᑖᒃᑯᐊ ᑮᓇᐅᔭᑦ, ᐊᐅᓚᑕᐅᓪᓗᑎᒃ ᓄᓇᕗᑦ 
ᑐᙵᕕᒃᑯᓐᓂ ᑖᒃᑯᑎᒎᓇᖅ,Makigiaqta Inuit Training Corporation, ᐊᑐᐃᓐᓇᐅᑎᑦᑎᓲᑦ ᐃᑲᔫᑎᒃᓴᓂᒃ 
ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᖅᑕᐅᔪᒃᓴᓂᒃ ᐊᒻᒪ ᐱᓕᒻᒪᒃᓴᐅᑎᓂᒃ ᐊᒃᑐᐊᓂᓕᖕᓂᒃ ᓄᓇᓕᖕᓂ ᐃᓄᖕᓄᑦ 
ᐱᔭᕆᐊᖃᖅᑕᖏᓐᓄᑦ ᐃᑲᔪᖅᓱᐃᓪᓗᑎᒡᓗ ᐱᕙᓪᓕᐊᑎᑕᐅᔪᓂᒃ ᐊᔪᙱᑦᑐᓂᒃ ᐊᒻᒪ ᐊᔪᙱᑦᑐᓂᒃ ᐃᖅᑲᓇᐃᔭᖅᑎᓂᒃ. 



ᒪᒃᐱᖅᑐᒐᖅ8 27−ᒥᑦ 

ᐅᔭᕋᖕᓂᐊᕐᓂᖅ ᐊᖏᓛᖑᕗᖅ ᓇᖕᒥᓂᖃᖅᑎᓄᑦ ᑮᓇᐅᔭᓕᐅᕐᓂᕐᒧᑦ ᓄᓇᕗᒻᒥ ᐊᒻᒪᓗ ᑐᓂᓯᕙᒃᖢᓂ 
40% ᐅᖓᑖᓄᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᓂ ᐊᕐᕌᒎᑉ ᐃᓗᐊᓂ ᓴᖅᑭᑎᑕᐅᕙᒃᑐᑦ ᑲᑎᖦᖢᒋᑦ 
ᐊᒻᒪᓗ ᕼᐊᓐᓇᓚᖏᓐᓃᑦᑐᓂ ᓄᓇᓕᖕᓂ ᐃᖅᑲᓇᐃᔮᒃᓴᓂᑦ ᓄᓇᕗᒻᒥᐅᓄᑦ.3 ᑕᐃᒪᙵᑦ ᓄᓇᕗᑦ 
ᐱᙳᖅᑎᑕᐅᓚᐅᖅᑎᓪᓗᒍ, ᐅᔭᕋᖕᓂᐊᕐᓂᕐᒧᑦ ᐅᔭᕋᖕᓂᐊᕐᓂᕐᒧᓪᓗ−ᐊᒃᑐᐊᓂᓖᑦ ᓴᓇᔭᐅᔪᑦ 
ᐊᑐᐃᓐᓇᕈᖅᑎᑦᑎᓯᒪᕗᑦ 60% ᐅᖓᑖᓂ ᑕᒪᐃᓐᓂᒃ ᒪᑭᒪᔾᔪᑎᓄᑦ ᐱᕈᖅᐸᓪᓕᐊᔪᓂᒃ. 
ᑕᐃᒪᐃᓐᓂᖓᓄᑦ, ᐱᕙᓪᓕᐊᑎᑦᑎᓂᖅ ᓄᓇᒦᑦᑐᓂᒃ ᐅᔾᔨᕆᔭᐅᓕᕈᑕᐅᓗᓂ ᐃᓄᖕᓄᑦ 
ᒪᑭᒪᔪᓐᓇᑦᑎᐊᕐᓂᕐᒧᑦ ᖃᖓᙳᖅᐸᓪᓕᐊᑎᓪᓗᒍ ᐊᒻᒪ ᑮᓇᐅᔭᓕᐅᕈᑕᐅᔪᓐᓇᖅᖢᓂ ᒐᕙᒪᒃᑯᓐᓄᑦ 
ᐊᐅᓚᓂᕆᔭᖓᓄᑦ ᐊᑯᓂᐊᓗᒃ ᑐᕌᒐᕆᔭᐅᓯᒪᕗᖅ.  
 
ᓴᖅᑭᑕᐅᓚᐅᙱᑎᓪᓗᒍᓘᓐᓃᑦ, ᓄᓇᕗᑦ ᐃᑲᔪᖅᑕᐅᓪᓗᓂ ᐱᕙᓪᓕᐊᑎᑦᑎᓂᕐᒥ 
ᑭᖑᕝᕕᒃᑲᓐᓂᕈᓐᓇᙱᑦᑐᓂᒃ ᐅᔭᕋᑦᑎᐊᕙᖕᓂᒃ ᐱᑕᖃᖅᑐᓂ ᓇᓕᒧᒃᓲᑎᓗᓂ ᐊᓯᖏᓐᓄᑦ ᐊᑐᖅᑐᓄᑦ 
ᐃᓄᐃᓪᓗ ᑲᒪᔨᐅᓂᖏᓐᓄᑦ ᓄᓇᒥ. ᐅᑭᐅᒐᓴᕐᔪᐊᕌᓗᐃᑦ ᐊᓂᒍᖅᑐᓂᒃ, ᐃᓄᐃᑦ 
ᓴᓇᐅᒐᖃᖅᐸᓚᐅᖅᓯᒪᕗᑦ ᑲᓐᓄᔭᕐᓂᒃ ᓴᓇᓯᒪᔪᓂᒃ ᐃᒪᐃᑦᑐᓕᐊᕆᓪᓗᒋᑦ ᐅᓗᐃᑦ, ᓴᕖᑦ, ᑑᖅ, ᓂᒃᓰᑦ, 
ᐊᒻᒪᓗ ᐅᓈᑉ ᓴᒃᑯᖏᑦ. ᓴᕕᕋᔭᐃᑦ ᐱᒻᒪᕆᐅᓚᐅᖅᑐᑦ ᖃᐅᑕᒫᑦ ᐃᓅᓂᐊᕐᓗᓂ ᐊᒻᒪᓗ 
ᑕᐅᖅᓰᖃᑦᑕᕐᓂᕐᒧᑦ ᐱᑕᖃᕆᐊᖃᓪᓚᕆᒃᑐᓂᒃ ᓱᓇᒃᑯᑖᓂᒃ.4 
 
ᕿᓂᖅᑏᑦ ᐊᒻᒪ ᐅᔭᕋᒃᓯᐅᖅᑏᑦ ᓯᕗᓪᓕᖅᐹᒥ ᕿᓂᓕᓚᐅᖅᐳᑦ ᓄᓇᕗᒻᒥ ᐅᔭᕋᖕᓂᑦ 1800-ᖏᓐᓂᑦ 
ᐊᒻᒪ 1900−ᖏᓐᓂᓪᓗ, ᓯᕗᓪᓕᖅᐹᒥ ᐅᔭᕋᖕᓂᐊᕐᕕᒃ ᓄᓇᕗᒻᒥᑦ ᒪᑐᐃᖅᖢᓂ 1950-ᖏᓐᓂᑦ. 
ᐅᔭᕋᖕᓂᐊᕐᓂᖅ ᑲᑕᒋᐊᓚᐅᕋᓗᐊᖅᑎᓪᓗᒍ 1900 ᕿᑎᕈᔪᐊᓂ, ᐊᑎᓕᐅᖅᑕᐅᓂᖓ ᓄᓇᕗᒻᒥ 
ᓄᓇᑖᕐᓂᕐᒧᑦ ᐊᖏᕈᑎ 1993-ᒥ ᐊᒻᒪᓗ ᓴᖅᑭᑕᐅᓂᖓ ᓄᓇᕗᑦ 1999-ᒥ 
ᐆᒻᒪᕆᐊᖅᑎᑦᑎᒃᑲᓐᓂᓚᐅᖅᐳᖅ ᐱᔪᒪᓂᕆᔭᐅᔪᓂᒃ ᕿᑎᕐᒥᐅᓂ ᐊᒻᒪᓗ ᓴᖅᑭᑎᑦᑎᓪᓗᓂ 
ᐅᔭᕋᖕᓂᐊᕐᓂᕐᒧᑦ ᖃᓄᐃᓕᐅᕐᓂᐅᔪᓂᒃ 2000-ᖏᓐᓂ ᐱᒋᐊᓵᖅᑎᓪᓗᒍ. ᐊᕐᕌᒍᕋᓴᐅᓕᖅᑐᓂᑦ, 
ᐊᔾᔨᒌᙱᑦᑐᑦ ᐅᔭᕋᐃᑦ ᓲᕐᓗ ᒎᓗ, ᖃᑯᕐᓕᖅ, ᑲᓐᓄᔭᖅ, ᓴᕕᕋᔭᒃᓴᖅ, zinc, ᐊᒻᒪ ᓴᕕᕋᔭᒃᓴᖅ 
ᐅᔭᕋᖕᓂᐊᖅᑕᐅᖃᑦᑕᖅᓯᒪᔪᑦ ᓄᓇᕗᒻᒥ. 
 
ᐅᓪᓗᒥ, ᐅᔭᕋᖕᓂᐊᒐᒃᓴᑦ ᐊᑭᖏᑦ ᓄᓇᕗᒻᒥᙶᖅᑐᑦ ᐊᓯᖏᓐᓂᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂᒃ 
ᖄᖏᐅᑎᓯᒪᕗᑦ ᑲᑎᖦᖢᒋᑦ ᐊᒻᒪᓗ ᑕᓪᓕᒪᑦ ᑲᓇᑕᒥ ᐊᕕᒃᑐᖅᓯᒪᔪᑦ. ᐱᖓᓱᓂᑦ ᐅᔭᕋᖕᓂᐊᕐᕕᖕᓂᑦ 
ᓄᓇᕗᒻᒥᑦ ᐊᐅᓚᑦᑎᓛᕈᒪᔪᑦ ᐅᑭᐅᓄᑦ 15−ᓄᑦ ᐅᖓᑖᓄᓪᓘᓐᓃᑦ ᓄᑖᒥᑦ ᒎᓗᓯᐅᕐᕕᖕᒥᑦ 
ᕿᑎᕐᒥᐅᓂᑦ ᐱᒋᐊᓛᕋᓱᒋᔭᐅᔪᑦ 2025−ᒥᑦ. ᐱᑕᖃᑦᑎᐊᕐᓂᖓᓄᑦ ᐅᔭᕋᖕᓂᐊᒐᒃᓴᓂᒃ 
ᐱᔭᐅᔭᕆᐊᓕᖕᓂᒃ ᐆᒻᒪᖅᑯᑎᖃᖅᑎᑦᑎᓂᐊᕐᓗᓂ ᓄᓇᕐᔪᐊᓕᒫᒥ ᐹᑕᓖᓂᒃ, ᐊᓄᕆᒨᖅᑐᓂᒃ 
ᐊᐅᓚᐅᑎᓂᒃ, ᐆᒻᒪᖅᑯᒻᒧᓪᓗ ᐃᖏᕐᕋᔾᔪᑎᓂᒃ ᐃᓱᒪᒋᔭᐅᕗᖅ ᐱᑕᖃᑦᑎᐊᕐᓂᖓᓂᒃ ᑕᒫᓂ 
ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ, ᑕᒪᓐᓇᓗ ᐱᑎᑦᑎᓇᔭᖅᖢᓂ ᐱᕕᒃᓴᒥᒃ ᓄᓇᕗᒻᒥᐅᓄᑦ ᑐᑭᖃᑦᑎᐊᖅᑐᒥᒃ 
ᐃᑲᔪᕋᔭᕐᓂᕐᒥᒃ ᓄᓇᕐᔪᐊᓕᒫᒥ ᐱᓇᔪᒃᑕᐅᔪᒧᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑭᓯᐊᓂ 
ᓅᑉᐸᓪᓕᐊᓕᖅᐸᑕ ᓇᖕᒥᓂᖅ ᐃᓯᐊᕿᑎᑕᐅᕙᒃᑐᒥᑦ ᐆᒻᒪᖅᑯᓯᐅᕐᓂᕐᒧᑦ ᐊᑐᖅᑕᐅᕙᒃᑐᓂᒃ.  
 
ᐅᔭᕋᖕᓂᐊᕐᓂᖅ ᓄᓇᕗᒻᒥ ᐱᑎᑦᑎᕙᒃᐳᖅ ᐊᖏᔪᑲᓪᓚᖕᒥᒃ ᑮᓇᐅᔭᓕᐅᕋᓱᖕᓂᕐᒧᑦ 
ᐱᕚᓪᓕᕈᑕᐅᕙᒃᑐᓂᒃ ᐊᕕᒃᓯᒪᓂᕐᒧᑦ, ᐃᓚᒋᔭᐅᓪᓗᑎᒃ ᐃᖅᑲᓇᐃᔮᒃᓴᓂᒃ ᓴᖅᑭᑎᑦᑎᕙᒃᑐᑦ 

 
3 ᒥᒃᓴᐅᖦᖢᒋᑦ, ᑭᖑᓪᓕᕐᒥ ᐃᑲᔪᕐᔪᐊᖃᑕᐅᓚᐅᖅᑐᑦ ᓄᓇᕗᒻᒥ GDP-ᑯᓐᓄᑦ ᒐᕙᒪᒃᑯᓐᓂ ᐊᒡᓚᕝᕕᓕᕆᔨᑦ (18%) ᐊᒻᒪ 
ᓴᓇᔭᐅᔪᑦ (6.5%). 
4ᓄᓇᑦᓯᐊᖅ ᐊᒻᒪ ᓄᓇᕗᑦ ᒪᓕᒐᓕᐅᖅᑎᕐᔪᐊᑦ ᑲᑎᒪᕝᕕᖓᑦ ᐅᔭᕋᖕᓂᐊᕐᓂᕐᒧᑦ! ᕿᓂᒃᑲᓐᓂᕆᑦ, ᒪᒃᐱᖅᑐᒐᖅ 3.  

ᐊᖏᒡᓕᒋᐊᖅᑎᑦᑎᓂᕐᒥᒡᓗ ᑖᒃᓯᓄᑦ ᐱᔭᐅᕙᓪᓕᐊᔪᓂᒃ ᑮᓇᐅᔭᓂᒃ ᐱᔭᐅᕙᓪᓕᐊᔪᓂᒃ. ᐅᔭᕋᖕᓂᐊᕐᕖᑦ 
ᐃᓄᐃᑦ ᓄᓇᖁᑎᖏᓐᓄᑦ, ᓄᓇᕗᒻᒥ ᐊᖏᖃᑎᒌᒍᑎ ᐊᔪᙱᑎᑦᑎᕗᖅ ᐅᔭᕋᖕᓂᐊᕐᕕᖕᓂ 
ᓴᖅᑭᑦᑎᖁᓪᓗᒋᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᖃᑎᒌᒍᑎᓂᒃ ᓴᖅᑭᑦᑎᔪᓂᒃ 
ᐅᔭᕋᖕᓂᐊᖅᑎᓂᒃ ᐊᖏᓂᖅᓴᓂᒃ ᑮᓇᐅᔭᓕᐅᕋᓱᖕᓂᕐᒧᑦ ᐊᒻᒪ ᐃᓅᖃᑎᒌᑦ ᐱᕙᓪᓕᐊᔾᔪᑎᒃᓴᓂᒃ 
ᐃᓄᖕᓄᑦ ᐅᔭᕋᖕᓂᐊᕐᕕᐅᑉ ᖃᓂᒋᔮᓂ. ᑖᒃᑯᐊ ᐊᖏᖃᑎᒌᒍᑏᑦ ᐱᔾᔪᑎᖃᖅᐳᑦ ᐃᓄᐃᑦ 
ᐃᑲᔪᖅᑕᐅᑦᑎᐊᖁᓪᓗᒋᑦ ᐅᔭᕋᖕᓂᐊᖅᑐᓕᕆᓂᕐᒧᑦ ᐱᓕᕆᐊᕆᕙᒃᑕᖏᓐᓂᒃ ᐃᓕᖅᑯᓯᑐᖃᕐᒥᓂ 
ᓄᓇᕗᒻᒥ ᐊᒻᒪ ᐅᔭᕋᖕᓂᐊᕐᕖᑦ ᐱᓕᕆᐊᖑᖃᑦᑕᖁᓪᓗᒋᑦ ᐊᕙᑎᑦᑎᓐᓂ ᐊᒻᒪ ᐃᓅᖃᑎᒌᓂᒃ 
ᑲᒪᑦᑎᐊᕐᓗᑎᒃ. 
 
ᐊᒻᒪ ᓱᓕ ᐱᓕᒻᒪᒃᓴᖅᑎᓪᓗᒋᑦ, ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᖃᑎᒌᒍᑎᑦ 
ᐃᓚᓕᐅᔾᔨᒐᔪᒃᐳᑦ ᒪᓕᒋᐊᓕᖕᓂᒃ ᐃᓄᐃᑦ ᐃᓚᐅᔪᓐᓇᕐᓂᖏᓐᓂᒃ ᐸᕐᓇᐃᑎᓪᓗᒋᑦ ᐊᒻᒪ 
ᐃᓱᒪᓕᐅᕆᑎᓪᓗᒋᑦ ᐅᔭᕋᖕᓂᐊᕐᕕᖕᓂ ᐱᓕᕆᐊᓂᒃ, ᐊᒻᒪᓗ ᒪᓕᒋᐊᓕᖕᓂᒃ ᐊᑐᐃᓐᓇᕈᖅᑎᑦᑎᔪᓂᒃ 
ᒪᑭᒪᔾᔪᑎᓄᑦ ᐃᑲᔫᑎᒃᓴᓂᒃ ᐃᓄᖕᓄᑦ ᓄᓇᓕᖕᓄᑦ ᓲᕐᓗ ᐃᖅᑲᓇᐃᔮᒃᓴᑦ ᐊᒻᒪ ᓇᖕᒥᓂᖃᕐᕕᐅᔪᓄᑦ 
ᐱᓕᕆᐊᖑᖔᕈᓐᓇᖅᑐᑦ. ᑐᕌᕆᔭᐅᔪᖅ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ 
ᐊᖏᖃᑎᒌᒍᑕᐅᓯᒪᔪᒧᑦ ᓇᓗᙱᑦᑎᐊᕈᒪᓂᐅᕗᖅ ᐃᓄᐃᑦ ᐃᓚᐅᑦᑎᐊᕋᓗᐊᕐᒪᖔᑕ 
ᐱᕙᓪᓕᐊᓂᕆᔭᐅᔪᒧᑦ ᐃᓕᖅᑯᓯᑐᖃᕐᒥᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᒥᓂ, ᑲᔪᓯᑎᑦᑎᔪᓐᓇᖅᖢᑎᒡᓗ 
ᐱᕚᓪᓕᕈᑕᐅᕙᒃᑐᓂᒃ ᐱᕙᓪᓕᐊᓂᕆᔭᐅᔪᒧᑦ ᑐᑭᖃᑦᑎᐊᖅᑐᒃᑯᑦ ᑲᔪᓰᓐᓇᖅᑐᒃᑯᓪᓗ.  
 
ᓯᐊᒻᒪᒃᑎᕆᓂᖅ ᑲᒪᒋᔭᒃᓴᓂᑦ ᓄᓇᒥᑦ ᐊᑐᒐᒃᓴᓂᒡᓗ ᐊᐅᓚᑦᑎᓂᕐᒧᑦ ᑲᓇᑕᒥ ᒐᕙᒪᒃᑯᓐᓂᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᖃᓂᑦᑐᒧᑦ, ᓄᓇᕗᒻᒥᐅᑦ ᐊᐅᓚᑦᑎᓂᖅᓴᐅᓂᐊᖅᑐᑦ ᐃᓱᒪᓕᐅᕆᓂᕐᒧᑦ ᓄᑖᓄᑦ 
ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ ᐱᕙᓪᓕᐊᓂᕐᒧᓪᓗ ᐱᕕᒃᓴᓂᑦ ᐱᒋᐊᖅᓯᒪᔪᓂᑦ ᐅᔭᕋᖕᓂᐊᕐᓂᕐᒧᑦ. 
ᓄᓇᕗᒻᒥᐅᑦ ᑕᒪᒃᑯᓂᖓ ᐊᑐᕈᓐᓇᖁᓪᓗᒋᑦ, ᐃᓕᓐᓂᐊᖅᑎᑕᐅᔭᕆᐊᓖᑦ ᐊᑐᐃᓐᓇᐅᓗᑎᓪᓗ.  
 
ᑭᒡᒐᖅᑐᖅᖢᒋᑦ ᓄᓇᕗᑦ ᒐᕙᒪᒃᑯᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᖃᑎᖃᓲᖑᕗᑦ 
ᐃᓄᐃᑦ ᑲᑐᔾᔨᖃᑎᒌᓂᒃ ᐊᒻᒪ ᓴᓇᕝᕕᐊᓗᖕᓂ ᐅᓂᒃᑳᕈᒪᓪᓗᑎᒃ ᓄᓇᓕᖕᓂ ᐃᓅᖃᑎᒌᓄᑦ 
ᒪᑭᑕᓇᓱᐊᕐᓂᕐᒧᓪᓗ ᐃᑲᔫᑎᓂᒃ ᐅᔭᕋᖕᓂᐊᕐᕕᖕᓂ ᐱᓕᕆᐊᖑᔪᓂᒃ. ᑐᕌᕆᔭᐅᔪᖅ ᐃᓚᐅᑎᑦᑎᓂᕐᒧᑦ 
ᓇᓗᙱᑦᑎᐊᕈᒪᓂᐅᕗᖅ ᓄᓇᒥᒃ ᐱᕙᒌᔭᕐᓂᖅ ᐊᐅᓚᑦᑎᕝᕕᖃᕐᓂᕐᓗ 
ᐊᑕᐅᑦᑎᒃᑰᖅᑎᑕᐅᒐᓗᐊᕐᒪᖔᑦ ᑕᒪᒃᑯᐊᓗ ᐅᔭᕋᖕᓂᐊᖅᑏᑦ ᐊᐅᓚᒐᓗᐊᕐᒪᖔᑕ ᑲᒪᒋᔭᖃᕐᓂᒃᑯᑦ 
ᑲᔪᓰᓐᓇᕈᓐᓇᖅᑐᒃᑯᓪᓗ, ᑕᒪᓐᓇᓗ ᐱᕚᓪᓕᕈᑕᐅᓗᓂ ᓄᓇᕗᒻᒥᐅᓄᑦ ᓄᓇᓕᖕᒥᐅᓄᓪᓗ 
ᑮᓇᐅᔭᓕᐅᕋᓱᒃᐸᖕᓂᕐᒧᑦ. 
 
ᑭᒃᑯᓐᓅᖓᕙ? 
ᓄᓇᕗᑦ ᒪᒃᑯᓛᓂᒃ ᐃᓄᖃᖅᐳᖅ ᑲᓇᑕᒥ, ᐱᖓᓲᒃᐸᑕ ᐃᓄᐃᑦ ᐊᑕᐅᓯᖅ ᐃᓕᓐᓂᐊᖅᑎᐅᕙᒃᖢᓂ. 
ᐊᕐᕌᒍᓂ ᐊᒡᒋᕐᓂᐊᖅᑐᓂᒃ, ᑖᒃᑯᐊ ᒪᒃᑯᒃᑐᑦ ᐃᓐᓇᕈᕐᓂᐊᖅᑐᑦ ᕿᓂᕐᓗᑎᒃ ᐃᖅᑲᓇᐃᔮᓂᒃ ᐊᒻᒪᓗ 
ᐱᕕᒃᓴᖃᖅᑎᑕᐅᓗᑎᒃ ᓄᓇᓕᖏᓐᓂ. ᑮᓇᐅᔭᓕᐅᕋᓱᖕᓂᕐᒧᑦ ᐱᓕᕆᐊᖑᔪᑦ ᓴᖅᑭᑕᐅᔪᑦ 
ᐅᔭᕋᖕᓂᐊᖅᑐᓕᕆᓂᒃᑯᑦ ᐱᕕᒃᓴᑦᑎᐊᕙᐅᓂᖅᓴᐅᕗᑦ ᐃᖅᑲᓇᐃᔮᒃᓴᓄᑦ ᐊᒻᒪ 
ᑮᓇᐅᔭᓕᐅᕈᑕᐅᓇᓱᒃᑐᓄᑦ ᓯᕗᓂᒃᓴᒥᓄᑦ ᐃᑲᔪᖅᑐᐃᔾᔪᑎᒃᓴᓂᒃ ᐊᒻᒪ ᐅᔭᕋᖕᓂᐊᕐᕕᖕᒥ 
ᐱᓕᒻᒪᒃᓴᖅᑎᑦᑎᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ ᐋᖅᑭᒃᑕᐅᓚᐅᖅᐳᑦ ᐃᓱᒪᒥᐅᑕᕆᔪᒪᔭᖏᑦ 
ᐃᓱᒪᒋᓪᓗᒋᑦ. 

ᐊᒻᒪᓗᑦᑕᐅᖅ ᒪᒃᑯᒃᑐᓄᑦ, ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᓂᕐᒧᑦ ᐅᐸᓗᖓᐃᔭᐅᑖ ᑐᕌᕋᓱᒃᑐᖅ 
ᐃᓐᓇᕐᓄᑦ ᐃᓕᓐᓂᐊᖅᑎᓄᑦ. ᓄᓇᕗᒻᒥ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᖃᓄᖅᑑᕈᑎᑦ 
ᑎᑎᕋᖅᓯᒪᔪᑦ, ᐊᒥᓲᓛᑦ ᐃᓐᓇᐃᑦ ᐃᓕᓐᓂᐊᖅᑎᑦ ᓄᓇᕗᒻᒥ ᐱᓕᕆᐊᒃᓴᖃᕐᒪᑕ ᐅᖃᓕᒫᕈᓐᓇᕐᓂᕐᒥᒃ, 
ᐃᓅᓯᕐᒧᑦ ᐊᔪᙱᑕᖏᓐᓂᒃ, ᐊᖓᔪᒃᖡᑦ ᐃᓕᓐᓂᐊᕐᕕᖕᒥ ᐊᓂᒍᐃᓯᒪᔪᑦ ᐅᕝᕙᓘᓐᓃᑦ ᐊᖓᔪᒃᖡᑦ 
ᐃᓕᓐᓂᐊᕐᕕᖕᒥ ᓇᓕᒧᒃᓲᑎᔪᑦ, ᐃᓐᓇᐃᑦ ᐃᓕᓐᓂᐊᕐᓂᖏᑦ, ᐊᒻᒪ ᓇᖕᒥᓂᖅ 
ᐱᔪᓐᓇᕐᓂᖃᓕᖅᑎᑦᑎᓂᖅ.5 ᐅᐸᓗᖓᐃᔭᐅᑎᐅᑉ ᐱᔾᔪᑎᒋᓪᓗᐊᑕᖅᑕᖓ ᐅᖃᓕᒫᕈᓐᓇᑦᑎᐊᕐᓂᖅ, 
ᓈᓴᐅᓯᕆᓂᖅ, ᐃᖅᑲᓇᐃᔭᕐᓂᕐᒧᓪᓗ ᐱᕙᒌᔭᖅᓯᒪᓂᕐᒧᑦ ᐱᓕᒻᒪᒃᓴᕐᓂᖅ ᐋᖅᑭᒃᓯᒪᔪᖅ ᐃᑲᔪᕐᓗᒍ 
ᐊᓐᓇᒍᓐᓇᕐᓂᖓ ᓄᓇᕘᑉ ᐃᓐᓇᐃᑦ ᐃᓕᓐᓂᐊᖅᑎᑦ ᐃᓕᖅᑯᓯᒃᑯᑦ ᐊᒃᑐᐊᓂᖃᕐᓗᓂ 
ᐃᓕᓐᓂᐊᖅᑎᓄᓪᓗ ᑲᒪᒋᔭᐅᓪᓗᐊᑕᕐᓗᓂ. 
 
ᑭᒃᑯᑦ ᐱᓕᕆᖃᑕᐅᕙᑦ? 
ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᓂᕐᒧᑦ ᐅᐸᓗᖓᐃᔭᐅᑖ ᓄᓇᕗᑦ ᒐᕙᒪᒃᑯᖏᑦᑕ ᐊᐅᓚᑦᑎᓂᕐᒧᑦ 
ᐸᕐᓇᐅᑎᖏᓐᓂᑦ ᐱᕈᖅᓴᐃᓂᕐᒧᓪᓗ, ᐃᓚᐅᑦᑎᐊᕐᓂᖏᑦ ᐱᓕᕆᖃᑎᖏᓪᓗ ᐃᓄᐃᑦ 
ᑲᑐᔾᔨᖃᑎᒌᒃᑯᖏᑦ, ᐅᔭᕋᖕᓂᐊᕐᓂᕐᒧᑦ ᕿᓂᖅᑏᓪᓗ, ᐅᔭᕋᖕᓂᐊᕐᓂᕐᒧᑦ ᑳᓐᑐᓛᖃᖅᑏᑦ, ᐃᖅᑲᓇᐃᔮᑦ 
ᐱᕙᓪᓕᐊᔪᓕᕆᔩᓪᓗ, ᕼᐋᒻᒪᓚᑦᑯᑦ, ᐊᓯᖏᓪᓗ ᐱᖃᖃᑕᐅᔪᑦ ᐱᒻᒪᕆᐅᖏᓐᓇᕐᓂᐊᖅᑐᑦ 
ᓯᕗᒧᐊᒡᓗᑎᒃ. 
 
ᓄᓇᕗᑦ ᒐᕙᒪᒃᑯᑦ ᓯᕗᓕᖅᑎᒋᔭᐅᓂᐊᖅᐳᑦ ᐱᓕᕆᐊᓄᑦ ᓇᓗᓇᐃᖅᑕᐅᓯᒪᔪᓄᑦ ᑲᑐᔾᔨᓗᑕ 
ᐱᓕᕆᐊᒃᓴᖏᓐᓂᒃ ᐊᒻᒪ ᐱᓕᕆᕝᕕᖕᒥ ᓇᖕᒥᓂᖃᕐᕕᐅᔪᓂᒃ ᐊᒻᒪ ᐅᔭᕋᖕᓂᐊᕐᓂᕐᒧᑦ 
ᐃᓕᓐᓂᐊᖅᑕᐅᔪᒃᓴᓂᒃ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᓂᒃ ᐱᕚᓪᓕᖅᑎᓐᓇᓱᒃᖢᒋᑦ 
ᐃᓕᓐᓂᐊᖅᑕᐅᔪᒃᓴᑦ ᐊᒻᒪ ᐃᖅᑲᓇᐃᔭᖅᑎᑦ ᓄᓇᕗᒥᐅᓄᑦ ᐅᔭᕋᖕᓂᐊᕐᕕᖕᓂ.  
 
ᖃᐅᔨᓴᕈᑎᕕᓃᑦ ᖃᐅᔨᓴᖅᑕᐅᖏᓐᓇᖃᑦᑕᕐᓂᐊᖅᑐᑦ ᐊᑐᓕᖅᑎᑕᐅᓂᓕᒫᖏᓐᓂᒃ ᐅᐸᓗᖓᐃᔭᐅᑎᑦ 
ᐊᒻᒪ ᐱᕙᓪᓕᐊᓂᕆᔭᐅᔪᑦ ᓄᑖᙳᕆᐊᖅᑕᐅᔪᑦ ᐅᓂᒃᑲᐅᓯᐅᖃᑦᑕᕐᓂᐊᖅᐳᑦ ᐊᕐᕌᒍᑕᒫᑦ ᑲᑐᔾᔨᓗᑕ  
ᐱᕙᓪᓕᐊᓂᕆᔭᖏᓐᓂᒃ ᐃᓄᖕᓄᑦ. ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᕐᒧᑦ ᐸᕐᓇᐅᑦ ᐃᓅᓗᓂ 
ᑎᑎᖅᑲᐅᓂᐊᖅᐳᖅ ᐋᖅᑭᒋᐊᖅᑕᐅᔪᓐᓇᕐᓗᓂ ᒪᓕᒡᓗᒋᑦ ᑐᐊᕕᕐᓇᖅᑐᑦ ᑐᑭᓯᒋᐊᕈᑏᑦ ᐊᒻᒪ 
ᐱᕙᓪᓕᐊᓂᐅᔪᑦ ᐊᒻᒪ ᐋᖅᑭᒋᐊᖅᑕᐅᓗᑎᑦ ᑭᙴᒪᒋᔭᐅᔪᓄᑦ ᓄᓇᓕᖕᓂᑦ ᓄᓇᕗᒻᒥᐅᓂᓪᓗ 
ᐊᓯᔾᔨᐸᓪᓕᐊᑎᓪᓗᒋᑦ, ᐊᒻᒪ ᑐᙵᕕᒋᔭᐅᓗᑎᑦ ᑲᔪᓯᓂᖃᑦᑎᐊᕐᓂᕐᒧᑦ.  
ᐃᖅᑲᓇᐃᔮᒃᓴᐃᑦ ᐱᔭᐅᔪᒪᕙᖕᓂᖏᓐᓄᑦ ᓯᕗᓪᓕᖅᐸᐅᔾᔭᐅᓯᒪᔪᑦ 

ᐅᔭᕋᖕᓂᐊᕐᓂᕐᒧᑦ 
 
ᐅᔭᕋᖕᓂᐊᕐᓂᐅᑉ ᐱᓕᕆᐊᒃᓴᖏᑦ ᓄᓇᕗᒻᒥ ᑮᓇᐅᔭᓕᐅᕈᑎᓄᑦ 
 
ᓄᓇᕗᒻᒥᐅᑦ ᐃᑲᔪᖅᑕᐅᓂᖃᖅᓯᒪᔪᑦ ᐅᔭᕋᖕᓂᐊᓂᕐᒥᑦ ᓄᓇᕗᑖᓚᐅᖅᑎᓐᓇᑕ. ᓯᕗᓂᐊᒍᓪᓕ ᕿᓂᖅᑎ 
ᒫᑎᓐ ᕗᕈᐱᓱ ᐅᔭᕋᖕᓂᐊᓚᐅᖅᓯᒪᖕᒪᑦ ᒎᓗᒥᒃ ᕿᑭᖅᑖᓗᖕᒥ 1576-ᖑᑎᓪᓗᒍ,6 ᐃᓄᐃᑦ 
ᓴᓇᕙᓚᐅᖅᑐᑦ ᑲᓐᓄᔭᓂᒃ ᓴᓇᕐᕈᑎᓂᒃ ᐱᖃᓯᐅᑎᓪᓗᒋᑦ ᐅᓗᐃᑦ, ᓴᕖᑦ, ᑑᑦ, ᓂᒃᓰᑦ, ᐊᒻᒪᓗ ᐅᓈᑉ 

 
5 ᓄᓇᕗᒻᒥ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᖃᓄᖅᑑᕈᑎ, ᒪᒃᐱᖅᑐᒐᖅ 16. 
https://nni.gov.nu.ca/sites/nni.gov.nu.ca/files/11ALS_Eng.pdf 
6ᓄᓇᑦᓯᐊᖅ ᐊᒻᒪ ᓄᓇᕗᑦ ᒪᓕᒐᓕᐅᖅᑎᕐᔪᐊᑦ ᑲᑎᒪᕝᕕᖓᑦ ᐅᔭᕋᖕᓂᐊᕐᓂᕐᒧᑦ! ᕿᓂᒃᑲᓐᓂᕆᑦ, ᒪᒃᐱᖅᑐᒐᖅ 6-ᒥ. 

ᓴᒃᑯᖏᑦ. ᓴᕕᕋᔭᐃᑦ ᐱᒻᒪᕆᐅᓚᐅᖅᑐᑦ ᖃᐅᑕᒫᑦ ᐃᓅᓂᐊᕐᓗᓂ ᐊᒻᒪᓗ ᑕᐅᖅᓰᖃᑦᑕᕐᓂᕐᒧᑦ 
ᐱᑕᖃᕆᐊᖃᓪᓚᕆᒃᑐᓂᒃ ᓱᓇᒃᑯᑖᓂᒃ.7  
 
ᕿᓂᖅᑏᑦ ᐊᒻᒪ ᐅᔭᕋᒃᓯᐅᖅᑏᑦ ᓯᕗᓪᓕᖅᐹᒥ ᕿᓂᖃᑦᑕᓕᓚᐅᖅᐳᑦ ᓄᓇᕗᒻᒥ ᐅᔭᕋᖕᓂᑦ ᐅᑭᐅᑦ 100 
ᐊᓂᒍᖅᑐᓂᒃ. 1950−ᖏᓐᓂ, ᓯᕗᓪᓕᖅᐹᖅ ᐅᔭᕋᖕᓂᐊᕐᕕᒃ ᒫᓐᓇ ᖃᐅᔨᒪᔭᐅᓕᖅᑐᖅ ᓄᓇᕗᑦ 
ᒪᑐᐃᓚᐅᖅᓯᒪᓂᖓᓂᒃ − nickel ᐅᔭᕋᖕᓂᐊᕐᕕᒃ ᑲᖏᖅᖠᓂᕐᒥ. ᐅᔭᕋᖕᓂᐊᕐᓂᖅ 
ᑲᑕᒋᐊᓚᐅᕋᓗᐊᖅᑎᓪᓗᒍ 1900 ᕿᑎᕈᔪᐊᓂ, ᐊᑎᓕᐅᖅᑕᐅᓂᖓ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎ 
1993-ᒥ ᐊᒻᒪᓗ ᓴᖅᑭᑕᐅᓂᖓ ᓄᓇᕗᑦ 1999-ᒥ ᐆᒻᒪᕆᐊᖅᑎᑦᑎᒃᑲᓐᓂᓚᐅᖅᐳᖅ ᐱᔪᒪᓂᕆᔭᐅᔪᓂᒃ 
ᕿᑎᕐᒥᐅᓂ ᐊᒻᒪᓗ ᓴᖅᑭᑎᑦᑎᓪᓗᓂ ᐅᔭᕋᖕᓂᐊᕐᓂᕐᒧᑦ ᖃᓄᐃᓕᐅᕐᓂᐅᔪᓂᒃ 2000-ᖏᓐᓂ 
ᐱᒋᐊᓵᖅᑎᓪᓗᒍ. ᐊᕐᕌᒍᕋᓴᐅᓕᖅᑐᓂᑦ, ᐊᔾᔨᒌᙱᑦᑐᑦ ᐅᔭᕋᐃᑦ ᓲᕐᓗ ᒎᓗ, ᖃᑯᕐᓕᖅ, ᑲᓐᓄᔭᖅ, 
ᓴᕕᕋᔭᒃᓴᖅ, zinc, ᐊᒻᒪ ᓴᕕᕋᔭᒃᓴᖅ ᐅᔭᕋᖕᓂᐊᖅᑕᐅᖃᑦᑕᖅᓯᒪᔪᑦ ᓄᓇᕗᒻᒥ. 
 
ᐅᓪᓗᒥ, ᐱᖓᓱᓂᒃ ᐅᔭᕋᖕᓂᐊᕐᕕᖕᓂ ᓄᓇᕗᒻᒥ ᐊᐅᓚᓂᖃᖅᐳᖅ, ᐃᓚᒋᔭᐅᓪᓗᑎᒃ Agnico-
Eagle−ᑯᑦ ᐊᐳᖅᑎᓐᓈᖅᑐᖅ ᐊᒻᒪ ᐃᖃᓗᒑᕐᔪᖕᒥ ᒎᓗᕐᓂᐊᕐᕖᑦ ᐊᒻᒪ ᓄᓘᔮᓂ ᓴᕕᕋᔭᒃᓴᖅ 
ᐅᔭᕋᖕᓂᐊᕐᕕᒃ, ᐊᐅᓚᑕᐅᔪᖅ ᓄᓘᔮᓂ ᓴᕕᕋᔭᒃᓴᒥᒃ ᐅᔭᕋᖕᓂᐊᕐᕕᖕᒥ. ᓄᑖᖅ ᒎᓗᓯᐅᕐᕕᒃ ᕿᑎᕐᒥᐅᓂ 
ᓂᕆᐅᒋᔭᐅᔪᖅ ᐱᒋᐊᕐᓂᐊᕐᓂᖓᓂᒃ ᐊᐅᓚᓛᕋᓱᒋᔭᐅᔪᖅ 2025−ᒥ. ᒫᓐᓇᐅᔪᖅ ᐊᖏᖅᑕᐅᓯᒪᔪᑦ 
ᓴᓇᔭᐅᔪᑦ, ᑖᒃᑯᐊ ᐅᔭᕋᖕᓂᐊᕐᕖᑦ ᐊᐅᓚᓂᐊᕋᓱᒋᔭᐅᕗᑦ ᐅᑭᐅᓄᑦ 15-ᓄᑦ ᐅᖓᑖᓄᓪᓘᓐᓃᑦ. 
ᐊᑖᓂ ᓇᓗᓇᐃᖅᓯᒪᔪᑦ ᐅᔭᕋᖕᓂᐊᕐᕖᑦ ᓄᓇᕗᒻᒥ: 
 
ᐊᕕᒃᑐᖅᓯᒪᔪᑦ/ᓄᓇ

ᓕᒃ  
ᓇᖕᒥᓂᖁᑎᒋᔭᐅ
ᔪᖅ 

ᐅᔭᕋᖕᓂᐊᕐᕕ
ᒃ 

ᓴᖅᑭᑕᐅᔪ
ᖅ 

ᐊᕐᕌᒍ 
ᐱᒋᐊᕐᕕ
ᖓ 

ᐊᕐᕌᒍ 
ᐃᓱᓕᕝᕕ
ᐊ* 

ᕿᑭᖅᑖᓗᖕᒥ  ᓄᓘᔮᓕᕆᔨᒃᑯᑦ ᓄᓘᔮᒃ ᓴᕕᕋᔭᒃᓴᖅ  2014 2039 
ᑭᕙᓪᓕᖅ ᐊᓂᒡᑰ ᐄᒍ 

ᐅᔭᕋᖕᓂᐊᖅᑎᒃᑯ
ᑦ 

ᐅᔭᕋᖕᓂᐊᕐᕕᒃ 
ᐊᐳᖅᑎᓐᓈᖅ
ᑐᖅ 

ᒎᓗᓯᐅᕐᕕ
ᒃ  

2011 2026 

ᑭᕙᓪᓕᖅ ᐊᓂᒡᑰ ᐄᒍ 
ᐅᔭᕋᖕᓂᐊᖅᑎᒃᑯ
ᑦ 

Meliadine ᒎᓗᓯᐅᕐᕕ
ᒃ  

2019 2032 

      
ᕿᑎᕐᒥᐅᑦ Sabina  ᐅᒃᑯᓯᒃᓴᓕᒃ ᒎᓗᓯᐅᕐᕕ

ᒃ 
2025 2039 

*ᑐᙵᕕᒋᓪᓗᒋᑦ ᒫᓐᓇ ᐊᖏᖅᑕᐅᓯᒪᔪᑦ ᐱᓕᕆᐊᒧᑦ ᐃᓕᑕᕆᔭᐅᔾᔪᑎᑦ 
 

ᓄᓇᕗᑦ ᐃᓱᒪᒋᔭᐅᕗᖅ ᐅᔭᕋᖃᑦᑎᐊᕋᓱᒋᔭᐅᓪᓗᓂ ᓄᓇᑦᑎᐊᕙᐅᓂᖓᓄᑦ, ᑕᒪᓐᓇᓗ 
ᓴᖅᑭᑦᑎᓯᒪᓪᓗᓂ ᐱᐅᔪᓂᒃ ᖃᓄᐃᓕᖓᓂᕆᔭᐅᔪᓂᒃ ᐋᖅᑭᒃᓱᐃᕙᓪᓕᐊᓂᐊᕐᓗᓂ ᐱᑕᖃᑦᑎᐊᖅᖢᓂᓗ 
ᐅᔭᕋᖕᓂᐊᒐᒃᓴᓂᒃ ᐱᑕᖃᖅᑐᓂᒃ ᐃᓚᒋᔭᐅᓪᓗᑎᒃ ᐅᔭᕋᑦᑎᐊᕙᐃᑦ ᑐᙵᕕᒋᔭᐅᔪᓪᓗ ᓴᕕᕋᔭᐃᑦ, 
ᐅᔭᖅᑲᓄᑦ ᑎᓯᓛᓄᑦ, ᐊᒥᓱᓄᓪᓗ ᐱᒻᒪᕆᐊᓗᖕᓄᑦ ᐅᔭᕋᖕᓄᑦ. ᐃᓚᖏᑦ ᐅᔭᕋᑦᑎᐊᕙᐃᑦ 

ᓇᓂᔭᐅᓯᒪᔪᑦ ᓄᓇᕗᒻᒥ ᐅᑯᐊᖑᕗᑦ ᒎᓗ, ᖃᑯᓪᓕᖅ, ᑲᓐᓄᔭᖅ, ᓴᕕᕋᔭᒃᓴᖅ, zinc, nickel, ᓴᕕᕋᔭᒃᓴᖅ, 
platinum Group ᐃᓗᓕᖏᑦ, ᐊᒻᒪ ᐅᔭᖅᑲᓂᒃ ᑎᓯᓂᖅᐹᑦ. 
 
ᓴᖅᑭᑉᐸᓪᓕᐊᔪᑦ ᐱᕐᔪᐊᖑᓪᓗᑎᒃ ᐅᔭᕋᖕᓂᐊᒐᒃᓴᓂᒃ ᓇᓗᓇᐃᖅᓯᖕᒪᑕ ᐱᒻᒪᕆᐅᓂᖓᓂᒃ 
ᓄᓇᒥᙶᖅᑐᓂᒃ ᕿᓂᖅᑐᓂᒃ ᑲᓇᑕᒥ ᐊᒻᒪ ᐱᓗᐊᖅᑐᒥᒃ ᓄᓇᕗᒻᒥ, ᓱᓕ ᖃᐅᔨᔭᐅᓯᒪᙱᑦᑐᖅ. 
ᐊᑭᑦᑐᖅᐸᓪᓕᐊᑎᓪᓗᒋᑦ ᑕᐅᖅᓰᔭᐅᕙᒃᑐᒥᑦ ᐊᑭᖏᑦ ᓴᖅᑭᑎᑦᑎᓯᒪᕗᑦ ᕿᓂᕐᓂᖅᓴᐅᓂᕐᒥᑦ 
ᑮᓇᐅᔭᓂᒃ ᐊᑐᕐᓂᐅᔪᓂᑦ ᐊᕐᕌᒎᓵᖅᑐᓂᑦ, ᕿᓂᕐᓂᖅ ᓄᑖᓂᒃ ᐱᑕᖃᖅᑐᓂ ᐅᓄᕈᓐᓃᕆᐊᖅᓯᒪᕗᖅ 
ᐅᑭᐅᑦ ᖁᓕᑦ ᐊᓂᒍᖅᑐᓂ.8 ᓄᓇᕐᔪᐊᓕᒫᒥ ᐱᓇᔪᒃᑕᐅᔪᖅ ᒥᑭᒡᓕᒋᐊᖅᑎᑦᑎᔪᒪᓪᓗᓂ 
ᐃᓯᐊᕿᑎᑕᐅᕙᒃᑐᒥᒃ ᐃᓯᐊᕿᑎᑕᐅᕙᒃᑐᓂᒃ, ᓄᓇᕗᑦ ᐃᓂᖃᑦᑎᐊᖅᐳᖅ ᐊᑐᕐᓂᐊᕐᓗᓂ 
ᓄᓇᕐᔪᐊᓕᒫᒥ ᐱᔭᐅᔪᒪᕙᖕᓂᖓᓂᒃ ᓱᕈᖅᑎᕆᓗᐊᙱᑦᑐᓄᑦ ᐱᓕᕆᔾᔪᑕᐅᕙᒃᑐᓄᑦ 
ᐊᑐᖅᑕᐅᔪᓐᓇᖅᑐᓂᒃ ᐱᑎᑦᑎᔨᙳᕐᓗᓂ ᐅᔭᕋᖕᓂᐊᕐᓂᕐᒧᑦ ᓴᕕᕋᔭᖕᓄᓪᓗ ᐱᔭᐅᔭᕆᐊᓕᖕᓄᑦ 
ᐆᒻᒪᖅᑯᑎᖃᕐᓂᕐᒧᑦ ᓅᑉᐸᓪᓕᐊᓂᕐᒧᑦ ᓄᓇᕗᓪᓗ ᒐᕙᒪᒃᑯᖏᑦ ᐊᑐᖅᐳᑦ ᐱᔪᒃᓯᑎᑦᑎᔪᒪᓂᕐᒧᑦ 
ᕿᓂᕐᓂᕐᒥᒃ.9 
 
ᓄᓇᕗᒻᒥ ᑮᓇᐅᔭᓕᐅᕈᑕᐅᔪᓐᓇᖅᑐᑦ ᐅᔭᕋᖕᓂᐊᕐᓂᒃᑯᑦ ᐋᖅᑭᒃᑕᐅᓯᒪᕗᑦ ᐊᔾᔨᒌᙱᑦᑐᓂᒃ 
ᐱᔾᔪᑎᖃᐅᖅᖢᑎᒃ, ᐃᓚᒋᔭᐅᓪᓗᑎᒃ ᓄᓇᕐᔪᐊᕐᒥ ᐊᖏᔫᑎᑦ−ᑮᓇᐅᔭᓕᐅᕋᓱᖕᓂᕐᒧᑦ ᐊᒻᒪ ᓄᓇᓕᕆᓂᖅ 
ᒐᕙᒪᓕᕆᔾᔪᓯᑦ ᐊᒻᒪ ᑕᐅᖅᓰᔭᐅᕙᒃᑐᒥᑦ ᐊᑭᖏᑦ. ᐊᑕᖏᖅᖢᒍ, ᐅᔭᕋᖕᓂᐊᒐᒃᓴᖅᑕᖃᕈᓐᓇᕐᓂᖓ 
ᓄᓇᕗᒻᒥ ᐊᖏᔫᕗᖅ ᓂᕆᐅᒋᔭᐅᓪᓗᓂᓗ ᐱᔪᒃᓯᑎᑦᑏᓐᓇᕐᓂᐊᕋᓱᒋᔭᐅᓪᓗᓂ ᑮᓇᐅᔭᓕᐅᕋᓱᐊᕐᓂᕐᒥᒃ 
ᐊᒻᒪ ᐱᕙᓪᓕᐊᑎᑦᑎᓂᕐᒥᒃ ᐊᕐᕌᒍᓂ ᐊᒡᒋᖅᑐᓂᒃ. ᐅᔾᔨᕆᓗᒍ ᑕᒪᒃᑭᖅᑐᖅ ᐱᕚᓪᓕᕈᑎᑦ 
ᐅᔭᕋᖕᓂᐊᕐᓂᕐᒧᑦ, ᓄᓇᕗᒻᒥ ᒐᕙᒪᒃᑯᑦ, ᐃᓄᐃᑦ ᑲᑐᔾᔨᖃᑎᒌᖏᑦ, ᑮᓇᐅᔭᓕᐅᕋᓱᐊᖅᑎᓄᓪᓗ 
ᑎᒍᒥᐊᖅᑎᐅᖃᑕᐅᔪᑦ ᐱᓕᕆᖃᑎᒌᒃᑐᑦ ᐱᖁᓪᓗᒍ ᑲᒪᒋᔭᖃᑦᑎᐊᕐᓂᖅ ᑲᔪᓯᑦᑎᐊᕈᓐᓇᖅᑐᓂᒡᓗ 
ᐱᕙᓪᓕᐊᑎᑦᑎᓂᖅ ᓄᓇᕘᑉ ᐅᔭᕋᑦᑎᐊᕙᖕᓄᑦ ᐱᑕᖃᖅᑐᓂ. 
 
ᐃᖅᑲᓇᐃᔮᖃᕐᓂᕐᒧᑦ ᖃᓄᐃᓕᖓᖕᒪᖔᑦ 
 
ᐅᔭᕋᖕᓂᐊᕐᓂᖅ ᐊᖏᓛᖑᓪᓗᓂ ᓇᖕᒥᓂᖃᕐᕕᐅᕗᖅ. 100 ᐅᖓᑖᓂ ᐊᔾᔨᒌᙱᑦᑐᓂᒃ 
ᐃᖅᑲᓇᐃᔮᒃᓴᖅᑕᖃᖅᑎᓪᓗᒍ ᓇᓂᑐᐃᓐᓇᖅ ᐅᔭᕋᖕᓂᐊᕐᕕᖕᒥ,10 ᐅᔭᕋᖕᓂᐊᕐᕕᓕᕆᔩᑦ 
ᐊᔾᔨᒌᙱᑦᑐᓂᒃ ᐃᖅᑲᓇᐃᔮᒃᓴᖃᖅᑎᑦᑎᖃᑦᑕᖅᐳᑦ ᓄᓇᕗᒥᐅᓄᑦ ᐅᑯᓂᖓᓗ: 
 

 
8 2013-ᒥ, ᖃᔅᓯᐅᓂᖏᑦ ᐅᔭᕋᒃᓯᐅᕐᓂᕐᒧᑦ ᐱᔪᓐᓇᐅᑏᑦ ᓄᓇᕗᒻᒥ 196-ᖑᓚᐅᖅᑐᑦ. 2022-ᒥ, 88-ᖑᓚᐅᖅᑐᑦ. 
ᓇᑭᙶᕐᓂᖏᑦ: ᓄᓇᕗᑦ − ᐅᔭᕋᒃᓯᐅᕐᓂᖅ, ᐅᔭᕋᖕᓂᐊᕐᓂᖅ ᐊᒻᒪᓗ ᓄᓇᒥᒃ ᖃᐅᔨᓴᖃᑦᑕᕐᓂᖅ, ᖃᓄᐃᓕᖓᓂᖓ 2022, 
ᒪᒃᐱᖅᑐᒐᖅ 5. 2022-ᒥ, ᓴᓇᕝᕕᐊᓗᖕᓂ ᕿᓂᕐᓂᕐᒧᑦ ᐊᑭᓕᐅᑎᑦ ᓄᓇᕗᒻᒥ ᓇᓚᐅᑦᑖᖅᑕᐅᓚᐅᖅᐳᑦ $232.4 
ᒥᓕᐊᓐᖏᓐᓃᓐᓇᓱᒋᔭᐅᓪᓗᑎᒃ; ᑖᓐᓇ ᐊᔾᔨᒋᙱᖦᖢᓂᐅᒃ ᓇᓚᐅᑦᑖᖅᑕᐅᓯᒪᔪᓄᑦ ᐊᑭᓕᒐᒃᓴᓄᑦ $3.7 ᐱᓕᐊᓐ 2022−ᒥ 
ᑲᓇᑕᒥ ᐊᑕᖏᖅᖢᒋᑦ. 
9 2022−ᒥ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᓴᖅᑭᑦᑎᓚᐅᖅᐳᑦ Discover, ᑮᓇᐅᔭᓕᐅᕋᓱᐊᕐᓂᕐᒥᒃ, 
ᐱᕈᖅᓰᓂᕐᒥᒃ (DIG), ᐅᔭᕋᖕᓂᐊᒐᒃᓴᓂᒃ ᕿᓂᕐᓂᕐᒧᑦ ᐱᓕᕆᐊᒥᒃ ᐃᑲᔪᖅᑐᐃᔾᔪᑎᒃᓴᓂᒃ ᐅᔭᕋᖕᓂᐊᒐᒃᓴᓂᒃ ᕿᓂᕐᓂᕐᒧᑦ 
ᐱᓕᕆᐊᓂᒃ ᐊᑭᖏᓐᓄᑦ ᐊᒃᑐᐊᓂᓕᖕᓄᑦ ᐅᔭᖅᑲᓂᒃ ᑎᓯᓂᖅᐹᓂᒃ ᐃᑰᑕᕐᓂᕐᒧᑦ ᐅᕝᕙᓘᓐᓃᑦ ᐃᓗᐃᑦᑐᓂᒃ 
ᖃᐅᔨᓴᒐᒃᓴᓄᑦ. 
10ᓄᓇᑦᓯᐊᖅ ᐊᒻᒪ ᓄᓇᕗᑦ ᒪᓕᒐᓕᐅᖅᑎᕐᔪᐊᑦ ᑲᑎᒪᕝᕕᖓᑦ ᐅᔭᕋᖕᓂᐊᕐᓂᕐᒧᑦ! ᓄᓇᕗᒻᒥ ᐅᔭᕋᖕᓂᐊᒐᒃᓴᑦ 
ᓴᓇᕝᕕᐊᓗᖕᓂ ᐃᖅᑲᓇᐃᔮᕆᔭᐅᔪᒪᔪᑦ, ᒪᒃᐱᖅᑐᒐᖅ 5. (https://miningnorthworks.com/wp-
content/uploads/2019/05/2019-04-30_MNW_NWT_Career-Catalogue_Low_Resolution_FINAL.pdf) 



 

ᒪᒃᐱᖅᑐᒐᖅ13 27−ᒥᑦ 

• ᕿᓂᕐᓂᖅ ᐊᒻᒪ ᓄᓇᓕᕆᓂᖅ: ᐃᖅᑲᓇᐃᔮᒃᓴᑦ ᓄᓇᒥᙶᖅᑐᓂᒃ ᕿᓂᕐᓂᖅ ᐊᒻᒪ ᓄᓇᓕᕆᓂᖅ 
ᐃᓚᖃᕋᔪᒃᐳᑦ ᐱᓕᕆᐊᒃᓴᓂᒃ ᓲᕐᓗ ᓄᓇᓕᕆᔨᓂᒃ, ᐊᒻᒪ ᓄᓇᒥᙶᖅᑐᓂᒃ ᕿᓂᖅᑎᓂᒃ. ᑖᒃᑯᐊ 
ᐃᖅᑲᓇᐃᔮᑦ ᐃᓕᓐᓂᐊᕐᑎᑕᐅᓯᒪᔭᕆᐊᓖᑦ ᐱᓕᕆᓯᒪᓂᑰᓗᑎᒡᓗ ᓄᓇᓕᕆᓂᕐᒨᖓᔪᓄᑦ, 
ᐅᔭᕋᖕᓂᐊᒐᒃᓴᓂᒡᓗ ᕿᓂᖅᑕᐅᒋᐊᓕᖕᓄᑦ. 
 

• ᐅᔭᕋᖕᓂᐊᕐᕕᖕᒥ ᐊᐅᓚᑦᑎᔨᑦ: ᐃᖅᑲᓇᐃᔮᑦ ᐅᔭᕋᖕᓂᐊᓂᕐᒥᑦ ᐊᐅᓚᑦᑎᓂᕐᒧᑦ 
ᐃᓚᒋᔭᖃᖅᑐᑦ ᐱᓕᕆᐊᒃᓴᓂᑦ ᓲᕐᓗ ᐅᔭᕋᖕᓂᐊᕐᓂᕐᒧᑦ ᐱᓕᕆᔨᓂᑦ, ᐊᖓᔪᖅᑳᓂᑦ, 
ᐊᐅᓚᑦᑎᔨᓂᓪᓗ. ᑖᒃᑯᐊ ᐃᖅᑲᓇᐃᔮᑦ ᐃᓕᓐᓂᐊᕐᓯᒪᔪᓂᒃ ᐱᓕᕆᓯᒪᓂᑰᓗᑎᒡᓗ 
ᐅᔭᕋᖕᓂᐊᖕᓂᓕᕆᓂᕐᒧᑦ ᐱᖁᑎᓂᒡᓗ. 

 
• ᐅᔭᕋᖕᓂᐊᕐᕕᖕᒥ ᐋᖅᑭᐅᒪᑎᑦᑎᓂᖅ: ᐃᖅᑲᓇᐃᔮᒃᓴᑦ ᐅᔭᕋᖕᓂᐊᕐᕕᖕᓂ ᐋᖅᑭᐅᒪᑎᑦᑎᓂᖅ 

ᐃᓚᖃᕋᔪᒃᐳᑦ ᐊᐅᓚᐅᓯᕆᔨᓂᒃ, ᐅᐊᔭᓕᕆᔨᓂᒃ, ᐊᒻᒪ ᖃᕆᑕᐅᔭᓕᕆᔨᓂᒃ. ᑖᒃᑯᐊ 
ᐃᖅᑲᓇᐃᔮᑦ ᐱᓕᕆᔾᔪᑎᓕᕆᔪᓐᓇᕆᐊᓖᑦ ᐱᓕᕆᖃᑦᑕᖅᓯᒪᓂᑰᓗᑎᒡᓗ ᐋᖅᑭᐅᒪᑎᑦᑎᓂᕐᒥᑦ 
ᐋᖅᑭᒃᓱᐃᓂᕐᒥᒡᓗ ᐅᔭᕋᖕᓂᐊᕐᓂᕐᒧᑦ ᐱᖁᑎᓂᑦ ᐃᒡᓗᕐᔪᐊᓂᒡᓗ. 

 
• ᓂᐅᕕᐊᕆᔭᐅᖃᑦᑕᕆᐊᓕᖕᓂᒃ ᐊᑐᖅᑕᐅᓗᑎᑦ ᐊᐅᓚᑦᑎᔨ: ᐃᖅᑲᓇᐃᔮᑦ 

ᓱᓇᒃᑯᑖᖃᖅᑎᑦᑎᓂᕐᒥᑦ ᐱᖃᓯᐅᑎᒐᔪᒃᑐᑦ ᐃᖅᑲᓇᐃᔮᖏᓐᓂᑦ ᓲᕐᓗ ᓂᐅᕕᖃᑦᑕᖅᑐᓄᑦ, 
ᐅᓯᔭᐅᔪᒃᓴᓄᑦ ᐊᐅᓚᑦᑎᔨᓂᑦ, ᐊᒻᒪ ᓈᓴᖅᓯᒪᔪᑦ, ᐊᒻᒪ ᑮᓇᐅᔭᓕᐅᕋᓱᐊᖅᑎᓄᑦ 
ᐊᐅᓚᑦᑎᔨᖏᑦ. ᑖᒃᑯᐊ ᐃᖅᑲᓇᐃᔮᑦ ᖃᐅᔨᒪᔭᕆᐊᓖᑦ ᐱᖁᑎᓕᕆᔨᓂᑦ ᐊᐅᓚᑦᑎᓂᕐᒧᑦ 
ᐱᐅᓛᓂᑦ ᐱᐅᓯᕐᓂᑦ ᐱᓕᕆᓯᒪᓂᑰᓗᓂᓗ ᐊᐅᓚᑦᑎᓂᕐᒥᑦ ᓂᐅᕕᕐᓂᕐᒧᑦ 
ᐱᓕᕆᐊᖑᓂᖏᓐᓂᒡᓗ ᐅᔭᕋᖕᓂᐊᕐᓂᕐᒧᑦ ᐊᐅᓚᑦᑎᓂᕐᒧᑦ. 
 

• ᐊᕙᑎᓕᕆᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐊᐅᓚᑦᑎᓂᖅ: ᐃᖅᑲᓇᐃᔮᑦ ᐊᕙᑎᓕᕆᓂᕐᒧᑦ 
ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐊᐅᓚᑦᑎᓂᕐᒥᑦ ᐃᓚᒋᔭᖃᖅᑐᑦ ᐱᓕᕆᐊᒃᓴᓂᑦ ᓲᕐᓗ 
ᐊᕙᑎᓕᕆᓂᕐᒧᑦ ᐱᓕᕆᔨᓂᑦ, ᐊᑦᑕᕐᓇᖅᑕᐃᓕᒪᓂᕐᒧᑦ ᑐᑭᒧᐊᒃᑎᑦᑎᔨᓂᑦ, 
ᐊᕙᑎᓕᕆᓂᕐᒧᓪᓗ ᓴᓇᔨᓂᑦ. ᑖᒃᑯᐊ ᐃᖅᑲᓇᐃᔮᑦ ᖃᐅᔨᒪᔭᕆᐊᓖᑦ ᐊᕙᑎᓕᕆᓂᕐᒥᑦ 
ᐊᑦᑕᕐᓇᖅᑕᐃᓕᒪᓂᕐᒧᓪᓗ ᒪᓕᒐᕐᓂᑦ ᐊᒻᒪ ᐱᐅᓛᒃᑯᑦ ᐊᑐᕈᓐᓇᖅᑐᓂᑦ ᐅᔭᕋᖕᓂᐊᓂᕐᒥᑦ. 
 

• ᓄᓇᓕᖕᓂ ᐱᓕᕆᖃᑎᖃᕐᓂᖅ: ᐃᖅᑲᓇᐃᔮᒃᓴᑦ ᓄᓇᓕᖕᓂ ᐱᓕᕆᖃᑎᖃᕐᓂᕐᒧᑦ ᐃᓚᖃᕋᔪᒃᐳᑦ 
ᐱᓕᕆᐊᒃᓴᓂᒃ ᓲᕐᓗ ᓄᓇᓕᖕᓂ ᑐᓴᐅᒪᑎᑦᑎᔨᓂᒃ, ᓄᓇᓕᖕᓂ ᐱᕙᓪᓕᐊᔪᓕᕆᔨᓂᒃ, ᐊᒻᒪ 
ᑐᓴᐅᒪᔪᓕᕆᔨᒻᒪᕆᖕᓂᒃ. ᑖᒃᑯᐊ ᐃᖅᑲᓇᐃᔮᑦ ᐊᔪᙱᑕᐅᔭᕆᐊᓖᑦ ᓄᓇᓕᖕᓂᑦ 
ᐃᓚᓕᐅᔾᔨᓂᕐᒧᑦ, ᑭᒃᑯᓕᒫᓂᑦ ᑐᓴᐅᒪᑎᑦᑎᓂᕐᒧᑦ, ᐱᖃᖃᑕᐅᔪᓂᒡᓗ ᐊᐅᓚᑦᑎᓂᕐᒧᑦ. 

 
ᓄᓇᕗᒻᒥ ᐅᔭᕋᖕᓂᐊᕐᕖᑦ ᐃᖅᑲᓇᐃᔭᖅᑎᖃᖅᐳᑦ ᑕᐅᓴᖏᓐᓃᑦᑐᓂᒃ ᐃᖅᑲᓇᐃᔮᒃᓴᓂᒃ 
ᐃᓐᓄᒃᑕᐅᓯᒪᔪᓂᒃ ᓄᓇᕗᒥᐅᓄᑦ. ᓄᓇᑦᓯᐊᕐᒥ ᓄᓇᕗᒻᒥᓗ ᐅᔭᕋᖕᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ 
ᐅᓂᒃᑳᖏᑦ ᓄᓇᕗᒻᒥ ᐅᔭᕋᖕᓂᐊᕐᕖᑦ ᓴᖅᑭᑦᑎᓪᓗᑎᒃ 2,921 ᐃᖅᑲᓇᐃᔮᒃᓴᓂᒃ 2017−ᒥ, 504 
ᐅᕝᕙᓘᓐᓃᑦ 17% ᐃᖅᑲᓇᐃᔭᓕᖅᖢᑎᒃ ᓄᓇᕗᒻᒥᐅᓂᑦ.11  
 

 
11ᓄᓇᑦᓯᐊᖅ ᐊᒻᒪ ᓄᓇᕗᑦ ᒪᓕᒐᓕᐅᖅᑎᕐᔪᐊᑦ ᑲᑎᒪᕝᕕᖓᑦ ᐅᔭᕋᖕᓂᐊᕐᓂᕐᒧᑦ! ᓄᓇᕗᒻᒥ ᐅᔭᕋᖕᓂᐊᒐᒃᓴᑦ 
ᓴᓇᕝᕕᐊᓗᖕᓂ ᐃᖅᑲᓇᐃᔮᕆᔭᐅᔪᒪᔪᑦ, ᒪᒃᐱᖅᑐᒐᖅ 5. (https://miningnorthworks.com/wp-
content/uploads/2019/05/2019-04-30_MNW_NWT_Career-Catalogue_Low_Resolution_FINAL.pdf) 

ᓄᓇᕗᒻᒥ ᑮᓇᐅᔭᓕᕆᓂᒃᑯᑦ, ᐅᔭᕋᖕᓂᐊᕐᕖᑦ ᑕᑎᖃᓲᖑᕗᑦ ᑎᑭᑉᐸᓪᓕᐊᔪᓂᒃ ᐱᓕᕆᕝᕕᖕᒥ 
ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔮᖃᕈᓐᓇᖅᑐᑦ ᐱᑕᖃᙱᓐᓂᐅᔪᑦ ᐃᓕᓐᓂᐊᖅᓯᒪᔪᓄᑦ ᐊᒻᒪ 
ᐅᔭᕋᖕᓂᐊᖅᑎᓄᑦ. ᐊᑕᖏᖅᖢᒋᑦ, ᑎᑭᑉᐸᓪᓕᐊᔪᑦ ᐃᖅᑲᓇᐃᔭᖅᑎᑦ ᓇᑉᐸᖓᑕ 
ᓇᑉᐸᓪᓗᐊᖓᓃᖦᖢᑎᒃ ᓄᓇᕗᒻᒥ ᐃᖅᑲᓇᐃᔭᖃᑦᑕᖅᑐᑦ.12 ᑕᒪᐃᓐᓂᑲᓴᒃ ᐊᕐᕌᒍᓂ, ᐅᔭᕋᖕᓂᐊᕐᓂᖅ 
ᐊᒻᒪ ᐅᔭᕋᒃᑕᖅᑏᑦ, ᐃᒡᓗᓕᐅᖅᑎᑦ, ᐊᒻᒪ ᒐᕙᒪᒃᑯᓐᓂ ᑎᑎᕋᕐᕕᓕᕆᔩᑦ ᓴᓇᕝᕕᐅᓂᖅᐹᖑᕗᑦ 
ᑎᑭᑉᐸᓪᓕᐊᔪᓂᒃ ᐃᖅᑲᓇᐃᔭᖅᑎᖃᖅᖢᑎᒃ ᓄᓇᕗᒻᒧᑦ. 2017−ᒥ, ᑎᑭᑉᐸᓪᓕᐊᔪᑦ ᐃᖅᑲᓇᐃᔭᖅᑎᑦ 
ᓄᓇᕗᒻᒧᑦ 78%−ᖏᓐᓃᓚᐅᖅᐳᑦ ᐃᖅᑲᓇᐃᔭᖅᑎᑦ ᐅᔭᕋᖕᓂᐊᕐᕕᖕᓂ ᐊᒻᒪ ᐅᔭᕋᒃᑕᕐᕕᖕᓂ ᐊᒻᒪ 51 
ᐳᓴᓐᑎᐅᓪᓗᑎᒃ ᐃᖅᑲᓇᐃᔭᖅᑎᑦ ᐃᒡᓗᓕᐅᖅᑎᓂᒃ.13  
ᐃᓄᖕᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐊᒻᒪ ᐃᖅᑲᓇᐃᔭᖅᑎᖃᕐᓂᖅ ᐅᔭᕋᖕᓂᐊᕐᕕᖕᓂ 
ᐃᖅᑲᓇᐃᔮᖅᑖᖅᐸᓪᓕᐊᔪᓄᑦ ᑲᔪᓯᑦᑎᐊᖅᓯᒪᒐᓗᐊᖅᑎᓪᓗᒍ, 
ᐃᖅᑲᓇᐃᔮᖅᑖᖅᐸᓪᓕᐊᑦᑎᐊᖅᓯᒪᙱᓐᓂᖅᓴᐅᕗᑦ. ᑕᐃᒪᐃᓐᓂᖓᓄᑦ, ᐅᓄᙱᑦᑐᓂᒃ 
ᐱᒋᐊᓕᓵᖅᑐᓄᑦ ᒪᑐᐃᖅᑐᖃᖅᐸᓪᓕᐊᕗᖅ ᐱᒋᐊᖅᑎᑦᑎᓂᐊᕐᓗᓂ ᐊᓯᖏᓐᓂᒃ ᐃᓄᖕᓂᒃ 
ᐊᖅᑯᓯᓂᕆᔭᐅᔪᒧᑦ ᐅᔭᕋᖕᓂᐊᕐᓂᕐᒧᑦ ᐃᖅᑲᓇᐃᔭᕐᓂᕐᒥᒃ. 
 
ᐅᓄᖅᑐᓂᒃ ᐱᔾᔪᑎᖃᖅᐳᑦ ᐃᓄᐃᑦ ᓯᕗᒻᒧᐊᒃᐸᓪᓕᐊᙱᓐᓂᖏᓐᓄᑦ ᐅᔭᕋᖕᓂᐊᕐᕕᖕᓂ 
ᐃᖅᑲᓇᐃᔮᖏᓐᓂ, ᑭᓯᐊᓂ ᐱᔾᔪᑕᐅᓪᓗᐊᑕᖅᑐᖅ ᐊᔪᙱᓐᓂᖃᙱᓗᐊᕐᓂᖅ ᖃᐅᔨᒪᓂᕐᓗ 
ᐱᔭᕆᐊᓕᖕᓂᒃ ᐃᖅᑲᓇᐃᔮᒧᑦ ᐱᕚᓪᓕᕈᑎᒃᓴᓂᒃ. ᐅᔭᕋᖕᓂᐊᕐᓂᖅ ᐱᔭᕆᑐᔫᕗᖅ ᐊᐅᓚᑕᐅᓪᓗᓂᓗ 
ᓴᓇᕝᕕᐅᓪᓗᓂ, ᑐᑭᖃᖅᖢᓂ ᐃᖅᑲᓇᐃᔮᒃᓴᑦ ᐃᓕᓐᓂᐊᓕᓵᖅᑎᓪᓗᒋᑦ ᐅᖃᓕᒫᕈᓐᓇᑦᑎᐊᕆᐊᖃᖅᑐᑦ, 
ᐱᐅᓯᒋᐊᖅᓯᒪᔪᑦ ᐱᓕᕆᔾᔪᑎᓄᑦ ᖃᐅᔨᒪᓂᕆᔭᐅᔪᑦ, ᐊᒻᒪ ᐃᒻᒥᒃᑰᕐᓗᑎᒃ ᐃᓱᒪᓕᐅᕆᔪᓐᓇᕐᓗᑎᒃ. 
ᐃᓚᐃᓐᓇᖏᑦ ᓄᓇᕗᒻᒥ ᐃᓄᐃᑦ ᑕᒪᒃᑯᓂᖓ ᐱᔪᓐᓇᕐᓂᖃᕇᖅᑐᑦ. 
 
ᐱᓕᕆᖃᑎᒌᑦ ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᓂᕐᒧᑦ 
 
ᐊᒥᓲᕗᑦ ᑲᑐᔾᔨᖃᑎᒌᑦ ᐱᖃᖃᑕᐅᔪᓪᓗ ᐃᓱᒪᒋᔭᖃᖅᑐᑦ ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᒐᒃᓴᓂᑦ. ᑕᒪᓐᓇ 
ᐃᓚᖃᖅᐳᖅ ᐊᔾᔨᒌᙱᑦᑐᓂᒃ ᒐᕙᒪᒃᑯᑦ ᐱᓕᕆᕝᕕᒋᔭᖏᓐᓂᒃ ᑐᑦᑕᕐᕕᖏᓐᓂᒡᓗ, ᐊᒻᒪᓗᑦᑕᐅᖅ 
ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐅᔭᕋᖕᓂᐊᕐᓂᕐᒧᓪᓗ ᐃᖅᑲᓇᐃᔭᖅᑎᒋᔭᐅᔪᓂᒃ. 
 
ᑭᒡᒐᖅᑐᖅᖢᒋᑦ ᓄᓇᕗᑦ ᒐᕙᒪᒃᑯᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, ᐃᓄᓕᕆᔨᒃᑯᑦ, 
ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᔨᑦ, ᐊᒻᒪ ᓄᓇᕗᒻᒥ ᓯᓚᑦᑐᖅᓴᕐᕕᒃ ᐃᑲᔪᖅᓱᐃᕗᑦ ᐊᑐᓕᖅᑎᑕᐅᔪᒥᒃ 
ᐅᔭᕋᖕᓂᐊᕐᕕᖕᒥ ᐃᓕᓐᓂᐊᖅᑎᑦᑎᓂᕐᒧᑦ ᖃᓄᐃᓕᐅᕈᑕᐅᔪᒪᔪᓂᒃ.  
 
ᐃᓄᐃᑦ ᑲᑐᔾᔨᖃᑎᒌᑦ, ᐃᓚᒋᔭᐅᓪᓗᑎᒃ ᓄᓇᕗᑦ ᑐᙵᕕᒃᑯᑦ ᐊᒻᒪ ᐊᕕᒃᑐᖅᓯᒪᔪᓂ ᑎᒃᑯᐊᖅᑕᐅᓯᒪᔪᑦ 
ᐃᓄᐃᑦ ᑲᑐᔾᔨᖃᑎᒌᑦ, ᐱᓕᕆᖃᑕᐅᕗᑦ ᒐᕙᒪᒃᑯᓐᓄᑦ ᐊᑐᓕᖅᑎᑦᑎᕙᓪᓕᐊᓪᓗᑎᒃ ᐅᔭᕋᖕᓂᐊᕐᕕᖕᓂ 
ᐃᓕᓐᓂᐊᖅᑕᐅᔪᒃᓴᓂᒃ ᐱᓕᕆᖃᑎᖃᖅᖢᑎᒡᓗ ᓴᓇᕝᕕᐊᓗᖕᓂ ᓴᖅᑭᑦᑎᓇᓱᒃᖢᑎᒃ ᖃᐅᔨᓴᕐᓗᒋᓪᓗ 
ᐱᓕᒻᒪᒃᓴᕐᓂᕐᒧᑦ ᐱᓕᕆᐊᖑᒋᐊᖃᖅᑐᑦ ᐅᔭᕋᖕᓂᐊᕐᕕᖕᓂ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ 
ᐃᑲᔫᓯᐊᓄᓪᓗ ᐊᖏᖃᑎᒌᒍᑎᓂᒃ. ᓄᓇᓖᑦ ᐊᒻᒪ ᕼᐋᒻᒪᓚᒃᑯᑦ ᐱᕚᓪᓕᕈᑎᓖᑦ ᐅᔭᕋᖕᓂᐊᕐᕕᖕᓂ 
ᐱᓕᕆᖃᑎᒌᒐᔪᒃᐳᑦ ᐊᒻᒪ ᐱᖃᖅᑎᐅᖃᑕᐅᔪᑦ. 

 
12ᑲᓇᑕᒥ ᖃᐅᔨᓴᖅᑏᑦ ᑲᑎᒪᔨᖏᑦ. ᐃᖅᑲᓇᐃᔭᖅᑏᑦ ᑭᒡᓕᖏᑦ: ᖃᓄᐃᑦᑑᓂᖏᑦ ᒐᕙᒪᐅᖃᑎᒌᑦ ᐃᖅᑲᓇᐃᔭᖅᑏᑦ 
ᓄᓇᑦᓯᐊᕐᒥ, ᔫᑳᓐᒥ, ᓄᓇᕗᒻᒥᓗ. ᓯᑎᐱᕆ, 3, 2021. 
13 Ibid. 

ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐸᕐᓇᐅᑦ ᓴᖅᑭᑕᐅᓚᐅᖅᑐᖅ ᐃᑲᔪᕈᑕᐅᖁᓪᓗᒍ 
ᑲᑐᔾᔨᖃᑎᒌᖕᓂᕐᒧᑦ ᐊᒻᒪ ᐱᓕᕆᖃᑎᒌᖕᓂᕐᒧᑦ ᐱᓕᕆᖃᑕᐅᔪᓄᑦ ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᒐᒃᓴᓂᑦ 
ᓄᓇᕗᒻᒥ ᐊᒻᒪ ᐃᑲᔪᕈᑕᐅᓗᓂ ᐅᔾᔨᕈᓱᖕᓂᕐᒥᑦ ᓄᓇᕗᒻᒥᐅᓂᑦ ᐱᕕᒃᓴᐅᔪᓐᓇᖅᑐᓂᑦ 
ᐊᒃᑐᐊᓂᖃᖅᑐᓂᑦ ᓄᓇᕗᒻᒥ ᐅᔭᕋᖕᓂᐊᖅᑐᓕᕆᓂᕐᒥᑦ. 

ᖃᓄᐃᓕᖓᓕᖕᓂᖓᓂ ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᖅᑕᐅᒋᐊᓕᑦ 
 
ᓄᓇᕗᒻᒥᐅᑦ ᐊᑲᕐᕉᑎᖃᕈᓐᓇᖅᓯᖁᓪᓗᒋᑦ ᐃᖅᑲᓇᐃᔮᒃᓴᐅᔪᓐᓇᖅᑐᓂᒃ ᐅᔭᕋᖕᓂᐊᕐᕕᖕᓂ, ᓄᓇᕗᑦ 
ᒐᕙᒪᒃᑯᑦ ᐊᖏᖅᓯᒪᕗᑦ ᐱᓕᒻᒪᒃᓴᕐᓂᕐᒧᑦ ᖃᓄᐃᓕᐅᕈᑕᐅᔪᒪᔪᓂᒃ 
ᐃᓕᓐᓂᐊᖅᑎᑦᑎᔾᔪᑕᐅᖏᓐᓇᖅᑐᓂᒃ ᐊᒻᒪ ᐱᓕᒻᒪᒃᓴᒐᒃᓴᓂᒃ ᐊᒻᒪ ᐊᔾᔨᒌᙱᑦᑐᓂᒃ ᐊᖅᑯᑎᓂᒃ 
ᐅᔭᕋᖕᓂᐊᕐᕕᖕᓂ ᐃᖅᑲᓇᐃᔮᖅᑖᖅᐸᓪᓕᐊᔪᓄᑦ.  
 
ᓄᓇᕗᒻᒥ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᖃᓄᐃᓕᐅᖅᑕᐅᕙᓪᓕᐊᔪᒪᔪᖅ 
ᐃᓕᓐᓂᐊᖅᑎᓂᒃ−ᑐᕌᖓᔪᓂᒃ ᐊᔪᕈᓐᓃᖅᓴᖅᑎᑦᑎᕙᒃᐳᖅ ᐱᑎᑦᑎᔪᒪᓪᓗᑎᒃ 
ᐅᖃᓕᒫᕈᓐᓇᕐᓂᕐᒧᑦ/ᑎᑎᕋᕈᓐᓇᕐᓂᕐᒧᑦ ᓈᓴᐅᓯᕆᓂᕐᒧᓪᓗ ᐊᔪᕈᓐᓃᖅᑕᐅᕙᒃᑐᓂᒃ, ᐃᖅᑲᓇᐃᔭᕐᓂᕐᒧᑦ 
ᐱᑐᐃᓐᓇᕆᐊᖃᓕᕐᓂᕐᒧᑦ ᐊᔪᕈᓐᓃᖅᓴᕐᓂᕐᒥᒃ, ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒥᒃ, 
ᐃᖅᑲᓇᐃᔭᕐᓂᕐᒥᒃ ᐱᓕᕆᖃᑦᑕᖅᓯᒪᓂᑰᓂᕐᒥᒃ ᐱᔨᑦᑎᕋᕐᓂᕐᒧᓪᓗ ᐃᓕᑦᑎᕙᓪᓕᐊᓂᕐᒧᑦ 
ᐱᕕᒃᓴᐅᕙᒃᑐᓂᒃ, ᑮᓇᐅᔭᓂᒡᓗ ᐊᑐᕐᓂᐊᕐᓗᓂ ᐊᔪᕈᓐᓃᖅᓴᕐᓂᕐᒧᑦ ᓇᑉᐸᖅᑎᖅᑕᐅᓯᒪᔪᓂᒃ. 
 
 
 

 
 
ᐃᓚᒌᓂᒃ−ᑐᙵᕕᓕᒃ ᐊᑐᖅᑕᐅᓇᔭᖅᑐᖅ 
 
ᑎᑎᕋᐅᔭᖅᓯᒪᔪᖅ ᖁᓛᓂ ᓇᓗᓇᐃᖅᓯᒪᔪᖅ ᑭᒡᒐᖅᑐᐃᕗᖅ ᐃᓕᓐᓂᐊᖅᑎᑦ−ᑐᕌᖓᔪᓂᒃ ᐱᓕᕆᔾᔪᓯᕐᓂᒃ 
ᐱᔭᕆᐊᖃᖅᑕᖏᓐᓄᑦ ᐊᒻᒪ ᐱᓕᕆᐊᒃᑯᒥᒋᔭᖏᓐᓄᑦ ᐃᓕᓐᓂᐊᖅᑎᑦ ᐃᓕᓐᓂᐊᖅᑕᖏᑕ 
ᕿᑎᐊᓃᖦᖢᑎᒃ. ᐊᑐᕆᐊᕈᑎ ᐃᓕᓴᖅᓯᔪᖅ ᐊᑐᓂ ᐃᓕᓐᓂᐊᖅᑎᑦ ᐊᔾᔨᐅᙱᑦᑑᓂᖓᓂᒃ 
ᐊᔾᔨᒌᙱᑦᑐᓂᒡᓗ ᐃᓕᑦᑎᕙᓪᓕᐊᔾᔪᓯᖃᕐᓂᖏᓐᓂᒃ, ᐱᖔᕈᒪᔭᖏᓐᓂ, ᐱᔭᕆᐊᓕᖏᓐᓂᒡᓗ. 
 



 

ᒪᒃᐱᖅᑐᒐᖅ17 27−ᒥᑦ 

ᑐᕌᒐᖓ ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᕐᓂᕐᒧᑦ ᖃᓄᖅᑑᕈᑎ ᓴᖅᑭᑦᑎᓗᓂ ᐃᑲᔪᖅᑐᐃᔪᒥᑦ ᐊᒻᒪ 
ᐃᓚᓕᐅᔾᔨᓯᒪᔪᒥᑦ ᐃᓕᓐᓂᐊᕐᕕᖕᒥᑦ ᑲᔪᖏᖅᓴᐃᔪᒥᑦ ᐱᓕᕆᖃᑕᐅᓂᕐᒥᑦ ᐊᒻᒪ 
ᐱᓕᕆᖃᑎᖃᖃᑦᑕᓂᕐᒥᑦ, ᖃᓄᐃᑦᑐᒥᑦ ᐃᓕᓐᓂᐊᒐᒃᓴᖅᑕᖃᕋᓗᐊᖅᐸᑦ. ᑐᙵᕕᐅᔪᑦ 
ᐊᑐᖅᑕᐅᓂᐊᖅᑐᓄᑦ ᐅᑯᐊᖑᕗᑦ: 
 

• ᐃᓕᖅᑯᓯᕆᔭᐅᔪᒃᑯᑦ ᐱᓕᕆᐊᖑᓗᑎᒃ: ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᐅᑎᑦ ᐃᓄᐃᑦ 
ᐃᓕᖅᑯᓯᖏᓐᓄᑦ ᐃᓕᖅᑯᓯᖏᓐᓄᓪᓗ ᐋᖅᑭᒃᓱᖅᑕᐅᓪᓗᐊᖅᑐᑦ 
ᐅᒃᐱᕆᔭᐅᔪᓐᓇᖅᓯᕙᓪᓕᐊᖁᓪᓗᒋᑦ ᐊᒻᒪ ᐱᓕᕆᖃᑎᒌᑦᑎᐊᓕᒃᑲᓐᓂᖁᓪᓗᒋᑦ. 
ᐃᖅᑲᓇᐃᔭᖅᑎᑦᑎᔨᓕᒫᑦ ᓄᓇᕗᒻᒥ, ᐃᓚᐅᓪᓗᑎᒃ ᐅᔭᕋᖕᓂᐊᖅᑐᓕᕆᔨᑦ, ᐱᑎᑦᑎᓪᓗᐊᖅᑐᑦ 
ᐃᓕᖅᑯᓯᒃᑯᑦ ᓈᒻᒪᒃᑐᓂᒃ ᐱᓕᒻᒪᒃᓴᐃᓂᕐᒧᑦ ᐃᖅᑲᓇᐃᔭᖅᑎᓕᒫᓄᑦ. 
 

• ᐃᓕᓐᓂᐊᖅᑎᓄᑦ−ᑐᕌᖓᔪᑦ: ᐃᓕᑦᑎᓂᕐᒧᑦ ᐊᑐᕐᓂᑯᑦ ᐃᒻᒥᓅᖓᔪᑦ ᐋᖅᑭᒃᓱᖅᑕᐅᓪᓗᑎᒡᓗ 
ᐃᓅᑉ ᐱᔭᕆᐊᓕᖏᓐᓄᑦ, ᐱᔪᒪᔭᖏᓐᓄᑦ, ᑐᕌᒐᖏᓐᓄᓪᓗ. ᐃᓕᓐᓂᐊᕈᑎᒃᓴᑦ ᐊᒻᒪ ᐃᑲᔫᑎᒃᓴᑦ 
ᐊᑐᐃᓐᓇᕈᖅᑎᑕᐅᓲᖑᕗᑦ ᐃᑲᔪᖅᓱᕈᑎᒃᓴᐅᓪᓗᑎᒃ ᐊᔾᔨᒋᔭᐅᙱᑦᑐᓄᑦ 
ᐃᓕᓐᓂᐊᖅᑎᑦᑎᔾᔪᓯᖏᓐᓄᑦ. 
 

• ᐱᓕᕆᖃᑕᐅᓪᓗᑎᒃ ᐃᓚᐅᔪᑦ: ᐃᓕᓐᓂᐊᖅᑎᑦ ᑎᓕᐅᖅᑕᐅᕗᑦ ᐃᓚᐅᖁᔭᐅᓪᓗᑎᒃ 
ᐃᓕᓐᓂᐊᖅᑎᑦᑎᔪᓂᒃ ᐱᓕᕆᖃᑕᐅᓗᑎᒡᓗ ᓇᖕᒥᓂᖅ ᐱᓕᒻᒪᒃᓴᖅᑎᓪᓗᒋᑦ. 
 

• ᐱᓕᕆᖃᑎᒌᖕᓂᒃᑯᑦ ᐃᓕᑦᑎᕙᓪᓕᐊᓂᖅ: ᐃᓕᓐᓂᐊᖅᑎᑦ ᐱᓕᕆᖃᑎᒌᖁᔭᐅᕗᑦ, 
ᐃᓱᒪᒋᔭᒥᖕᓂ ᑐᓴᖅᑎᑦᑎᕙᒡᓗᑎᒃ, ᐃᑲᔪᖅᑐᐃᖃᑦᑕᐅᑎᓗᑎᒡᓗ ᐃᓕᑉᐸᓪᓕᐊᔭᖏᓐᓂᒃ. 

 
• ᖃᐅᔨᓴᖅᑕᐅᓂᖏᑦ ᐊᑐᕆᐊᓖᓪᓗ: ᖃᐅᔨᓴᕐᓂᖅ ᑭᐅᔾᔪᑎᓪᓗ ᐃᓚᓕᐅᔾᔭᐅᓯᒪᔪᑦ 

ᐃᓕᓐᓂᐊᕐᓂᕐᒧᑦ ᐱᕙᓪᓕᐊᓂᐅᔪᓄᑦ ᑲᔪᓰᓐᓇᖅᑐᒥᑦ ᐃᑲᔪᕐᓂᕐᒥᑦ ᐃᓕᓐᓂᐊᖅᑎᓂᑦ 
ᖃᐅᔨᓇᓱᐊᕐᓂᕐᒥᑦ ᐱᕙᓪᓕᐊᓂᖏᓐᓂᑦ ᐱᐅᓯᕚᓪᓕᑎᑦᑎᓂᕐᒥᓪᓗ ᐊᔪᙱᓐᓂᖏᓐᓂᑦ 
ᖃᐅᔨᒪᓂᖏᓐᓂᓪᓗ. 

 
ᐃᓕᓗᒋᑦ ᐃᓕᓐᓂᐊᖅᑎᑦ ᐱᔭᕆᐊᖃᖅᑕᖏᑦ ᓯᕗᓪᓕᐅᑎᓗᒋᑦ, ᐅᔭᕋᖕᓂᐊᕐᕕᖕᒥ ᐱᓕᒻᒪᒃᓴᕐᓂᕐᒧᑦ 
ᖃᓄᐃᓕᐅᕈᑕᐅᔪᒪᔪᑦ ᐃᑲᔫᑕᐅᔪᓐᓇᖅᐳᑦ ᐃᓚᐅᓂᖅᓴᐅᓕᕐᓗᑎᒃ, ᐱᔪᒃᓯᓕᕐᓇᕐᓗᑎᒃ, ᐊᒻᒪ 
ᓈᒻᒪᒋᔭᐅᓗᑎᒃ, ᑭᖑᓂᐊᒍᓪᓗ ᐱᐅᓯᒋᐊᕈᑕᐅᔪᓐᓇᕐᓗᑎᒃ ᐃᓕᓐᓂᐊᖅᑕᐅᕙᒃᑐᓄᑦ. 
 
ᐅᖃᓕᒫᕐᓂᓕᕆᓂᖅ ᓈᓴᐅᓯᕆᓂᕐᓗ 
 
ᐅᖃᓕᒫᕈᓐᓇᕐᓂᖅ/ᑎᑎᕋᕈᓐᓇᕐᓂᖅ ᓈᓴᐅᓯᕆᓂᕐᓗ ᑐᙵᕕᒋᔭᐅᕗᑦ ᐃᓄᖕᓄᑦ 
ᐃᓚᐅᑦᑎᐊᕐᓂᐊᕐᓗᓂ ᐃᓅᖃᑎᒌᓂᒃ, ᑕᒪᐃᓐᓂᒃ ᑮᓇᐅᔭᓕᐅᕋᓱᖕᓂᒃᑯᑦ ᐊᒻᒪ ᐃᓅᖃᑎᒌᓂᒃ. ᑕᒪᓐᓇ 
ᓱᓕᕗᖅ ᓇᓂᑐᐃᓐᓈᕋᓗᐊᕈᑦᑕ. ᐱᕙᓪᓕᐊᑎᑦᑎᓂᖅ ᖃᐅᔨᒪᓂᕐᒥᑦ ᐊᒻᒪᓗ ᐊᔪᙱᓐᓂᕐᒥᑦ 
ᐱᖃᑕᐅᓂᕐᒥᑦ ᐃᓅᓯᑦᑎᓐᓂ ᒪᓕᒃᐳᖅ ᐊᐅᓚᑦᑎᓂᕐᒥᑦ ᑕᒪᒃᑯᓂᖓ ᐱᔪᓐᓇᕐᓂᐅᔪᓂᑦ. 

ᖃᐅᔨᓴᕈᑕᐅᖃᑦᑕᖅᓯᒪᔪᑦ ᑕᑯᒃᓴᐅᑎᑦᑎᕗᑦ ᑐᙵᕕᑦᑎᐊᕙᐅᓂᖅᓴᑦ ᐊᒃᑐᐊᓂᖃᕐᓂᖏᓐᓂᒃ 
ᐱᐅᓂᖅᓴᓄᑦ ᒪᑭᒪᔾᔪᑎᓄᑦ ᐊᒻᒪ ᐃᓅᖃᑎᒌᓄᑦ ᓴᖅᑭᑉᐸᓪᓕᐊᔪᓄᑦ.14 
 
ᖁᕝᕙᓯᖕᓂᖏᑦ ᐃᓕᓐᓂᐊᕐᓂᐅᔪᑦ ᐊᔾᔨᒌᑉᐸᙱᒻᒪᑕ ᐊᕕᒃᑐᖅᓯᒪᔪᓂᑦ. ᔫᑳᓐᒥᑦ, 77 ᐳᓴᓐᑎᑦ ᐃᓐᓇᐃᑦ 
ᓄᓇᖃᖅᑳᖅᓯᒪᔪᑦ ᐃᓄᒋᐊᖕᓂᖏᑦ ᐱᐊᓂᒃᓯᓯᒪᔪᑦ ᖁᑦᑎᓛᒥᑦ ᐃᓕᓐᓂᐊᕐᕕᖕᒥᑦ, ᓄᓇᑦᑎᐊᒥᑦ, 63 
ᐳᓴᓐᑎᒦᖦᖢᑎᒃ, ᓄᓇᕗᒻᒥᓪᓗ 36 ᐳᓴᓐᑎᒧᑦ.15  
 
ᑖᒃᑯᐊ ᐃᓚᖏᑦ ᐃᓕᔭᐅᔭᕆᐊᓖᑦ ᐃᒻᒪᓂᓴᕐᓂᑦ ᐃᓕᓐᓂᐊᕐᓂᓕᕆᓂᕐᒥᑦ ᐅᑭᐅᖅᑕᖅᑐᒥᑦ. 
ᐆᒃᑑᑎᒋᓗᒍ, ᑕᒪᕐᒥᒃ ᐱᖓᓱᑦ ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ, 
ᐱᐅᙱᑦᑐᒃᑯᑦ ᐊᒃᑐᐃᓪᓗᓂ ᑕᒪᐃᓐᓂᒃ ᐃᓕᓐᓂᐊᕐᓂᕐᒧᑦ ᖃᓄᐃᓕᖓᔾᔪᑎᓂᒃ ᐅᓄᖅᑐᓄᑦ 
ᓄᓇᖃᖅᑳᖅᓯᒪᔪᓄᑦ ᐃᓄᖕᓄᑦ ᐊᖓᔪᖅᑳᖏᓐᓄᓪᓘᓐᓃᑦ ᓄᓇᖃᖅᓯᒪᑐᐃᓐᓇᕆᐊᓕᖕᓄᑦ ᓄᓇᓕᖕᓂ 
ᐊᕕᒃᑐᖅᓯᒪᓂᐅᔪᓂ ᑕᐃᑲᓃᑎᓪᓗᒋᑦ.  
 
ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᕐᒧᑦ ᐅᐸᓗᖓᐃᔭᐅᑎᒧᑦ, ᐱᔾᔪᑎᖃᓗᐊᖅᐳᑦ 
ᐅᖃᓕᒫᕈᓐᓇᑦᑎᐊᕐᓂᕐᒥᑦ ᓈᓴᐅᓯᕆᓂᕐᒥᓪᓗ ᐃᓕᓐᓂᐊᕐᑎᑦᑎᓂᕐᒧᑦ ᐃᓄᖕᓂᑦ 
ᐊᔪᕈᓐᓃᕆᐊᖃᖅᑕᖏᓐᓂᑦ ᑲᔪᓯᑦᑎᐊᕐᓂᐊᕐᓗᑎᒃ ᐃᓕᓐᓂᐊᕐᓂᓕᕆᓂᕐᒥᑦ, ᐃᖅᑲᓇᐃᔭᕐᓂᕐᒥᑦ, 
ᖃᐅᑕᒫᓪᓗ ᐃᓅᓯᖏᓐᓂᑦ. ᐱᓕᒻᒪᒃᓴᐅᑏᑦ ᑐᕌᒐᖃᕐᓂᐊᖅᑐᑦ ᐊᔪᕈᓐᓃᖅᓴᕐᓂᕐᒥᑦ 
ᐱᔭᕆᐊᖃᓪᓚᕆᒃᑐᓂᑦ ᑲᔪᓯᓂᖃᑦᑎᐊᕐᓂᕐᒧᑦ ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔭᕐᓂᕐᒧᓪᓗ, ᓲᕐᓗ 
ᐅᖃᓕᒫᕐᓂᕐᒥᑦ, ᑎᑎᕋᕐᓂᕐᒥᑦ, ᓈᓴᐅᓯᕆᓂᕐᒥᑦ, ᐊᑲᐅᙱᓪᓕᐅᕈᑎᓂᓪᓗ-ᐋᖅᑭᒃᓯᓂᕐᒥᑦ, ᐊᒻᒪ 
ᐊᔪᙱᑕᖃᕐᓂᕐᒥᑦ ᐱᔭᕆᐊᖃᓪᓚᕆᒃᑐᓂᑦ ᑲᔪᓯᓂᖃᑦᑎᐊᕐᓂᕐᒧᑦ ᖃᐅᑕᒫᑦ ᐃᓅᓯᕐᓂᑦ, ᓲᕐᓗ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒥᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᙱᑦᑎᐊᕐᓂᕐᒧᓪᓗ, 
ᐱᕕᖃᕐᓂᕐᒥᓪᓗ ᐊᐅᓚᑦᑎᓂᕐᒥᑦ.  
 
ᐊᔾᔨᐅᙱᑦᑐᒥᑦ ᐃᓕᖅᑯᓯᒧᑦ ᐅᖃᐅᓯᕐᒧᓪᓗ ᐃᓗᓕᖏᓐᓂᑦ ᓄᓇᕗᒻᒥᑦ, ᐅᔭᕋᖕᓂᐊᕐᓂᕐᒧᑦ 
ᐱᓕᒻᒪᒃᓴᓂᕐᒧᑦ ᐅᐸᓗᖓᐃᔭᐅᑎ ᐅᖃᓕᒫᕈᓐᓇᑦᑎᐊᕐᓂᕐᒧᑦ ᓇᐃᓴᐅᓯᕆᓂᕐᒧᓪᓗ ᐃᓕᓐᓂᐊᒐᒃᓴᓂᑦ 
ᐃᓕᖅᑯᓯᒨᖓᔾᔫᒥᔪᓂᑦ ᓈᒻᒪᒃᑐᓂᒡᓗ ᓯᕗᓪᓕᐅᔾᔭᒃᓴᓂᑦ. ᓇᓗᓇᐃᖅᓯᓂᕐᒥᑦ ᑭᒃᑯᑐᐃᓐᓇᐃᑦ 
ᐃᓚᒋᔭᐅᓂᕐᒥᑦ ᐱᔪᒪᓂᖃᕐᓂᕐᒥᓪᓗ ᐃᓕᓐᓂᐊᕐᓂᕐᒧᑦ, ᑎᑎᕋᕆᐅᖅᓴᓂᕐᒧᑦ/ᐅᖃᓕᒫᕆᐅᖅᓴᓂᕐᒧᑦ 
ᓈᓴᐅᓯᕆᓂᕐᒧᓪᓗ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᓂᑦ ᐃᓚᒋᔭᖃᕐᓂᐊᖅᑐᖅ ᓴᙱᔪᒥᑦ ᐱᕙᓪᓕᐊᑎᑦᑎᓂᕐᒥᑦ 
ᐅᖃᓕᒫᕐᓂᕐᒥᑦ ᑎᑎᕋᕐᓂᕐᒥᓪᓗ ᐃᓄᒃᑎᑐᑦ.  
 
ᐃᖅᑲᓇᐃᔭᕐᓂᕐᒧᑦ ᐱᑐᐃᓐᓇᕆᐊᖃᓕᕐᓂᖅ  
 
ᐃᖅᑲᓇᐃᔭᓕᒪᒃᓴᓕᕐᓂᕐᒧᑦ ᐱᕙᒌᔭᖅᓯᒪᓂᕐᒧᑦ ᐱᓕᒻᒪᒃᓴᕐᓂᖅ ᓄᓇᕗᒻᒥ ᐱᑎᑦᑎᓪᓗᐊᖅᑐᖅ ᐃᓄᖕᓂᒃ 
ᐊᔪᙱᓐᓂᕐᒧᑦ ᖃᐅᔨᒪᓂᕐᒧᓪᓗ ᐱᔭᕆᐊᖃᖅᑕᖏᓐᓂ ᑲᔪᓯᑦᑎᐊᕐᓂᕐᒧᑦ ᓄᓇᓕᖕᒥ ᐃᖅᑲᓇᐃᔮᓄᑦ 
ᓂᐅᕕᐊᒃᓴᖃᕐᓂᕐᒧᑦ. ᑕᒪᓐᓇ ᐃᓚᖃᖅᐳᖅ ᐊᔪᕈᓐᓃᖅᑕᐅᕙᒃᑐᓂᒃ ᐱᒻᒪᕆᐊᓘᔪᓂᒃ 
ᑲᔪᓯᓂᖃᑦᑎᐊᕐᓂᐊᕐᓗᓂ ᓇᓕᐊᖕᓄᑐᐃᓐᓇᖅ ᐃᖅᑲᓇᐃᔮᕆᔭᐅᔪᒧᑦ ᓲᕐᓗ ᑐᓴᐅᒪᑎᑦᑎᓂᕐᒧᑦ, 
ᐱᓕᕆᖃᑎᒌᒃᐸᖕᓂᕐᒧᑦ, ᐊᑲᐅᙱᓕᐅᕈᑎᒋᔭᐅᔪᓂᒡᓗ ᐋᖅᑭᒃᓯᓇᓱᖕᓂᕐᒧᑦ. 

 
14ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐃᑦ ᑲᑎᒪᔨᖏᑦ ᑲᓇᑕᒥ. ᑲᒪᒋᔭᐅᒋᐊᓕᑦ: PIAAC-ᑯᑦ ᑲᓇᑕᒥ. ᖃᓄᖅ ᐱᓕᕆᐊᖃᖅᐸᑦ 
ᐃᓕᓐᓂᐊᕐᓂᓕᕆᓂᖅ ᐋᖅᑭᒃᓱᐃᓂᐊᕐᓗᓂ ᐅᖃᓕᒫᕈᓐᓇᕐᓂᕐᒧᑦ/ᑎᑎᕋᕈᓐᓇᕐᓂᕐᒧᑦ ᓈᓴᐅᓯᕆᓂᕐᒧᓪᓗ 
ᐊᔪᕈᓐᓃᖅᑕᐅᕙᒃᑐᓂᒃ ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ? ᒪᒃᐱᖅᑐᒐᖅ.2. 
15 Ibid. 

ᐱᓕᒻᒪᒃᓴᕐᓂᕐᒧᑦ ᐱᓕᕆᐊᑦ ᐃᑲᔪᖅᑐᖅᑐᑦ ᐃᓄᖕᓂᑦ ᑲᔪᓯᓂᖃᑦᑎᐊᖅᑐᒥᑦ ᐃᖅᑲᓇᐃᔮᖅᑖᕋᓱᐊᕐᓂᕐᒥᑦ 
ᑐᕌᒐᖃᕐᓂᕐᒥᑦ ᖃᓄᖅ ᐃᖅᑲᓇᐃᔮᒃᓴᖅᓯᐅᕐᓂᕐᒥᑦ, ᑎᑎᕋᕐᓂᕐᒥᑦ ᐃᖅᑲᓇᐃᔮᕆᓯᒪᔭᖏᑦ ᑎᑎᕋᖅᓯᒪᔪᑦ, 
ᐊᑐᐃᓐᓇᕈᖅᑎᕆᓂᕐᒥᓪᓗ ᐃᖅᑲᓇᐃᔮᓂᑦ ᐊᐱᖅᓱᕐᓂᕐᒧᑦ ᓯᕗᓪᓕᐅᔾᔨᓂᕐᒥᑦ ᐅᔭᕋᖕᓂᐊᕐᓂᕐᒧᑦ 
ᐃᓕᓐᓂᐊᕐᓂᕐᒧᑦ ᖃᓄᐃᓕᐅᕈᑕᐅᔪᒪᔪᓂᑦ. ᐱᓕᕆᐊᑦ ᐃᑲᔪᖅᓱᖅᑐᑦ ᓇᖕᒥᓂᖃᕐᓂᕐᒥᑦ ᐊᒻᒪ 
ᓇᖕᒥᓂᕋᓛᖁᑎᓕᖕᓂᑦ ᐱᕙᓪᓕᐊᑎᑦᑎᓂᕐᒥᑦ ᑐᕌᒐᕆᔭᐅᖕᒥᔪᑦ, ᑖᒃᑯᐊ ᐃᑲᔪᕈᓐᓇᕐᒪᑕ ᐃᓄᖕᓂᑦ 
ᐱᔪᓐᓇᖅᓯᕙᓪᓕᐊᖁᓪᓗᒋᑦ, ᓇᖕᒥᓂᖁᑎᒥᓂᒃ ᐱᒋᐊᖅᑎᑦᑎᔭᕆᐊᖃᕐᒪᑕ ᐊᒻᒪ ᐃᖅᑲᓇᐃᔮᒃᓴᓂᑦ 
ᓴᖅᑮᓪᓗᑎᑦ ᓄᓇᓕᖕᓂᑦ. 

ᐅᓪᓗᒥᐅᓕᖅᑐᖅ ᖃᕆᑕᐅᔭᒃᑯᑦ, ᐃᖅᑲᓇᐃᔭᑐᐃᓐᓇᕆᐊᖃᓕᕐᓂᕐᒧᑦ ᐃᓕᓐᓂᐊᕐᓂᖅ ᐃᓚᖃᖅᐳᖅ 
ᐱᓕᕆᔾᔪᑎᓂᒃ ᐃᓄᐃᑦ ᐊᑐᕆᐊᖃᖅᑕᖏᓐᓂᒃ ᖃᕆᑕᐅᔭᓂᒃ, ᐅᖄᓚᐅᑎᕋᓛᓂᒃ, ᐊᓯᖏᓐᓂᒡᓗ 
ᐅᐊᔭᒨᖅᑐᓂᒃ. ᐱᓕᕆᐊᒃᓴᑦ ᐊᑐᐃᓐᓇᕈᖅᑎᑕᐅᔪᑦ ᐅᔭᕋᖕᓂᐊᕐᕕᖕᒥ ᐃᓕᓐᓂᐊᖅᑕᐅᔪᒃᓴᑦ 
ᖃᓄᐃᓕᐅᕈᑕᐅᔪᒪᔪᓂᒃ ᐃᓚᖃᕐᓂᐊᖅᐳᑦ ᐃᓕᓐᓂᐊᖅᑎᑦᑎᕙᒡᓗᑎᒃ ᖃᕆᑕᐅᔭᓕᕆᔪᓐᓇᕐᓂᕐᒥᒃ ᐊᒻᒪ 
ᖃᕆᑕᐅᔭᒃᑯᑦ ᐅᖃᓕᒫᕆᐅᖅᓴᓂᕐᒥᒃ. 
 
ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᓂᖅ 
 
ᐱᓕᕆᓂᑯᖃᑦᑎᐊᕐᓗᓂ ᐅᖃᓕᒫᕈᓐᓇᑦᑎᐊᕐᓂᕐᒥᒃ, ᓈᓴᐅᓯᕆᓂᕐᒥᒃ, ᐊᒻᒪ ᐃᖅᑲᓇᐃᔭᕐᕕᖕᒥ 
ᐱᕙᒌᔭᖅᓯᒪᓂᕐᒥᒃ ᐊᔪᙱᑕᖃᕐᓂᖅ ᐱᕕᖃᖅᑎᑦᑎᓂᐊᖅᐳᖅ ᓄᓇᕗᒻᒥ ᐃᓐᓇᕐᓂᒃ ᐃᓕᓐᓂᐊᖅᑎᓂᒃ 
ᐱᕙᓪᓕᐊᖁᓪᓗᒋᑦ ᐱᓕᕆᔾᔪᑎᓄᑦ ᐊᔪᕈᓐᓃᖅᑕᐅᕙᒃᑐᑦ ᐃᖅᑲᓇᐃᔭᕐᓂᐊᕐᓗᓂ ᐅᔭᕋᖕᓂᐊᕐᕕᖕᓂ. 
ᐃᓕᓐᓂᐊᖅᑎᓄᑦ ᑖᓐᓇ ᑐᙵᕕᐅᔪᖅ ᓴᖅᑭᑕᐅᓯᒫᓂᓕᖅᑐᓄᑦ, ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᕐᓂᕐᒧᑦ 
ᖃᓄᐃᓕᐅᕈᑕᐅᔪᒪᔪᑦ ᑐᕌᒐᖃᖅᐳᑦ ᐃᖅᑲᓇᐃᔮᒧᑦ ᐱᓕᒻᒪᒃᓴᕐᓂᕐᒥᒃ ᐃᓕᓐᓂᐊᖅᑎᓄᑦ ᑕᒪᐃᓐᓂᒃ 
ᐱᓕᕆᔾᔪᓯᖏᓐᓂᒃ ᐃᖏᕐᕋᑎᓪᓗᒋᑦ, ᐃᓚᓕᐅᔾᔭᐅᓪᓗᑎᒃ ᐱᒋᐊᓕᓵᖅᑐᑦ ᓇᓃᓐᓂᖏᑦ, 
ᐊᔪᙱᑦᑎᐊᖅᑐᑦ, ᐊᒻᒪ ᐱᓕᕆᔨᒻᒪᕇᑦ, ᓇᓗᓇᐃᖅᑕᐅᓯᒪᔪᑦ ᐱᓕᕆᔾᔪᑏᑦ, ᐊᒻᒪ ᐊᐅᓚᑦᑎᔨᐅᓂᕐᒧᑦ 
ᐃᓕᓐᓂᐊᖅᑕᐅᔪᒃᓴᑦ. ᑕᒪᓐᓇ ᐃᓚᖃᖅᐳᖅ ᐊᔪᕈᓐᓃᖅᓴᕐᓂᕐᒥᒃ ᐅᑯᓇᓂ: 
 

• ᐊᑦᑕᕐᓇᖅᑕᐃᓕᒪᓂᖕᒧᑦ ᐱᐅᓯᑦ: ᐃᖅᑲᓇᐃᔭᖅᑎᓕᒫᑦ ᐅᔭᕋᖕᓂᐊᕐᑎᓂᑦ 
ᖃᐅᔨᒪᔭᕆᐊᖃᖅᐳᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᐱᐅᓯᖕᓂᑦ ᒪᓕᒋᐊᓕᖕᓂᓪᓗ 
ᐱᕐᕈᓗᐊᕿᖁᓇᒋᑦ ᐋᓐᓂᖅᑐᖃᖁᓇᒍᓘᓐᓃᑦ. ᐅᔭᕋᖕᓂᐊᕐᕕᖕᒥ ᐃᖅᑲᓇᐃᔭᕐᓂᖅ 
ᐊᑦᑕᕐᓇᕈᓐᓇᖅᐳᖅ, ᐱᒻᒪᕆᐅᕗᕐᓗ ᐃᖅᑲᓇᐃᔭᖅᑎᓕᒫᑦ ᐃᓕᓐᓂᐊᖅᑎᑕᐅᓗᑎᒃ ᓈᒪᔪᓂᒃ 
ᖃᓄᐃᙱᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐃᓕᓐᓂᐊᖅᑕᐅᔪᒃᓴᓂᒃ. ᑖᒃᑯᐊ 
ᐱᓕᒻᒪᒃᓴᐅᑎᒃᑕᑦ ᐃᓗᓕᖃᓪᓗᐊᖅᐳᑦ ᑐᐊᕕᕐᓇᖅᑐᖅᑕᖃᖅᑎᓪᓗᒍ ᑲᔪᔾᔪᑕᐅᕙᒃᑐᓂᒃ, 
ᐊᒻᒪᓗᑦᑕᐅᖅ ᖁᐊᖅᓵᕐᓇᙱᑦᑐᒃᑯᑦ ᐃᖅᑲᓇᐃᔭᕐᓂᕐᒧᑦ ᐊᑐᖅᑕᐅᕙᒃᑐᓂᒃ ᐊᑐᕐᓂᕐᒥᒡᓗ 
ᓇᖕᒥᓂᖅ ᓴᐳᑎᓯᒪᓂᕐᒧᑦ ᐱᖁᑎᓂᒃ. 

 
• ᐊᕙᑎᓕᕆᓂᕐᒧᑦ ᐊᐅᓚᑦᑎᓂᖅ: ᐅᔭᕋᖕᓂᐊᕐᓂᖅ ᐊᒃᑐᐃᓂᖃᕈᓐᓇᒻᒪᕆᖕᒪᑦ ᐊᕙᑎᒧᑦ, 

ᐱᒻᒪᕆᐅᓪᓗᓂᓗ ᐃᖅᑲᓇᐃᔭᖅᑎᑦ ᑐᑭᓯᐅᒪᓗᑎᒃ ᐊᒃᑐᐃᓂᐅᑐᐃᓐᓇᕆᐊᓕᖕᓂᑦ 
ᐱᓕᕆᐊᖏᓐᓂᑦ ᖃᓄᐃᓕᐅᒐᒃᓴᓂᒡᓗ ᐱᓕᕆᐊᖑᓪᓗᐊᖅᑐᑦ ᐊᒃᑐᐃᓗᐊᖁᓇᒍ. 
ᐃᖅᑲᓇᐃᔭᖅᑎᑦ ᓄᓇᕗᒻᒥ ᐅᔭᕋᖕᓂᐊᕐᕕᓕᕆᔨᑦ ᖃᐅᔨᒪᔭᕆᐊᖃᖅᐳᑦ ᐊᕙᑎᒧᑦ 
ᒪᓕᒋᐊᓕᖕᓂᒃ ᐊᑐᓕᖅᑎᑦᑎᔪᓐᓇᕐᓗᑎᒡᓗ ᒥᒃᖠᒋᐊᖅᑎᓐᓇᓱᒡᓗᒋᑦ ᐊᕙᑎᒧᑦ 
ᐊᒃᑐᐃᔾᔪᑕᐅᓲᑦ ᐅᔭᕋᖕᓂᐊᕐᕕᖕᓂ. 

• ᐱᖁᑎᓄᑦ ᐊᐅᓚᑦᑎᔩᑦ: ᐅᔭᕋᖕᓂᐊᕐᕕᖕᒥ ᐃᖅᑲᓇᐃᔭᖅᑎᑦ ᐊᔾᔨᒌᙱᑦᑐᓂᒃ 
ᐱᓕᕆᔾᔪᑎᓕᕆᔪᓐᓇᕆᐊᖃᖅᐳᑦ, ᓲᕐᓗ ᐅᖁᒪᐃᑦᑐᓂᒃ ᓄᓇᓯᐅᑎᓂᒃ ᐊᐅᓚᑦᑎᕙᒡᓗᑎᒃ, 
ᐱᖁᑎᓂᒃ ᐋᖅᑭᐅᒪᑎᑦᑎᕙᒡᓗᑎᒃ, ᐊᒻᒪ ᖃᐅᔨᓴᖅᐸᒡᓗᑎᒃ. ᐃᖅᑲᓇᐃᔭᖅᑏᑦ ᐅᔭᕋᖕᓂᐊᕐᓂᕐᒥᑦ 
ᐊᐅᓚᑦᑎᒋᐊᖃᑐᐃᓐᓇᕆᐊᓖᑦ ᐅᖁᒪᐃᑦᑐᓂᑦ ᐃᖏᕐᕋᔾᔪᑎᓂᑦ, ᓲᕐᓗ ᐳᐊᕐᕆᓯᓕᕐᔪᐊᓂᒃ, 
ᓴᓕᒎᑎᓂᒃ, ᐅᕝᕙᓘᓐᓃᑦ ᐊᒃᑕᐅᑎᓂᒃ. 

 
• ᐊᖅᑯᑎᓕᕆᔨᑦ ᓱᕋᒃᓯᒪᔪᓕᕆᔨᓪᓗ: ᐃᖅᑲᓇᐃᔭᖅᑏᑦ ᐅᔭᕋᖕᓂᐊᓂᕐᒥᑦ 

ᑲᒪᒋᔭᖃᕆᐊᖃᑐᐃᓐᓇᕆᐊᓖᑦ ᐊᒻᒪ ᓴᓇᓗᑎᑦ ᓱᓇᒃᑯᑖᖏᓐᓂᑦ ᐊᒻᒪ ᓄᓇᓖᑦ 
ᒪᑭᒪᔾᔪᑎᖏᓐᓂᑦ, ᐊᒻᒪ ᐅᐊᔭᖏᑦ ᐊᒻᒪ ᐊᐅᓚᔾᔪᑎᖏᑦ. 
 

• ᖃᐅᔨᓴᒐᒃᓴᑦ ᐊᒻᒪ ᖃᐅᔨᓴᕈᑎᑦ: ᐃᖅᑲᓇᐃᔭᖅᑏᑦ ᐅᔭᕋᖕᓂᐊᕐᓂᕐᒥᑦ 
ᖃᐅᔨᓴᕆᐊᖃᑐᐃᓐᓇᕆᐊᓖᑦ ᐊᒻᒪ ᖃᐅᔨᓴᕐᓗᑎᑦ ᐅᔭᕋᖕᓂᑦ, ᐃᔾᔪᓂᑦ, ᐊᒻᒪ ᐅᔭᕋᖕᓂᑦ 
ᖃᐅᔨᓴᒐᒃᓴᓂᑦ ᓇᓗᓇᐃᖅᓯᓗᑎ ᖃᓄᐃᓕᖓᓂᖓᓂᑦ ᐊᒻᒪ ᐱᐅᓂᖏᓐᓂᒃ ᐅᔭᕋᐃᑦ. 

 
• ᐅᔭᕋᖕᓂᐊᕐᕕᖕᒧᑦ ᐱᕙᒌᔭᕐᓂᖅ ᐊᒻᒪ ᐋᖅᑭᒃᓯᒪᓂᖓ: ᐃᖅᑲᓇᐃᔭᖅᑏᑦ ᐅᔭᕋᖕᓂᐊᓂᕐᒥᑦ 

ᐊᔪᙱᓐᓂᖃᕆᐊᖃᑐᐃᓐᓇᕆᐊᓖᑦ ᐅᔭᕋᖕᓂᐊᓂᕐᒥᑦ ᐸᕐᓇᐃᓂᕐᒥᑦ ᐊᒻᒪ ᐋᖅᑭᒃᓯᒪᓂᖓᓂᑦ, 
ᐱᖃᓯᐅᑎᓪᓗᒋᑦ ᐅᔭᕋᖕᓂᐊᕐᕖᑦ ᐋᖅᑭᓱᖅᓯᒪᓂᖏᑦ, ᐊᓄᕆᑦᑑᑎᖏᑦ, ᐊᒻᒪ ᐅᔭᕋᖕᓄᑦ 
ᐃᑲᔪᕈᑏᑦ. 

 
ᐱᓕᕆᖃᑦᑕᖅᓯᒪᓂᑰᓗᓂ ᑕᕝᕙᓂᓗ ᐱᔨᑦᑎᕋᕐᕕᖃᕐᓂᕐᒧᑦ ᐃᓕᑦᑎᕙᓪᓕᐊᓂᕐᒧᑦ ᐱᕕᒃᓴᐅᕙᒃᑐᓂᒃ  
 
ᓴᓇᕝᕖᑦ ᐱᒻᒪᕆᐅᓪᓗᑎᒃ ᐱᓕᕆᖃᑎᒋᔭᐅᕗᑦ ᐱᓕᒻᒪᒃᓴᖃᑕᐅᓪᓗᑎᒃ. ᓄᓇᕗᒻᒥᐅᓄᑦ 
ᐃᖅᑲᓇᐃᔮᖃᕇᖅᑐᓄᑦ ᐅᔭᕋᖕᓂᐊᓂᕐᒥᑦ, ᐃᓚᖏᑦ ᐱᐅᓛᒃᑯᑦ ᐊᑐᕈᓐᓇᖅᑐᑦ ᐃᖅᑲᓇᐃᔭᖅᑎᑦᑎᔨᓄᑦ 
ᐃᓕᓐᓂᐊᖅᑎᑦᑎᖃᑦᑕᖅᑐᓄᑦ ᐃᖅᑲᓇᐃᔭᕐᕕᖕᒥᑦ ᐅᑯᐊᖑᕗᑦ: 
 

• ᐋᖅᑭᒃᓱᐃᓂᖅ ᑐᑭᓯᓇᑦᑎᐊᖅᑐᓂᒃ ᐃᓕᑦᑎᕙᓪᓕᐊᓂᕐᒧᑦ ᑐᕌᕆᔭᐅᔪᓂᒃ ᑐᕌᕆᔭᐅᔪᓂᒡᓗ 
 

• ᐋᖅᑭᒃᓱᐃᓂᖅ ᐊᒻᒪ ᐃᓚᐅᑎᑦᑎᓂᖅ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᒃᓴᓂᒃ ᐊᑐᐃᓐᓇᐅᑎᑦᑎᔪᓂᒃ 
ᐋᖅᑭᒃᓱᖅᑕᐅᓯᒪᔪᓂᒃ ᐱᓕᒻᒪᒃᓴᕐᓂᕐᒧᑦ ᐱᕕᒃᓴᐅᔪᓐᓇᖅᑐᓂᒃ ᐋᖅᑭᒃᓱᖅᑕᐅᓯᒪᔪᓂᒃ 
ᐃᓕᓐᓂᐊᖅᑎᓄᑦ ᑭᙴᒪᔭᐅᔪᓄᑦ  

 
• ᐃᓚᓕᐅᔾᔨᓂᖅ ᐱᓕᕆᔾᔪᑎᓂᒃ ᐊᒻᒪ ᑐᓴᐅᒪᖃᑎᒌᒍᑕᐅᔪᓐᓇᖅᑐᓂᒃ ᐱᐅᓯᒋᐊᕈᑎᒃᓴᓂᒃ 

ᐃᓕᓐᓂᐊᖅᑕᐅᔪᒃᓴᓄᑦ 
 

• ᒪᓂᒪᑎᑦᑎᕙᒡᓗᓂ ᑲᔪᓰᓐᓇᖅᑐᒥᒃ ᐃᑲᔪᖅᑐᐃᓂᕐᒥᒃ ᐊᑐᖅᑕᐅᔪᓐᓇᖅᑐᓂᒡᓗ 
ᓴᙱᒃᑎᒋᐊᖅᑎᑦᑎᔪᒪᓂᕐᒧᑦ ᐃᓕᓐᓂᐊᕐᓂᕐᒥᒃ ᖃᐅᔨᓴᖅᓯᓂᕐᒥᒡᓗ ᐱᐅᓂᕆᔭᖓᓂᒃ 
ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᖅ ᐱᐅᓯᒋᐊᖅᑎᑦᑎᕙᒡᓗᑎᒡᓗ ᑕᐃᒪᐃᑦᑕᕆᐊᖃᕌᖓᑕ. 
 

ᐃᒪᓐᓇᐅᔭᕇᕐᒪᑦ, ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᖃᑦᑎᐊᓲᖑᕗᑦ ᐅᔭᕋᖕᓂᐊᕐᕕᖕᓂ ᐃᖅᑲᓇᐃᔭᖅᑎᓂᒃ 
ᖃᐅᔨᓴᖅᖢᑎᒃ ᐃᓄᖕᓄᑦ−ᒪᑭᒪᓇᓱᐊᕐᓂᕐᒧᑦ ᐃᑲᔫᑎᓂᒃ ᐅᔭᕋᖕᓂᐊᕐᕕᖕᓂ ᐱᓕᕆᐊᓂᒃ 
ᐃᑲᔪᖅᓱᕐᓗᒋᓪᓗ ᐊᑐᓕᖅᑎᑕᐅᔪᑦ ᓄᓇᕗᒻᒥ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ 

ᐊᖏᖃᑎᒌᒍᑎᑦ. ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᖃᓄᖅᑑᕈᑎᑦ 
ᓴᙱᒃᑎᒋᐊᖅᑎᑦᑎᓇᓱᐊᖅᐳᖅ ᐃᖅᑲᓇᐃᔭᓕᒪᓂᕐᒧᑦ ᐊᒻᒪ ᐱᔨᑦᑎᕐᓂᒃᑯᑦ ᐃᓕᓐᓂᐊᕈᑎᐅᔪᓐᓇᖅᑐᓂᒃ 
ᐊᑐᐃᓐᓇᐅᑎᑕᐅᔪᓂ ᓴᓇᕝᕕᐊᓗᖕᒥ ᐃᓚᐅᖃᑕᐅᖏᓐᓇᕐᓂᒃᑯᑦ. 

ᑐᑭᒧᐊᒍᑎᑦ ᐱᒻᒪᕆᐅᒋᔭᑦ  
 
ᐊᑐᓕᖅᑎᑕᐅᓂᓕᒫᖓᓂᑦ ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᕐᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ, ᐅᑯᐊ 
ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᑦ ᒪᓕᒃᑕᐅᓂᐊᖅᑐᑦ: 
 
• ᐋᔩᖃᑎᒌᓐᓂᖅ: ᐋᖅᑮᖃᑦᑕᕐᓂᖅ ᐅᖃᖃᑎᒌᖕᓂᒃᑯᑦ ᐊᖏᖃᑎᒌᖕᓂᒃᑯᓪᓗ. 

 
ᑐᓴᕐᕕᐅᔪᒪᓗᑎᒃ ᐱᓕᕆᖃᑕᐅᔪᓂᒃ ᐊᒻᒪ ᐱᓕᕆᖃᑕᐅᔪᒪᔪᓂᒃ ᓄᓇᕗᒻᒥ ᓄᓇᑖᖃᑕᐅᓯᒪᔪᑦ 
ᑲᑐᔾᔨᖃᑎᒌᑦ ᓯᕗᓪᓕᐅᑎᔭᕆᐊᓕᖕᓂᒃ ᐊᑐᓕᖅᑎᑕᐅᔪᓂᒃ ᐊᒻᒪ ᑐᑭᓯᓇᓱᒡᓗᑎᒃ 
ᐊᖅᑯᑎᒋᓂᐊᖅᑕᖓᓂᒃ ᓯᕗᒻᒧᑦ.  

 
• ᐃᑲᔪᖅᑎᒌᖕᓂᖅ: ᑲᑐᔾᔨᓪᓗᑎᒃ ᐱᓕᕆᖃᑎᒌᖕᓂᖅ ᑖᔅᓱᒥᖓᔅᓴᐃᓐᓇᖅ ᐱᔾᔪᑎᖃᖅᖢᑎᒃ. 

 
ᐱᓕᕆᖃᑎᑖᕐᓗᑎᒃ ᑲᔪᓯᑎᓪᓗᒋᓪᓗ ᐱᓕᕆᖃᑎᒌᖕᓃᑦ ᐊᓂᒍᖅᑎᑦᑎᔪᒪᓂᕐᒧᑦ ᐊᔾᔨᒌᓂᒃ 
ᑐᕌᕆᔭᐅᔪᓂᒃ ᐊᑕᐅᑦᑎᒃᑰᖃᑎᖃᕐᓗᑎᒃ ᓄᓇᕗᒻᒥᑦ ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᓂᕐᒧᑦ 
ᐅᐸᓗᖓᐃᔭᐅᑎᒧᑦ ᓯᕗᓪᓕᖅᐸᐅᔾᔭᐅᓯᒪᔪᓄᑦ.  

 
• ᖃᓄᖅᑑᕐᓂᖅ: ᖃᓄᐃᓕᖓᒋᐊᒃᑲᓐᓂᖃᑦᑕᕐᓂᖅ ᖃᓄᖅᑑᕐᓂᕐᓗ. 

 
ᕿᓂᕐᓗᓂ ᓇᓗᓇᐃᔭᐅᑎᓂᒃ ᐊᑐᕐᓗᓂᓗ ᐃᓱᒪᒃᓴᖅᓯᐅᑦᑎᐊᕐᓂᒃᑯᑦ ᐊᑐᕋᓲᑎᓂᒃ ᐱᐅᓯᒋᐊᕐᓗᒍ 
ᐱᔪᓐᓇᕐᓂᖅ ᐊᑐᖅᑎᑦᑎᓂᕐᓗ ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᕐᒥᒃ.   

 
• ᑐᙵᓇᕐᓂᖅ: ᐊᑐᖅᐸᖕᓂᖅ ᐃᓄᑦᑎᐊᕙᐅᓂᕐᒥᑦ ᒪᑐᐃᖓᑦᑎᐊᖅᐸᒃᑐᓂᒃ, ᑐᙵᓇᖅᐸᒃᑐᓂ 

ᐊᒻᒪ ᐱᖃᓯᐅᔾᔨᕙᒃᑐᓂᒃ ᐊᓯᒥᓂᒃ. 
 
ᐃᓱᒪᒋᓗᒋᑦ ᐱᔭᕆᐊᓕᖏᑦ ᐃᓄᐃᑦ ᖃᓪᓗᓈᓪᓗ, ᐊᕐᓇᐃᑦ ᐊᖑᑎᓪᓗ, ᒪᒃᑯᒃᑐᑦ, ᐃᓐᓇᐃᑦ ᐊᒻᒪ 
ᐃᓐᓇᑐᖃᑦ, ᐃᖅᑲᓇᐃᔭᙱᑦᑐᑦ ᐃᖅᑲᓇᐃᔭᖅᑐᓪᓗ, ᐃᓄᐃᑦ ᐊᔪᕈᑎᖃᖅᑐᑦ ᓄᓇᕗᒻᒥᐅᓪᓗ 
ᖃᓄᑐᐃᓐᓇᖅ ᐃᓕᓐᓂᐊᖅᓯᒪᓂᖏᑎᒍᑦ ᐊᔪᙱᑕᙱᓐᓂᒡᓗ ᓇᓃᓐᓂᖏᓐᓂ.  
 

• ᐱᔨᑦᓯᕐᓂᖅ: ᐱᔨᑦᓯᖃᑦᑕᕐᓂᖅ ᐸᕐᕆᔭᖃᕐᓂᕐᓗ ᐃᓚᒌᓂᒃ ᐊᒻᒪᓗ/ᐃᒻᒪᖃᓗ ᓄᓇᓕᓐᓂᒃ. 
 
ᑲᔪᓯᑦᑎᐊᕐᓂᐊᕈᑎᒃ, ᓄᓇᕗᒻᒥᐅᑦ ᐃᓕᓐᓂᐊᖅᑏᑦ ᐃᑲᔪᖅᑐᐃᔭᕆᐊᖃᕐᒪᑕ ᐃᑲᔪᖅᑐᖅᑕᐅᓗᑎᒡᓗ 
ᐃᓚᒥᓄᑦ ᓄᓇᓕᖕᒥᓄᓪᓗ ᐊᑐᕈᓐᓇᕐᓂᒃᑯᑦ ᓂᖃᐃᓱᕐᓂᕐᒧᑦ ᐱᓕᕆᐊᖑᕙᒃᑐᓂᒃ, 
ᐸᐃᕆᕝᕕᓕᕆᓂᕐᒥᒃ, ᐃᒡᓗᖃᖅᑎᑦᑎᓂᕐᒥᒃ, ᐊᓯᖏᓐᓂᒡᓗ ᑭᒃᑯᑐᐃᓐᓇᓄᑦ ᐃᑲᔪᖅᑐᐃᔾᔪᑎᓂᒃ. 

ᐊᐅᓚᑦᑎᓂᖅ ᐊᑐᓕᖅᑎᑕᐅᔪᓂᒃ ᐊᒻᒪ ᐆᒃᑑᑎᖃᕐᓂᖅ ᑲᔪᓯᑦᑎᐊᖅᑐᓂᒃ 
 
ᑖᒃᑯᐊ ᓄᓇᕗᒻᒥ ᐅᔭᕋᖕᓂᐊᖅᑐᓕᕆᓂᕐᒧᑦ ᐱᓕᒻᒪᒃᓴᐅᑎᒃᓴᑦ ᐅᐸᓗᖓᐃᔭᐅᑎᒃᑯᑦ ᓯᕗᓪᓕᖅᐹᖑᕗᑦ 
ᐊᖏᓂᖅᓴᒧᑦ ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᕐᒧᑦ ᐅᐸᓗᖓᐃᔭᐅᑎᒥᒃ ᓄᓇᕗᒻᒧᑦ ᐃᓚᖃᖅᑐᒥᒃ 
ᐃᓚᐅᑦᑎᐊᖃᑦᑕᕐᓂᖏᓐᓄᑦ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐅᔭᕋᖕᓂᐊᖅᑏᑦ ᐊᒻᒪᓗ 
ᐅᔭᕋᒃᓯᐅᖅᑏᑦ, ᐅᔭᕋᖕᓂᐊᖅᑏᑦ ᑳᓐᑐᕌᒃᑏᑦ, ᐱᕙᓪᓕᐊᔪᓕᕆᔨᐅᔪᑦ, ᕼᐋᒻᒪᓚᒃᑯᑦ, ᐊᒻᒪᓗ ᐊᓯᖏᑦ 
ᐱᖃᖅᑎᐅᖃᑕᐅᔪᑦ.  
 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᖅᑯᑎᒋᓪᓗᒋᑦ, ᓄᓇᕗᑦ ᒐᕙᒪᒃᑯᑦ 
ᓯᕗᓕᖅᑎᒋᔭᐅᓂᐊᖅᐳᑦ ᐊᐅᓚᑦᑎᓗᑎᒃ ᐊᒻᒪ ᐊᐅᓚᑦᑎᓗᑎᒃ ᐱᓕᕆᐊᒃᓴᓂᒃ ᓇᓗᓇᐃᖅᓯᒪᔪᓂᒃ 
ᖃᓄᐃᓕᐅᕈᑕᐅᔪᒪᔪᓂᒃ. ᒐᕙᒪᒃᑯᑦ ᐱᓕᕆᖃᑎᒋᔭᖏᓪᓗ ᓇᐅᑦᑎᖅᓱᖅᓯᓂᐊᖅᐳᑦ ᐱᓕᕆᐊᕆᔭᒥᓂᒃ 
ᐃᑲᔪᖅᑐᐃᓗᑎᒃ ᖃᓄᐃᓕᐅᖅᑕᐅᔪᒪᔪᒥᒃ ᑕᒪᒃᑯᐊ ᐋᖅᑭᒋᐊᕈᑕᐅᔪᑦ ᐅᔭᕋᖕᓂᐊᕐᓂᕐᒧᑦ 
ᐊᔪᕈᓐᓃᖅᓴᕐᓂᕐᒧᑦ ᐊᑐᐊᒐᐃᑦ ᐱᓕᕆᐊᒃᓴᐃᓪᓗ ᐋᖅᑭᒃᓱᖅᑕᐅᔪᓐᓇᕐᓂᐊᕐᒪᑕ 
ᑐᙵᕕᖃᖅᑎᑕᐅᓗᑎᒃ ᑐᐊᕕᕐᓇᖅᑐᓄᑦ ᑐᓴᖅᑕᐅᔪᒃᓴᓄᑦ ᑲᔪᓯᕙᓪᓕᐊᓂᕆᔭᐅᔪᓄᓪᓗ.  
 
ᑮᓇᐅᔭᖃᖅᑎᑕᐅᓂᖅ, ᐱᓕᕆᐊᒃᓴᑦ ᑎᑎᖅᑲᓪᓗ ᐋᖅᑭᒃᓯᒪᕐᔪᐊᖅᑐᑦ ᑭᓯᐊᓂ ᑐᑦᑕᕐᕕᖃᙱᑦᑐᖅ 
ᐊᐅᓚᑦᑎᓂᕐᒧᑦ ᐊᑐᒐᒃᓴᒥᒃ ᐱᖁᓪᓗᒍ ᐱᓕᕆᐊᒃᓴᑦ ᑲᔪᓯᑎᑕᐅᓗᑎᒃ ᐊᑑᑎᖃᑦᑎᐊᖅᑐᒃᑯᑦ 
ᐋᖅᑭᒃᓯᒪᑦᑎᐊᖅᑐᒃᑯᓪᓗ, ᐱᑎᑦᑕᐃᓕᓗᒋᑦ ᒪᕐᕈᐃᖅᑕᕐᓗᑎᒃ ᐱᓇᓱᒃᑕᑦ. ᑕᒪᓐᓇ ᑲᒪᒋᔭᐅᖁᓪᓗᒍ, 
ᐱᓕᕆᕝᕕᖕᒥ ᑐᑭᒧᐊᒃᑎᑦᑎᔨᐅᓪᓗᑎᒃ ᑲᑎᒪᔨᕋᓛᑦ ᐊᖓᔪᖅᑲᐅᑎᓂᒃ ᓴᖅᑭᑎᑕᐅᓚᐅᖅᐳᑦ 
ᑎᓕᐅᕆᖁᓪᓗᒋᑦ ᐊᑐᓕᖅᑎᑕᐅᔪᒥᑦ ᖃᓄᐃᓕᐅᕈᑕᐅᔪᒪᔪᒥᑦ ᐊᒻᒪ ᖃᐅᔨᓴᖁᓪᓗᒋᑦ 
ᐱᕙᓪᓕᐊᓂᖓᓂ.  
 
ᐱᓕᕆᖃᑎᖃᕐᓗᑎᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐅᔭᕋᖕᓂᐊᖅᑎᓂᒃ, ᐊᓯᖏᓐᓂᒡᓗ 
ᓇᖕᒥᓂᖃᖃᑕᐅᔪᓂᒃ, ᐱᓕᕆᕝᕕᖕᒥ ᑐᑭᒧᐊᒃᑎᑦᑎᔨᑦ ᑲᑎᒪᔨᕋᓛᑦ ᐋᖅᑭᒃᓯᖃᑦᑕᕐᓂᐊᖅᐳᑦ 
ᐊᕐᕌᒍᓕᒫᒧᑦ ᐊᑐᓕᖅᑎᑕᐅᔾᔪᑎᓄᑦ ᐸᕐᓇᐅᑎᒥᒃ ᐃᓅᓗᑎᒃ ᑎᑎᕋᖅᑕᐅᕙᒡᓗᑎᒃ 
ᐊᓯᔾᔨᑐᐃᓐᓇᕆᐊᖃᕐᓗᑎᒃ ᒫᓐᓇ ᖃᓄᐃᓕᖓᓂᕆᔭᐅᔪᑦ, ᐱᕕᒃᓴᐃᑦ ᒪᓕᒡᓗᒋᑦ, ᐊᒻᒪ 
ᓯᕗᓪᓕᐅᑎᑕᐅᔪᒪᔪᑦ ᒪᓕᒡᓗᒋᑦ. ᐱᓕᕆᕝᕕᖕᒥ ᑐᑭᒧᐊᒃᑎᑦᑎᔨᐅᓪᓗᑎᒃ ᑲᑎᒪᔨᕋᓛᑦ 
ᑲᒪᒋᔭᒃᓴᖃᕐᓂᐊᖅᐳᑦ ᐸᕐᓇᐅᑎᐅᑉ ᐃᓗᓕᖅᑕᖏᓐᓂᒃ ᐊᐅᓚᔾᔭᒋᐊᖅᑕᐅᒋᐊᓕᖕᓂᒃ ᓄᓇᕗᑦ 
ᒐᕙᒪᒃᑯᓐᓄᑦ.  
 
ᖄᒃᑲᓐᓂᐊᒍᑦ ᐱᓕᕆᐊᒃᓴᓄᑦ ᑎᑎᕋᖅᑕᐅᓯᒪᔪᓄᑦ ᐃᓛᒃᑰᖅᑐᓂ ᐱᓕᕆᕝᕕᒋᔭᐅᔪᓂ ᐱᔭᒃᓴᕆᔭᐅᔪᓂ 
ᐱᓕᕆᐊᖃᕐᓂᐊᕐᓂᕐᒧᓪᓗ ᐱᕙᒌᔭᖅᑕᐅᓯᒪᔪᓂ, ᑕᒪᒃᑯᐊ ᓯᕗᓪᓕᖅᐸᐅᔾᔭᐅᓯᒪᔪᑦ ᐱᓕᕆᕝᕕᒋᔭᐅᔫᑉ 
ᐱᕙᒌᔭᕐᓂᕐᒧᑦ ᑲᑎᒪᔨᕋᓛᑦ ᐊᑐᓕᖅᑎᑦᑎᓂᐊᕐᓗᓂ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ 
ᖃᓄᐃᓕᐅᖅᑕᐅᕙᓪᓕᐊᔪᒪᔪᓂᒃ ᐅᑯᐊᖑᕗᑦ: 
 
• ᓯᕗᓪᓕᐅᔾᔭᐅᔪᒪᔪᑦ 1: ᓇᓗᓇᐃᕐᓗᒋᑦ ᐊᒻᒪ ᑐᓴᐅᒪᑎᓪᓗᒋᑦ ᐅᔭᕋᖕᓂᐊᕐᕕᖕᒥ 

ᐃᓕᓐᓂᐊᖅᑕᐅᔪᒃᓴᑦ ᐊᒻᒪ ᐅᔭᕋᖕᓂᐊᕐᕕᖕᒨᖓᔪᑦ ᐃᖅᑲᓇᐃᔮᒃᓴᓄᑦ ᐊᖅᑯᑎᑦ, ᐃᓚᒋᔭᐅᓗᑎᒃ 
ᖃᓄᖅ ᒪᒃᑯᒃᑐᑦ ᐊᒻᒪ ᐃᓐᓇᐃᑦ ᐃᓕᓐᓂᐊᖅᑎᑦ ᐃᖅᑲᓇᐃᔮᖅᑖᖅᐸᓪᓕᐊᓂᖏᑦ ᐊᒻᒪ 
ᐃᖅᑲᓇᐃᔮᖅᑖᖅᐸᓪᓕᐊᓂᕐᒧᑦ ᐱᕕᒃᓴᐅᔪᓐᓇᖅᑐᓂᒃ. ᐊᖅᑯᑏᑦ ᐃᓕᓴᖅᓯᔭᕆᐊᖃᖅᐳᑦ 

ᐊᔾᔨᒌᙱᑦᑐᓂᒃ ᐃᓄᖕᒧᑦ ᖃᓄᐃᓕᖓᓂᕆᔭᐅᔪᓂᒃ ᐃᓅᓯᕐᒥᓗ ᐊᖅᑯᑎᒋᕙᒃᑕᖏᓐᓂᒃ 
ᓄᓇᕗᒻᒥᐅᑦ. 
 

• ᓯᕗᓪᓕᐅᔾᔭᐅᔪᒪᔪᑦ 2: ᓇᓗᓇᐃᕐᓗᒋᑦ, ᑐᓴᐅᒪᑎᓪᓗᒋᑦ, ᐊᒻᒪ ᑐᑭᒧᐊᒡᓗᒋᑦ ᐃᒡᓗᓕᕆᓂᕐᒨᖓᔪᑦ, 
ᐸᐃᕆᕝᕕᓕᕆᓂᕐᒧᑦ, ᐊᒻᒪ ᐊᓯᖏᓐᓄᑦ ᐃᑲᔪᖅᑐᐃᔾᔪᑎᓄᑦ ᓄᓇᕗᒻᒥᐅᓄᑦ ᐃᓕᓐᓂᐊᖅᑎᖏᓐᓄᑦ 
ᖃᑕᙳᑎᖏᓐᓄᓪᓗ ᓇᐅᒃᑯᓕᒫᖅ ᐅᔭᕋᖕᓂᐊᕐᕕᖕᒥ ᐱᓕᒻᒪᒃᓴᖅᑎᓪᓗᒋᑦ. 

 
• ᓯᕗᓪᓕᐅᔾᔭᐅᔪᒪᔪᑦ 3: ᐅᔾᔨᕆᔭᐅᓕᖅᑎᒃᑲᓐᓂᕐᓗᒍ ᐅᔭᕋᖕᓂᐊᕐᓂᖅ ᓄᓇᕗᒻᒥ ᐊᒻᒪ 

ᐊᔾᔨᒌᙱᓐᓂᖏᑦ ᐅᔭᕋᖕᓂᐊᕐᕕᖕᒥ ᐃᖅᑲᓇᐃᔮᕆᔭᐅᔪᑦ ᐃᓕᓐᓂᐊᓕᓵᖅᑐᓂᒃ 
ᐃᓕᓐᓂᐊᕈᑎᓕᖕᓄᑦ 12-ᒧᑦ ᑎᑭᓪᓗᒍ ᐃᓕᓐᓂᐊᓕᓵᖅᑐᓂᒃ ᐊᒻᒪ ᐃᓐᓇᕐᓄᑦ 
ᐃᓕᓐᓂᐊᖅᑎᑦᑎᔾᔪᑎᓂᒃ. 

 
• ᓯᕗᓪᓕᐅᔾᔭᐅᔪᒪᔪᑦ 4: ᖃᐅᔨᒪᓗᒋᑦ ᐃᖅᑲᓇᐃᔮᖃᕐᓂᕐᒧᑦ ᐅᔾᔨᕈᓱᖕᓂᖅ ᒪᒃᑯᒃᑐᓄᑦ ᐃᓕᓯᒪᓗᑎᒃ 

ᐊᑐᓂ ᓄᓇᓕᖕᓄᑦ ᐱᑎᑦᑎᓂᒃᑯᑦ ᐊᔪᙱᑦᑎᐊᖅᑐᓂᒃ ᐱᖁᑎᓂᒃ ᓇᓗᓇᐃᔭᐅᑎᓂᒡᓗ ᐊᖅᑯᑎᓂᒃ 
ᐅᔭᕋᖕᓂᐊᖅᑐᓕᕆᓂᕐᒧᑦ ᐃᖅᑲᓇᐃᔮᓄᑦ. 

 
• ᓯᕗᓪᓕᐅᔾᔭᐅᔪᒪᔪᑦ 5: ᓯᕗᓪᓕᐅᑎᓗᒋᑦ ᑮᓇᐅᔭᑦ, ᐱᕙᓪᓕᐊᑎᑕᐅᔪᑦ ᐊᒻᒪ 

ᐃᓕᓐᓂᐊᖅᑎᑦᑎᔾᔪᑎᒃᓴᑦ ᓄᓇᕗᒻᒥ ᓄᓇᓕᖕᓂ, ᐃᓕᑕᕆᐅᒪᓗᒋᑦ ᐃᑭᐊᖅᑭᕕᒃᑰᕈᓐᓇᐅᑎᑦ 
ᐱᓪᓗᐊᑕᐅᓂᖏᓐᓂᒃ ᖃᔅᓯᑲᓪᓚᖕᓂ ᓄᓇᓕᖕᓂ. 

 
• ᓯᕗᓪᓕᐅᔾᔭᐅᔪᒪᔪᑦ 6: ᒪᓂᒪᑎᑦᑎᔪᖃᕐᓗᓂ ᐃᓕᓐᓂᐊᕐᓂᕐᒥᒃ ᓄᑖᙳᕆᐊᖅᑎᑦᑎᓂᕐᒥᒃ 

ᐃᑲᔪᖅᑐᒥᒃ ᓄᓇᕗᒻᒥᐅᓂᒃ ᑲᔪᓯᓂᖃᑦᑎᐊᖅᑐᒃᑯᑦ ᓅᑉᐸᓪᓕᐊᓂᕐᒥᒃ ᐅᔭᕋᖕᓂᐊᕐᓂᕐᒧᑦ 
ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᓄᑦ. 

 
• ᓯᕗᓪᓕᐅᔾᔭᐅᔪᒪᔪᑦ 7: ᐱᕙᓪᓕᐊᑎᑦᑎᓗᑕ ᐱᓕᕆᓪᓗᐊᑕᕐᓂᐊᖅᑐᒥᑦ ᐅᔭᕋᖕᓂᐊᓂᕐᒧᑦ ᐊᒻᒪ 

ᓴᓇᔨᐅᓂᕐᒧᑦ ᐃᓕᓐᓂᐊᕐᕕᖕᒥᑦ ᑲᖏᖅᖠᓂᕐᒥᑦ. 
 
• ᓯᕗᓪᓕᐅᔾᔭᐅᔪᒪᔪᑦ 8: ᒪᓂᒪᑎᑦᑎᔪᖃᕐᓗᓂ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒥᒃ 

ᐊᒃᑐᐊᓂᖃᑲᐅᑎᒋᔪᒥᒃ ᐊᕕᒃᓯᒪᓂᕐᒧᑦ ᐃᖅᑲᓇᐃᔭᕐᓂᕐᒧᑦ ᐱᔭᐅᔭᕆᐊᓕᖕᓄᑦ, ᐊᐅᓚᑦᑎᕙᒡᓗᑎᒃ 
ᐊᓯᖏᓐᓂᒃ ᐊᔪᕈᓐᓃᖅᓴᖅᑎᑦᑎᕙᒃᑐᓂᒃ ᑕᐃᒪᐃᑦᑕᕆᐊᖃᕌᖓᑕ. 

 
• ᓯᕗᓪᓕᐅᔾᔭᐅᔪᒪᔪᑦ 9: ᒪᓂᒪᑎᑦᑎᔪᖃᕐᓗᓂ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ 

ᐃᓕᓐᓂᐊᕈᑕᐅᕙᒃᑐᓂᒃ ᐃᓕᖅᑯᓯᑐᖃᕐᓄᑦ ᐊᒃᑐᐊᓂᓕᖕᓂᒃ ᓈᒻᒪᒃᑐᒃᑯᓪᓗ. 
 
• ᓯᕗᓪᓕᐅᔾᔭᐅᔪᒪᔪᑦ 10: ᐃᓚᓕᐅᑎᓗᒋᑦ ᐃᖅᑲᓇᐃᔮᒧᑦ ᐱᑐᐃᓐᓇᕆᐊᖃᓕᕐᓂᕐᒧᑦ 

ᐊᔪᖅᑕᐅᙱᑦᑐᑦ ᐃᓚᒋᔭᐅᒐᔪᒃᑐᑦ ᐅᔭᕋᖕᓂᐊᕐᕕᖕᒥ ᐃᓕᓐᓂᐊᖅᑕᐅᔪᒃᓴᓄᑦ 
ᐋᖅᑭᒃᓯᒪᓂᕆᔭᖏᑦ ᐊᒻᒪ ᐱᓕᕆᐊᖑᓂᖏᑦ. 

 
• ᓯᕗᓪᓕᐅᔾᔭᐅᔪᒪᔪᑦ 11: ᐱᓕᕆᖃᑎᖃᕐᓗᑎᒃ ᐅᔭᕋᖕᓂᐊᕐᓂᕐᒧᑦ−ᐊᒃᑐᐊᔪᓂᑦ 

ᐃᖅᑲᓇᐃᔭᖅᑎᑦᑎᔨᓂᑦ (ᓲᕐᓗ, ᐅᔭᕋᖕᓂᐊᖅᑏᑦ, ᑳᓐᑐᓛᖃᖅᑏᑦ ᐱᖃᖅᑎᑦᑎᔨᓪᓗ, ᒐᕙᒪᒃᑯᓪᓗ 

ᐊᓯᖏᓪᓗ ᐱᓕᕆᕝᕕᐅᔪᑦ ᑭᒃᑯᓕᒫᓄᑦ ᒐᕙᒪᓂᑦ) ᐃᓕᓐᓂᐊᕐᑎᑦᑎᓂᐊᕐᓗᑎᒃ, ᑯᐊᐸᒃᑯᓐᓂᑦ 
ᐱᓕᕆᐊᒃᓴᓂᑦ ᐃᖅᑲᓇᐃᔭᕐᓂᕐᒧᓪᓗ ᐱᕕᒃᓴᓂᑦ. 

 
• ᓯᕗᓪᓕᐅᔾᔭᐅᔪᒪᔪᑦ 12: ᐅᔾᔨᕆᔭᐅᓕᖅᑎᖃᓯᐅᖅᑎᓪᓗᒋᑦ ᐃᖅᑲᓇᐃᔮᒥ ᐱᕚᓪᓕᕈᑎᒃᓴᑦ 

ᐱᕕᒃᓴᐅᔪᓐᓇᖅᑐᑦ ᐃᑲᔫᑎᖏᓪᓗ ᓇᓗᓇᐃᕐᓗᒋᓪᓗ ᐊᒻᒪ ᑐᓴᐅᒪᑎᑦᑎᓗᑎᑦ 
ᐊᖅᑯᑎᒃᓴᐅᔪᓐᓇᖅᑐᓂᒃ ᑖᒃᑯᓂᖓ ᐱᕕᒃᓴᐅᔪᓐᓇᖅᑐᓂᒃ. 

 
• ᓯᕗᓪᓕᐅᔾᔭᐅᔪᒪᔪᑦ 13: ᒪᓂᒪᑎᑦᑎᔪᖃᕐᓗᓂ ᐊᔪᕈᓐᓃᖅᓴᕐᓂᕐᒥᒃ ᐊᐅᓚᑦᑎᕙᖕᓂᕐᒥᒃ 

ᐋᖅᑭᒃᓱᐃᕙᓪᓕᐊᔪᒪᓂᕐᒧᑦ ᐊᔪᙱᓐᓂᕆᔭᐅᔪᓂᒃ ᑲᒪᔨᐅᕙᖕᓂᕐᒧᑦ ᓯᕗᓕᖅᑎᐅᓂᕐᒧᓪᓗ 
ᐃᓂᒋᔭᐅᔪᓄᑦ. 

 
ᐱᓕᕆᕝᕕᖕᒥ ᑐᑭᒧᐊᒃᑎᑦᑎᔨᐅᓪᓗᑎᒃ ᑲᑎᒪᔨᕋᓛᑦ ᐅᓂᒃᑳᖃᑦᑕᕐᓂᐊᖅᐳᑦ ᐱᕙᓪᓕᐊᓂᕆᔭᐅᔪᓂᒃ 
ᑖᒃᑯᓄᖓ ᐱᓕᕆᐊᖑᕙᓪᓕᐊᔪᒪᔪᓄᑦ ᑕᐃᒪᐃᑦᑕᕆᐊᖃᕆᔭᐅᑎᓪᓗᒋᑦ ᑲᑐᔾᔨᓗᑕ ᐱᓕᕆᐊᒃᓴᖏᓐᓄᑦ 
ᐊᒻᒪ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓄᑦ ᐅᓂᒃᑳᓄᑦ.  
 
 
 
 
 
 
 
 
 
ᐱᐊᓂᒍᑎᒋᓗᒍ 
 
ᑲᒪᑦᑎᐊᕐᓂᒃᑯᑦ ᐱᕙᓪᓕᐊᓂᖅ ᓄᓇᕘᑉ ᐱᑕᖃᑦᑎᐊᕐᓂᖓᓄᑦ ᓄᓇᒥᙶᖅᑐᓂᒃ ᐱᒻᒪᕆᐅᔪᖅ 
ᐱᖁᓪᓗᒍ ᐊᑯᓂᐅᔪᒃᑯᑦ ᐊᔪᖅᓴᙱᓐᓂᖅ. ᖃᐅᔨᓴᒃᑲᓐᓂᕐᓂᒃᑯᑦ, ᕿᓂᕐᓂᒃᑯᑦ, ᐊᒻᒪ 
ᑮᓇᐅᔭᓕᐅᕈᑕᐅᒃᑲᓂᕋᓱᒃᑐᒃᑯᑦ, ᐱᑕᖃᑐᐃᓐᓇᕆᐊᓕᒃ ᓄᑖᓂᒃ 
ᐊᑕᐅᓯᐅᙱᑦᑐᒃᑯᑦ−ᐊᐅᓚᔪᓐᓇᐅᑎᓂᒃ ᐅᔭᕋᖕᓂᐊᕐᕕᖕᓄᑦ ᐱᓕᕆᐊᒃᓴᓂᒃ ᓯᕗᒻᒧᐊᒍᑎᒃᓴᓂᒃ 
ᓴᖅᑭᑎᑦᑎᕙᓪᓕᐊᓂᕐᒧᑦ ᐊᕐᕌᒍᕋᓴᖕᓄᑦ ᐊᒡᒋᖅᑐᓄᑦ.  
 
ᐱᕙᒌᔭᕐᓂᐊᕐᓗᒍ ᑖᓐᓇ ᐱᕕᒃᓴᖅ, ᐅᔭᕋᖕᓂᐊᕐᓂᕐᒧᑦ ᐱᓕᒻᒪᒃᓴᐃᓂᕐᒧᑦ ᖃᓄᐃᓕᐅᕈᑕᐅᔪᒪᔪᖅ 
ᓇᓗᓇᐃᔭᐃᔪᖅ ᖃᓄᐃᓕᐅᕈᑎᓪᓗᐊᑕᕐᓂᑦ ᓄᓇᕗᒻᒥ ᒐᕙᒪᒃᑯᑦ ᐱᖁᓇᔭᖅᑕᖏᓐᓂ ᐱᖁᓪᓗᒍ 
ᓯᕗᓂᑦᑎᓐᓂ ᑭᖑᕚᒃᓴᕗᑦ ᓄᓇᕗᒻᒥᐅᑦ ᐱᕈᖅᐸᓪᓕᐊᓗᑎᒃ ᐅᔭᕋᖕᓂᐊᕐᕕᓕᕆᔨᒃᑯᓐᓂ. 
ᐊᑐᐃᓐᓇᐅᑎᑦᑎᔪᖅ ᒐᕙᒪᓕᒫᒧᑦ ᐊᑐᖅᑕᐅᓂᐊᖅᑐᒥᒃ ᐊᖏᒡᓕᒋᐊᕆᓂᕐᒥᒃ ᐃᖅᑲᓇᐃᔮᓄᑦ 
ᐱᕚᓪᓕᕈᑎᒃᓴᓂᒃ ᐅᔭᕋᖕᓂᐊᕐᓂᕐᒧᑦ ᐊᒻᒪᓗ ᑐᙵᕕᒋᔭᐅᓪᓗᓂ ᒐᕙᒪᒃᑯᑦ ᐊᒻᒪᓗ ᐱᓕᕆᖃᑎᖏᑦ 
ᐱᕙᓪᓕᐊᑎᑦᑎᔪᓐᓇᕐᓂᖏᓐᓂᒃ ᐊᖅᑯᑎᒃᓴᒥᒃ ᓯᕗᒧᑦ ᓄᓇᕗᒻᒥᐅᑦ ᐱᕚᓪᓕᖁᓪᓗᒋᑦ ᐃᖅᑲᓇᐃᔮᓄᑦ 
ᐅᔭᕋᖕᓂᐊᕐᕕᖕᓂᑦ. 
 
ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᖅᑎᑦᑎᓂᕐᒧᑦ ᐸᕐᓇᐅᑎᐅᑉ ᓴᙱᓂᖓ ᐊᓯᔾᔨᒐᒃᓴᐅᕗᖅ. 
ᓇᓗᓇᐃᔭᐃᓯᒪᔪᖅ ᑐᕌᒐᕐᓂᑦ ᑮᒍᔾᔭᐅᓯᒪᙱᓪᓗᓂ ᐊᐅᓚᓂᐅᔪᓄᑦ. ᑖᓐᓇ ᐱᔪᓐᓇᖅᑎᑦᑎᔪᖅ 
ᖃᓄᐃᓕᐅᕈᑕᐅᔪᒪᔪᒥᒃ ᐱᓗᑎᒃ ᐊᔾᔨᒌᙱᑦᑐᓂᒃ ᑎᑎᕋᕐᕕᒃᓴᓂᑦ ᐊᔾᔨᒌᙱᑦᑐᓂ ᓄᓇᓕᖕᓂᓪᓗ, 

ᒪᓕᒡᓗᒋᑦ ᐱᔭᕆᐊᓕᖏᑦ ᐊᑐᐃᓐᓇᐅᔪᓪᓗ ᐱᑕᖃᖅᑐᑦ. ᑕᒪᓐᓇ ᐃᓕᓐᓂᐊᖅᑎᓄᑦ−ᑐᕌᖓᔪᓂᒃ 
ᐊᑐᖅᑕᐅᓇᔭᖅᑐᖅ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐊᖏᒡᓕᕙᓪᓕᐊᑎᑦᑎᔪᒥᒃ ᑲᔪᓰᓐᓇᖅᑐᒥᒃ 
ᐱᕙᓪᓕᐊᓂᕆᔭᐅᔪᒥᒃ ᐊᔪᕈᓐᓃᖅᑕᐅᕙᒃᑐᓄᑦ ᖃᐅᔨᒪᓂᕆᔭᐅᔪᓄᓪᓗ. ᑕᐃᒪᐃᑦᑐᑦ ᐃᓅᓯᓕᒫᒧᑦ 
ᐃᓕᓐᓂᐊᕐᓂᖅ ᐊᔪᙱᑎᑦᑎᔪᖅ ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᕐᓗᑎᒃ ᐃᖅᑲᓇᐃᔮᒧᑦ ᐱᕚᓪᓕᕈᑎᒃᓴᓂᒃ 
ᐊᑐᖅᐸᓪᓕᐊᓂᕐᒧᑦ ᐊᑐᕆᐊᓕᖕᓂ ᐱᑎᑦᑎᓪᓗᓂᓗ ᐱᓕᒻᒪᒃᓴᐃᓂᕐᒥᒃ ᓯᕗᒻᒧᐊᒃᑎᑦᑎᒃᑲᓐᓂᕐᓂᕐᒧᑦ 
ᐊᐅᓚᑕᒃᓴᐅᓂᖅᓴᒃᑯᑦ ᐃᓕᕋᓇᙱᓐᓂᖅᓴᐅᓗᓂᓗ. 
 
ᐃᓄᐃᑦ ᐱᔪᓐᓇᕐᓂᖃᑦᑎᐊᕐᓗᑎᒃ ᐃᓚᐅᓂᐊᕐᓗᑎᒃ ᐊᖏᓛᒥᑦ ᓄᓇᕘᑉ ᐱᕙᓪᓕᐊᓂᖓᓂ, ᓄᓇᕗᑦ 
ᐅᔾᔨᕈᓱᓕᕈᓐᓇᖅᐳᑦ ᐊᖏᖅᓯᒪᔭᖏᓐᓂᑦ ᐱᔪᓐᓇᑐᐃᓐᓇᕆᐊᖃᕐᓂᖏᓐᓂᒡᓗ ᐃᓚᓕᐅᔾᔨᓯᒪᔪᓂᑦ 
ᐃᖅᑲᓇᐃᔮᖃᕈᓐᓇᖅᑐᓂᑦ ᐱᕙᓪᓕᐊᓂᕐᒧᓪᓗ ᓯᐊᒻᒪᒃᑎᕆᓲᑦ ᓄᓇᕘᑉ ᐊᔪᖅᓴᙱᓐᓂᖏᓐᓂᑦ 
ᐊᔪᖅᓴᕈᓐᓃᖅᐹᓪᓕᖅᑎᑦᑎᓗᓂᓗ ᓄᓇᕗᒻᒥᐅᓕᒫᓄᑦ.

